
	67-81

	4.

	82-135

	
	1.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Т.Аюурсайхан нарын 3 гишүүн 2020.07.09-ний өдөр өргөн мэдүүлсэн, хэлэлцэх эсэх/, хуулийн төсөл, санал, дүгнэлт

	2.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Т.Аюурсайхан нарын 3 гишүүн 2020.07.09-ний өдөр өргөн мэдүүлсэн, анхны хэлэлцүүлэг/, эцэслэн батлах төсөл санал, дүгнэлт

	114-125

	
	5.Улсын Их Хурлын дэд хорооны бүрэлдэхүүнийг шинэчлэн батлах тухай, Байнгын хороодын санал, дүгнэлтүүд

Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар сарын 09-ний
 өдөр /Пүрэв гараг/-ийн нэгдсэн хуралдааны товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав. 

Хуралдаанд ирвэл зохих 75 гишүүнээс 39 гишүүн ирж, 52.0 хувийн ирцтэйгээр хуралдаан 11 цаг 50 минутад Төрийн ордны “Их хуралдай” танхимд эхлэв.

Чөлөөтэй: Х.Баделхан, Х.Нямбаатар, Л.Оюун-Эрдэнэ, У.Хүрэлсүх;
Эмнэлгийн чөлөөтэй: Ж.Бат-Эрдэнэ; 

Тасалсан: Т.Аубакар, Д.Сумъяабазар; 

Хоцорсон: Ш.Адьшаа-41 минут, А.Адъяасүрэн-31 минут, С.Амарсайхан-11 минут, Ж.Батсуурь-31 минут, Б.Баттөмөр-46 минут, Б.Бат-Эрдэнэ-37 минут, Д.Бат-Эрдэнэ-31 минут, Б.Бейсен-31 минут, С.Ганбаатар-37 минут, Н.Ганибал-31 минут, Ц.Даваасүрэн-31 минут, С.Одонтуяа-31 минут, Д.Сарангэрэл-55 минут, Ц.Туваан-31 минут, Г.Тэмүүлэн-32 минут, О.Цогтгэрэл-32 минут, Б.Энх-Амгалан-16 минут. 
Нэг.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Т.Аюурсайхан нарын 3 гишүүн 2020.07.09-ний өдөр өргөн мэдүүлсэн, хэлэлцэх эсэх/
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав.

Төслийн үзэл баримтлалын талаар илтгэлийг хууль санаачлагч, Улсын Их Хурлын гишүүн Т.Аюурсайхан, хуулийн төслийг хэлэлцэх эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд нар танилцуулав.

Илтгэл болон Байнгын хорооны санал, дүгнэлттэй холбогдуулан Улсын Их Хурлын гишүүн Ё.Баатарбилэг, Б.Энхбаяр, Ш.Раднаасэд нарын тавьсан асуултад Улсын Их Хурлын дарга Г.Занданшатар, хууль санаачлагч, Улсын Их Хурлын гишүүн Т.Аюурсайхан нар хариулж, тайлбар хийв.

Төслийн талаар Улсын Их Хурлын гишүүн Б.Пүрэвдорж, Б.Энхбаяр, Ж.Сүхбаатар, Т.Доржханд, Ц.Мөнхцэцэг, С.Одонтуяа, Н.Алтанхуяг нар үг хэлэв. 

Г.Занданшатар: Байнгын хорооны саналаар Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх нь зүйтэй гэсэн саналыг дэмжье гэсэн санал хураалт явуулъя. 

Зөвшөөрсөн: 
45


Татгалзсан:

18


Бүгд:


63


71.4 хувийн саналаар Байнгын хорооны санал дэмжигдлээ.

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг дэмжиж хэлэлцэх нь зүйтэй гэж үзсэн тул анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлэв. 
Чуулганы нэгдсэн хуралдаан Төрийн байгуулалтын байнгын хороо хуралдаж дуустал 12 цаг 55 минутаас 13 цаг 08 минут хүртэл түр завсарлав.

Хоёр.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл /Улсын Их Хурлын гишүүн Т.Аюурсайхан нарын 3 гишүүн 2020.07.09-ний өдөр өргөн мэдүүлсэн, анхны хэлэлцүүлэг/

Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Л.Мөнхчимэг нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд танилцуулав.

Байнгын хорооны санал, дүгнэлттэй холбогдуулан Улсын Их Хурлын гишүүн Н.Алтанхуягийн тавьсан асуултад Улсын Их Хурлын дарга Г.Занданшатар хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 14 дүгээр зүйлийн 14.2-т заасны дагуу санал хураалтыг гар өргөж явуулав.
Г.Занданшатар: Байнгын хорооноос гаргасан Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг дэмжье гэсэн санал хураалт явуулъя.

Зөвшөөрсөн:
39

Татгалзсан:

21 


Бүгд:


60


65.0 хувийн саналаар горимын санал дэмжигдлээ.


Улсын Их Хурлын дарга Г.Занданшатар Монгол Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.2-т заасны дагуу хуулийн төслийг эцэслэн батлах санал хураалт явуулав.


Г.Занданшатар: Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн санал хураалт явуулъя.
Зөвшөөрсөн:
41

Татгалзсан:

19 


Бүгд:


60

68.3 хувийн саналаар хууль батлагдлаа.

Улсын Их Хурлын дарга Г.Занданшатар Монгол Улсын Их Хурлын тухай хуульд нэмэлт, өөрчлөлт оруулах тухай хуулийн эцсийн найруулгыг танилцуулав. 

Улсын Их Хурлын гишүүн Ж.Сүхбаатар эцсийн найруулгатай холбогдуулан үг хэлэв. Улсын Их Хурлын гишүүд хуулийн эцсийн найруулгатай танилцлаа./13:30/
Уг асуудлыг 13 цаг 31 минутад хэлэлцэж дуусав.

  Гурав.Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай


Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох, Л.Мөнхчимэг нар байлцав.


Улсын Их Хурлын дарга Г.Занданшатар “Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай” Улсын Их Хурлын тогтоолын төслийн талаар танилцуулав.


Төсөлтэй холбогдуулан Улсын Их Хурлын гишүүдээс асуулт, санал гараагүй болно.


Г.Занданшатар: “Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
49


Татгалзсан:

11


Бүгд:


60


81.7 хувийн саналаар тогтоол батлагдлаа.

Улсын Их Хурлын дарга Г.Занданшатар “Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа. /13:44/

Чуулганы нэгдсэн хуралдаан Байнгын хороод хуралдаж дуустал 13 цаг 45 минутаас 17 цаг 48 минут хүртэл түр завсарлав.

Дөрөв.Байнгын хорооны даргыг сонгох тухай 
Хуралдаанд Улсын Их Хурлын Тамгын газрын Ерөнхий нарийн бичгийн дарга Л.Өлзийсайхан, Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох, Б.Золбоо, Л.Мөнхчимэг нар байлцав.
Байнгын хорооны даргыг сонгох тухай асуудлаар Аюулгүй байдал, гадаад бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Аюурсайхан, Байгаль орчин, хүнс, хөдөө аж ахуйн болон Боловсрол, соёл, шинжлэх ухаан, спортын байнгын хорооноос гаргасан санал, дүгнэлтийг Улсын Их Хурлын гишүүн Г.Мөнхцэцэг, Ёс зүй, сахилга хариуцлагын байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг, Инновац, цахим бодлогын болон Нийгмийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Б.Саранчимэг, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Н.Энхболд, Төсвийн байнгын хорооноос гаргасан санал, дүгнэлтийг Улсын Их Хурлын гишүүн Г.Амартүвшин, Хууль зүйн байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн Х.Булгантуяа, Үйлдвэржилтийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Энхтүвшин нар тус тус танилцуулав. 

Байнгын хороодын санал, дүгнэлттэй холбогдуулан Улсын Их Хурлын гишүүн  Б.Баярсайхан үг хэлэв.  
Г.Занданшатар: 1.Байнгын хорооны саналаар Аюулгүй байдал, гадаад бодлогын байнгын хорооны даргаар Улсын Их Хурлын гишүүн Баагаагийн Баттөмөрийг сонгохыг дэмжье гэсэн санал хураалт явуулъя.

Зөвшөөрсөн: 
47

Татгалзсан: 

17

Бүгд: 


64
79.4 хувийн саналаар дэмжигдлээ.

2.Байнгын хорооны саналаар Байгаль орчин, хүнс, хөдөө аж ахуйн байнгын хорооны даргаар Улсын Их Хурлын гишүүн Хаянгаагийн Болорчулууныг сонгохыг дэмжье гэсэн санал хураалт явуулъя.

Зөвшөөрсөн: 
52

Татгалзсан: 

14

Бүгд: 


66
78.8 хувийн саналаар дэмжигдлээ.

3.Боловсрол, соёл, шинжлэх ухаан, спортын байнгын хорооны даргаар Улсын Их Хурлын гишүүн Жамъянгийн Мөнхбатыг сонгохыг дэмжье гэсэн санал хураалт явуулъя.

Зөвшөөрсөн: 
52

Татгалзсан: 

14

Бүгд: 


66
78.8 хувийн саналаар дэмжигдлээ.

4.Байнгын хорооны саналаар Ёс зүй, сахилга хариуцлагын байнгын хорооны даргаар Улсын Их Хурлын гишүүн Бадмаанямбуугийн Бат-Эрдэнийг сонгохыг дэмжье гэсэн санал хураалт явуулъя.

Зөвшөөрсөн: 
51

Татгалзсан: 

15

Бүгд: 


66
77.3 хувийн саналаар дэмжигдлээ.

5.Байнгын хорооны саналаар Инновац, цахим бодлогын байнгын хорооны даргаар Улсын Их Хурлын гишүүн Ням-Осорын Учралыг сонгохыг дэмжье гэсэн санал хураалт явуулъя.

Зөвшөөрсөн: 
54

Татгалзсан: 

10

Бүгд: 


64
84.4 хувийн саналаар дэмжигдлээ.

6.Байнгын хорооны саналаар Нийгмийн бодлогын байнгын хорооны даргаар Улсын Их Хурлын гишүүн Мөнхөөгийн Оюунчимэгийг сонгохыг дэмжье гэсэн санал хураалт явуулъя.

Зөвшөөрсөн: 
52

Татгалзсан: 

12

Бүгд: 


64
81.2 хувийн саналаар дэмжигдлээ.

7.Байнгын хорооны саналаар Төрийн байгуулалтын байнгын хорооны даргаар Улсын Их Хурлын гишүүн Лувсанцэрэнгийн Энх-Амгаланг сонгохыг дэмжье гэсэн санал хураалт явуулъя.

Зөвшөөрсөн: 
55

Татгалзсан: 

  7

Бүгд: 


62
88.7 хувийн саналаар дэмжигдлээ.

8.Байнгын хорооны саналаар Төсвийн байнгын хорооны даргаар Улсын Их Хурлын гишүүн Болдын Жавхланг сонгохыг дэмжье гэсэн санал хураалт явуулъя.

Зөвшөөрсөн: 
52

Татгалзсан: 

12

Бүгд: 


64
81.2 хувийн саналаар дэмжигдлээ.

9.Байнгын хорооны саналаар Үйлдвэржилтийн бодлогын байнгын хорооны даргаар Улсын Их Хурлын гишүүн Баттогтохын Чойжилсүрэнг сонгохыг дэмжье гэсэн санал хураалт явуулъя.

Зөвшөөрсөн: 
54

Татгалзсан: 

  8

Бүгд: 


62
87.1 хувийн саналаар дэмжигдлээ.

10.Байнгын хорооны саналаар Хууль зүйн байнгын хорооны даргаар Улсын Их Хурлын гишүүн Сандагийн Бямбацогтыг сонгохыг дэмжье гэсэн санал хураалт явуулъя.

Зөвшөөрсөн: 
54

Татгалзсан: 

  8

Бүгд: 


62
87.1 хувийн саналаар дэмжигдлээ.

11.Байнгын хорооны саналаар Эдийн засгийн байнгын хорооны даргаар Улсын Их Хурлын гишүүн Жамбалын Ганбаатарыг сонгохыг дэмжье гэсэн санал хураалт явуулъя.

Зөвшөөрсөн: 
55

Татгалзсан: 

  7

Бүгд: 


62
88.7 хувийн саналаар дэмжигдлээ.

Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.2-т заасны дагуу хуралдаанд оролцсон гишүүдийн олонх нэр дэвшигчийг дэмжсэн тул Байнгын хорооны даргыг сонгох тухай тогтоол баталсанд тооцов. 

Улсын Их Хурлын дарга Г.Занданшатар “Байнгын хорооны даргыг сонгох тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:25/
Уг асуудлыг 18 цаг 26 минутад хэлэлцэж дуусав.

Тав.Улсын Их Хурлын дэд хорооны бүрэлдэхүүнийг шинэчлэн батлах тухай

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох нар байлцав. 
Дэд хорооны бүрэлдэхүүнийг шинэчлэн батлах асуудлаар Үйлдвэржилтийн бодлогын байнгын хорооноос гаргасан санал, дүгнэлтийг Улсын Их Хурлын гишүүн Т.Энхтүвшин, Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн С.Бямбацогт нар танилцуулав.

Байнгын хороодын санал, дүгнэлттэй холбогдуулан Улсын Их Хурлын гишүүдээс асуулт, санал гараагүй болно. 


Г.Занданшатар: “Монгол Улсын Их Хурлын дэд хорооны бүрэлдэхүүнийг шинэчлэн батлах тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
46

Татгалзсан:

15

Бүгд:


61


75.4 хувийн саналаар тогтоол батлагдлаа.

Улсын Их Хурлын дарга Г.Занданшатар “Монгол Улсын Их Хурлын дэд хорооны бүрэлдэхүүнийг шинэчлэн батлах тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:35/

Уг асуудлыг 18 цаг 36 минутад хэлэлцэж дуусав.

Зургаа.Үндэсний статистикийн хорооны даргыг чөлөөлөх тухай

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Эдийн засгийн байнгын хорооны ажлын албаны ахлах зөвлөх С.Энхцэцэг, референт Г.Баярмаа, Б.Ууганцэцэг нар байлцав.

Үндэсний статистикийн хорооны даргыг үүрэгт ажлаас нь чөлөөлөх тухай саналыг Улсын Их Хурлын дарга Г.Занданшатар, Эдийн засгийн байнгын хорооноос гаргасан санал, дүгнэлтийг Улсын Их Хурлын гишүүн М.Оюунчимэг нар танилцуулав.


Улсын Их Хурлын даргын санал болон Байнгын хорооны санал, дүгнэлттэй  холбогдуулан Улсын Их Хурлын гишүүн Ж.Сүхбаатар, Б.Жаргалмаа нарын тавьсан асуултад Улсын Их Хурлын дарга Г.Занданшатар, хариулж, тайлбар хийв.

Г.Занданшатар: Байнгын хорооны саналаар Аюушийн Ариунзаяаг Үндэсний статистикийн хорооны даргын үүрэгт ажлаас чөлөөлөх нь зүйтэй гэсэн саналыг дэмжье гэсэн санал хураалт явуулъя.

Зөвшөөрсөн:
         44
Татгалзсан:

         17
Бүгд:


         61
72.1 хувийн саналаар дэмжигдлээ.

Улсын Их Хурлын гишүүн П.Анужингийн дэмжсэн техникийн саатлын улмаас эсрэг гарсан тул дэмжсэнээр тооцов.

Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.2-т заасны дагуу хуралдаанд оролцсон гишүүдийн олонх чөлөөлөх саналыг дэмжсэн тул “Үндэсний статистикийн хорооны даргын үүрэгт ажлаас чөлөөлөх тухай” Улсын Их Хурлын тогтоол баталсанд тооцов. 

Улсын Их Хурлын дарга Г.Занданшатар “Үндэсний статистикийн хорооны даргын үүрэгт ажлаас чөлөөлөх тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:41/

Уг асуудлыг 18 цаг 42 минутад хэлэлцэж дуусав.

Долоо.Монгол Улсын Их Хурлын чуулганы хуралдааны дэгийг шинэчлэн тогтоох эсэх асуудлаар шийдвэр гаргах 

Хуралдаанд Улсын Их Хурлын Тамгын газрын Хууль, эрх зүйн асуудал хариуцсан нарийн бичгийн дарга Н.Цогтсайхан, Хууль, эрх зүйн хэлтсийн дарга Э.Түвшинжаргал, Төрийн байгуулалтын байнгын хорооны ажлын албаны ахлах зөвлөх Ж.Бямбадулам, зөвлөх Б.Хатантуул, референт Э.Баттогтох, Б.Золбоо, Улсын Их Хурал дахь Ардчилсан намын бүлгийн Ажлын албаны дарга Д.Золжаргал нар байлцав. 
Монгол Улсын Их Хурлын чуулганы хуралдааны дэгийг шинэчлэн тогтоох эсэх талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ё.Баатарбилэг танилцуулав.
Байнгын хорооны санал, дүгнэлттэй холбогдуулан Улсын Их Хурлын гишүүн Н.Алтанхуяг үг хэлэв.


Г.Занданшатар: “Монгол Улсын Их Хурлын чуулганы хуралдааны дэгийн тухай” Улсын Их Хурлын тогтоолын төслийг баталъя гэсэн санал хураалт явуулъя.

Зөвшөөрсөн: 
44

Татгалзсан:

15

Бүгд:


59

74.6 хувийн саналаар дэмжигдлээ. 

Улсын Их Хурлын дарга Г.Занданшатар “Монгол Улсын Их Хурлын чуулганы хуралдааны дэгийн тухай” Улсын Их Хурлын тогтоолын эцсийн найруулгыг танилцуулав. Улсын Их Хурлын гишүүдээс эцсийн найруулгатай холбогдуулан асуулт, санал гараагүй болно. Улсын Их Хурлын гишүүд тогтоолын эцсийн найруулгатай танилцлаа./18:46/

Уг асуудлыг 18 цаг 47 минутад хэлэлцэж дуусав.

Улсын Их Хурлын дарга Г.Занданшатар Улсын Их Хурлын эмэгтэй гишүүдийн бүлэг байгуулах тухай хүсэлт ирүүлснийг танилцуулж, Монгол Улсын Их Хурлын тухай хуулийн 31 дүгээр зүйлийн 31.5-д  заасны дагуу бие даан нэр дэвшиж сонгогдсон болон ээлжит сонгуулиар наймаас доош суудал авсан өөр өөр нам, эвслийн төлөөлөл бүхий гишүүд нийлж нэг бүлэг байгуулахыг хориглоно гэсэн заалттай учир бүлгэм гэж нэрлэж болох тухай Улсын Их Хурлын Тамгын газраас тайлбар ирүүлснийг танилцуулав. 

Улсын Их Хурлын Байнгын болон дэд хороодын бүтэц, бүрэлдэхүүнийг баталж, дарга нарыг сонгосонтой холбогдуулж өрөө тасалгааны хуваарийг Улсын Их Хурлын дэд даргын захирамжийн дагуу шийдвэрлэхийг анхааруулав. 

Улсын Их Хурлын дарга Г.Занданшатар Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын 2020 оны анхдугаар чуулганыг хааж үг хэлэв.

Чуулганы нэгдсэн хуралдааны зохион байгуулалтыг Хуралдаан зохион байгуулах хэлтсийн дарга З.Нямцогт, мөн хэлтсийн референт Б.Туул, шинжээч М.Номиндулам, П.Оюунгэрэл, Д.Уянга нар хариуцан ажиллав. 
Хуралдаан 2 цаг 55 минут үргэлжилж, 75 гишүүнээс 68 гишүүн ирж, 90.7 хувийн ирцтэйгээр 18 цаг 58 минутад өндөрлөв.  

   
Тэмдэглэлтэй танилцсан:

ЕРӨНХИЙ НАРИЙН 

БИЧГИЙН ДАРГА





Л.ӨЛЗИЙСАЙХАН

  

   
Тэмдэглэл хөтөлсөн:

ПРОТОКОЛЫН АЛБАНЫ



ШИНЖЭЭЧ






П.МЯДАГМАА
МОНГОЛ УЛСЫН ИХ ХУРЛЫН 8 ДАХЬ УДААГИЙН СОНГУУЛИАР БАЙГУУЛАГДСАН УЛСЫН ИХ ХУРЛЫН АНХДУГААР ЧУУЛГАНЫ 2020 ОНЫ

 7 ДУГААР САРЫН 09-НИЙ ӨДӨР /ПҮРЭВ ГАРАГ/-ИЙН НЭГДСЭН ХУРАЛДААНЫ ДЭЛГЭРЭНГҮЙ ТЭМДЭГЛЭЛ
Г.Занданшатар: Улсын Их Хурлын гишүүдийн өдрийн амгаланг айлтгая. Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганы 2020 оны 7 дугаар сарын 9-ний өдрийн нэгдсэн хуралдаан эхлэхэд бэлэн болсон байна. Чуулганы нэгдсэн хуралдаанаар хэлэлцэх асуудлыг танилцуулъя. 

Өнөөдрийн хуралдаан ингээд ирц бүрдсэн учраас 7 сарын 9-ний нэгдсэн хуралдаан нээснийг мэдэгдье. Чуулганы нэгдсэн хуралдаанаар хэлэлцэх асуудлыг танилцуулъя. 
1.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл. Улсын Их Хурлын гишүүн Төмөрбаатарын Аюурсайхан нарын 3 гишүүн өргөн мэдүүлсэн хэлэлцэх эсэхийг хэлэлцэнэ. 

2.Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна. 

3.Энэ хуулиа эцэслэн батлах асуудал.

4.Улсын Их Хурлын Байнгын хорооны бүрэлдэхүүнийг шинэчлэн батлах тухай.

5.Байнгын хорооны даргыг сонгох тухай.

6.Улсын Их Хурлын дэд хорооны бүрэлдэхүүнийг шинэчлэн батлах тухай. 

7.Үндэсний статистикийн хорооны даргыг чөлөөлөх тухай.

8.Монгол Улсын Их Хурлын чуулганы хуралдааны дэгийг шинэчлэн тогтоох эсэх асуудлаар шийдвэр гаргах.

9.Монгол Улсын Их Хурлын 2020 оны намрын ээлжит чуулганаар хэлэлцэх асуудлын тухай Улсын Их Хурлын тогтоол батлах. 

10.Анхдугаар чуулганы хаалт гэсэн ийм асуудлууд хэлэлцэнэ. 

Хэлэлцэх асуудалдаа оръё. 
Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хэлэлцэх эсэх асуудлыг хэлэлцэнэ. 

Хууль санаачлагчийн илтгэлийг Улсын Их Хурлын гишүүн Монгол Улсын Их Хурлын дэд дарга Төмөрбаатарын Аюурсайхан танилцуулна.

Аюурсайхан даргыг индэрт урьж байна. 

Т.Аюурсайхан: Баярлалаа. Байнгын хорооны дарга, эрхэм гишүүд ээ, 

Монгол Улсын Их Хурлын 2020 оны ээлжит сонгууль болж иргэд сонгогчид маань сонголтоо хийгээд Улсын Их Хурал үйл ажиллагаагаа эрчимжүүлээд ажиллаж байна. Үндсэндээ Монгол Ардын намд бас өндөр итгэл хариуцлага үүрүүлж Улсын Их Хуралд 62 суудлыг бүрдүүлсэн байгаа. Бид Монгол Ардын намаас томоохон мөрийн хөтөлбөр дэвшүүлсэн. 

Тийм учраас энэ мөрийн хөтөлбөрийнхөө хэрэгжилтэд цаг алдалгүй шуурхай орох нь зүйтэй гэсэн ийм байр суурьтай байгаа. Улсын Их Хурлын даргаар мөн сонгогдсон даруйдаа Улсын Их Хурлын дарга Занданшатараас хэлсэн үгдээ маш тодорхой байр суурь илэрхийлсэн байгаа. Нэн тэргүүнд авч хэрэгжүүлэх 5 зорилтоо бас танилцуулсан. Энэ чиглэлээр хуулийн шинэчлэл Улсын Их Хурлын үйл ажиллагааг удирдан чиглүүлэх, зохион байгуулах холбогдох ажлын хэсгүүдийг байгуулж яаралтай ажилд нь оруулах ийм зорилтууд байр сууриа бас илэрхийлснийг нь мөн шуурхай хэрэгжүүлэх шаардлагатай гэж үзсэн байгаа. 
Энэ Улсын хэмжээнд мөн одоо энэ үйлдвэрлэл эрхлэгчдээ дэмжих, жижиг, дунд үйлдвэрлэл эрхлэгчид, хөнгөн үйлдвэр эрхлэгчид, хүнд үйлдвэрлэл эрхлэгчдээ маш тодорхой байдлаар дэмжих бодлого шаардлагатай байгаа. Өнөөдрийг хүртэл Улсын Их Хурлын Байнгын хороодын эрхлэх асуудлын хүрээнд тухайлсан үйлдвэржилтийн бодлого байхгүй байсан. 

Эдийн засгийн байнгын хороонд ерөнхий утгаараа үйлдвэрлэлийн үр өгөөжийн асуудал гэдэг томьёоллоор орсон байсан учраас энэ Байнгын хорооны даргаасаа их шалтгаалсан. Байнгын хороодын дарга нь идэвхтэй санаачилгатай ийм хариуцлагатай хүн байвал үнэхээр энэ үйлдвэржилтийн асуудалдаа бас анхаарал хандуулж Байнгын хорооны үйл ажиллагаагаа чиглүүлдэг. 

Хэрвээ идэвх сул байх юм бол эрхлэх асуудлын хүрээнд нь байхгүй гэдэг үндэслэлээр бас энэ асуудал орхигдсоор ирсэн юм. 

Тийм учраас энэ үйлдвэржилтийг дэмжих бодитойгоор үйлдвэржилтийг хөгжүүлэх өрнүүлэх энэ асуудал бол улс орны бас эдийн засгийн хөгжлийн амин чухал асуудал мөн. Энэ чиглэлээр Монгол Улсын Ерөнхийлөгч удаа дараа байр сууриа илэрхийлсээр ирсэн. 

Энэ чиглэлээр Монгол Улсын Ерөнхий сайд Ухнаагийн Хүрэлсүх дарга бол удаа дараа байр сууриа илэрхийлж маш бодитойгоор үр дүнтэйгээр үйл ажиллагаагаа явуулж байгаа. Тийм учраас энэ чиглэл дээр гүйцэтгэх засаглалаа бодлогын дэмжлэг үзүүлэх нь зүйтэй гэж хууль санаачлагчийн зүгээс үзсэн байгаа. Улс орны нийгэм, эдийн засгийн хүрээнд олон улсын энэ харилцааны хүрээнд олон улсын хамтын ажиллагааны гишүүнийхээ хувьд Монгол Улс бол энэ инновац цахим бодлого дижитал шилжилтийн асуудлыг бодлогын хүрээнд авах нь зүйтэй гэж үзэж байгаа. Энэ чиглэлээр Улсын Их Хурлын гишүүн Учралын зүгээс санаачилга гаргаж цахим бодлогын түр хороог өнгөрсөн парламентын хугацаанд байгуулж ингэж ажилласан байгаа. 13 гишүүний бүрэлдэхүүнтэйгээр. 

Энэ дэд хороо бол идэвхтэй үйл ажиллагаа явуулсан. Санаачилгатай ажилласан. Тийм учраас энийг бол бодлогын хүрээнд Байнгын хорооны хүрээнд авч үзэж цахим засаглал, шинэ технологи, инновац үйлдвэрлэлд нэвтрүүлэх олон улсад гарцыг гаргах дижитал, шилжилт энэ нийт хүрээний асуудлуудыг бид бодлогын түвшинд хэрэгжүүлэх шаардлагатай. 

Гүйцэтгэх засаглалын хүрээнд бас тодорхой амжилт байгаа юу гэвэл байгаа. Гэхдээ Улсын Их Хурал энийг бодлогоор нь дэмжих хууль эрх зүйн орчныг нь улам боловсронгуй болгох, хэрэгжилтийг нь хангуулах энэ тодорхой бодлогын хүрээний асуудлыг уялдуулан зохицуулах нь зүйтэй гэж үзсэн байгаа. 

Ингээд төрийн албан хаагчдын сахилга, хариуцлага, ёс зүйн асуудал бол үнэхээр тулгамдсан асуудал. Сүүлийн жилүүдэд. Энэ бол зөвхөн Улсын Их Хурлын гишүүдийн асуудал биш. Энэ бол одоо гүйцэтгэх засаглалын яамдын асуудал, төрийн захиргааны төв болон бусад байгууллагуудын асуудал. Орон нутгийн өөрөө удирдах байгууллагуудад ажиллаж байгаа энэ аймаг, нийслэл, сум дүүргүүдэд ажиллаж байгаа төрийн албан хаагчдын сахилга, хариуцлага, ёс зүйн асуудал. Иргэдээ чирэгдүүлдэг, хүнд суртал гаргадаг, хуулийн зөрчил гаргадаг ёс зүйн алдаа дутагдал гаргадаг энэ нөхцөл байдлыг бид нар цоо шинэ түвшинд гаргаж энэ хариуцлага ёс зүйг хэвшүүлэх, хууль тогтоомжийг боловсронгуй болгох, хуулийн шинэчлэлийг хийх, хөрсөн дээрээ бодитой ажлуудыг хангах ийм асуудлууд үнэхээр үгүйлэгдэж байгаа. Энэ бол мөн бидний тавьсан томоохон мөрийн хөтөлбөрт туссан байгаа. Мөн одоо Монгол Ардын намын дарга Монгол Улсын Ерөнхий сайд Хүрэлсүх хэлсэн үгэндээ удаа дараа онцолж байгааг энэ асуудал дээр бид нар бодлогын дэмжлэг үзүүлэх нь зүйтэй гэж ингэж үзэж байгаа. 
Ийм учраас Улсын Их Хурал дээр Үйлдвэржилтийн байнгын хороо, Инновац цахим бодлогын байнгын хороо, Ёс зүй, сахилга хариуцлагын байнгын хороо гэдэг гурван Байнгын хороог бас бодлогын хүрээнд нэмж энэ үйл ажиллагааг нь эрчимжүүлэх шаардлагатай гэж төсөл санаачлагчийн хувьд үзсэн байгаа. 

Улсын Их Хурлын гишүүд 2 хүртэлх Байнгын хороонд харьяалагдаж явж байгаа өнөөдрийг хүртэл. Тийм учраас үүнийг одоо 3 хүртэлх Байнгын хороонд харьяалагдах боломжийг нь нээж өгөх ёстой. Үүний үндэслэл нь бол үндсэндээ бид Үндсэн хуулийнхаа өөрчлөлт шинэчлэлээр Улсын Их Хурлыг бол хариуцлагажуулсан байгаа. Улсын Их Хурлын гишүүд бол энэ төсвийн асуудалд оролцохгүй. Гүйцэтгэх засаглалын асуудалд оролцохгүй. Зөвхөн хууль тогтоогчийн ажлаа хариуцлагатайгаар идэвхтэйгээр ёс зүйтэйгээр хийх энэ эрх зүйн орчныг нь бүрдүүлээд хийж эхэлж байгаа юм. 

Тийм учраас энэ асуудал дээр Улсын Их Хурлын гишүүдээ бас ажил хийх санаачилга гаргах үр бүтээл гаргах энэ боломжийг нь нээх зүйтэй гэдэг ийм байр сууринаас төсөл санаачлагчид хандсан байгаа. Тийм учраас энэ дашрамд хэлэхэд мөн одоо гишүүн бүр 3 Байнгын хороонд харьяалагдахгүй яагаад гэвэл идэвх, ирцийн асуудал, мөн Байнгын хорооны үйл ажиллагааны тогтвортой байдлыг нь хангахыг бодолцох ёстой. Тийм учраас үнэхээр 3 Байнгын хороонд харьяалагдаж байгаа гишүүд маань өндөр идэвхтэйгээр, өндөр ирцтэйгээр оролцох энэ үүргийг хүлээнэ. 
Энэ үүргээ биелүүлэхгүй бол эргээд одоо харьяалагдах Байнгын хорооны тоог нь бас бууруулах нь зүйтэй гэдгийг бас төсөл санаачлагчид бас үзэж байгаа. 

Улсын Их Хурлын Байнгын хороодын бүрэлдэхүүн нь бол 15-19 гэсэн гишүүний бүрэлдэхүүнтэй ажиллаж байгаа. 

Үүнийг нь 19 хүртэл гэж үзэж байгаа. Яагаад тэгж байгаа вэ гэвэл онцлогоосоо шалтгаалаад зарим Байнгын хороод үнэхээр одоо өндөр ачаалалтай олон гишүүдийн оролцоог шаардсан энэ Байнгын хороод байгаа. Тухайлах юм бол эдийн засгийн чиглэлийн, төсөв санхүүгийн чиглэлийн, хууль эрх зүйн чиглэлийн Байнгын хороод энэ одоо зарчмын баримтлах нь зүйтэй байх. 

Харин Ёс зүйн байнгын хороо гэдэг юм уу, бусад Инновац цахим бодлогын Байнгын хороо хэрвээ шаардлагатай гэж үзвэл илүү цөөн гишүүний бүрэлдэхүүнтэйгээр ажиллах бас гарцыг нь гаргаж өгөх нь зүйтэй гэж ингэж төсөл санаачлагчид үзсэн байгаа. 

Ингээд хуулийн төслийг Улсын Их Хурлын гишүүн, Улсын Их Хурлын дэд дарга Аюурсайхан миний бие, Улсын Их Хурал дахь Монгол Ардын намын бүлгийн дарга Тогтохсүрэн, Улсын Их Хурлын гишүүн Улсын Их Хурал дахь Монгол Ардын намын бүлгийн дэд дарга Булгантуяа нарын гишүүд өргөн барьсан байгаа гэдгийг бас та бүхэндээ танилцуулъя. 

Анхаарал тавьсан та бүхэндээ баярлалаа.


Хэлэлцэн шийдвэрлэж өгнө үү. 


Г.Занданшатар: Одоо Төрийн байгуулалтын байнгын хорооны санал, дүгнэлтийг Улсын Их Хурлын гишүүн Нямаагийн Энхболд танилцуулна. 


Индэрт урьж байна. 

Н.Энхболд: Улсын Их Хурлын дарга, эрхэм гишүүд ээ,


Монгол Улсын Их Хурлын гишүүн Т.Аюурсайхан, Д.Тогтохсүрэн, Х.Булгантуяа нарын 3 гишүүнээс 2020 оны 07 дугаар сарын 09-ний өдөр Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн үзэл баримтлалыг хэлэлцэх эсэхийг Монгол Улсын Их Хурлын чуулганы хуралдааны дэгийн тухай хуулийн 35 дугаар зүйлийн 35.3 дахь хэсэгт заасны дагуу Төрийн байгуулалтын байнгын хороо 2020 оны 07 дугаар сарын 09-ний өдрийн хуралдаанаараа хэлэлцлээ.

Хуулийн төсөлд Монгол Улсын Их Хурлын тухай хуулийн 23 дугаар зүйлийн 23.1 дэх хэсэгт “Байнгын хороо эрхлэх асуудлынхаа хүрээнд хууль санаачлагчаас өргөн мэдүүлсэн хууль, Улсын Их Хурлын бусад шийдвэрийн төслийг урьдчилан хэлэлцэж санал, дүгнэлт гарган нэгдсэн хуралдаанд хэлэлцүүлэх, Улсын Их Хурлын хяналтыг хэрэгжүүлэх, хуульд тусгайлан заасан асуудлаар Улсын Их Хурлын тогтоолын төсөл боловсруулах чиг үүрэгтэйгээр ажиллана.” гэж заасан бөгөөд Улсын Их Хурал нь Аюулгүй байдал, гадаад бодлогын; Байгаль орчин, хүнс, хөдөө аж ахуйн; Боловсрол, соёл, шинжлэх ухаан, спортын; Нийгмийн бодлогын; Төрийн байгуулалтын; Төсвийн; Хууль зүйн; Эдийн засгийн гэсэн 8 байнгын хороотой ажиллахаар хуульчилсан. 

Эдгээрээс зарим Байнгын хороодын эрхлэх асуудлын хүрээ хэт өргөн бөгөөд олон чиглэлийг хамарч байгаа нь Улсын Их Хурлаас батлагдан гарах хууль тогтоомжийн чанар, Улсын Их Хурлын хяналтын чиг үүргийг оновчтой хэрэгжүүлэхэд бэрхшээлтэй байгаа тул Улсын Их Хурлын үйл ажиллагааг илүү боловсронгуй болгож, дотоод зохион байгуулалт, хариуцлагыг сайжруулахтай холбоотойгоор зарим Байнгын хорооны эрхлэх асуудлын хүрээг салгаж, үйл ажиллагааны тодорхой салбар чиглэлээр ажиллах Байнгын хороодыг нэмж байгуулах шаардлага үүссэн байна. 

Иймд Улсын Их Хуралд Ёс зүй, сахилга хариуцлагын; Инновац, цахим бодлогын; Үйлдвэржилтийн бодлогын гэсэн гурван Байнгын хороог шинээр байгуулахаар хуулийн төсөлд нэмж тусгасан болно.
Байнгын хорооны хуралдаанаар хуулийн төслийг хэлэлцэхтэй холбогдуулан  Улсын Их Хурлын гишүүн Ц.Мөнх-Оргил  Ёс зүй, сахилга хариуцлагын байнгын хорооны эрхлэх асуудалд Төрийн албан хаагчийн ёс зүй, сахилга хариуцлагын бодлого, төрийн албаны ёс зүйн хорооны асуудал гэж оруулсан нь Үндсэн хуулиар тогтоосон төрийн эрх мэдэл хуваарилах зарчимтай зөрчилдөх эрсдэлтэй тул төрийн албаны ёс зүйн хороодын бүрэлдэхүүн, ёс зүйн асуудлыг шалгах процессыг нарийн зохицуулах шаардлагатай талаар Улсын Их Хурлын гишүүн Ж.Ганбаатар Байнгын хороодын хуралдааныг давхардуулахгүй зохион байгуулалт сайтай хийж байх талаар, Улсын Их Хурлын гишүүн, Их Хурлын дарга Г.Занданшатар Ёс зүйн сахилга, хариуцлагын байнгын хороо нь ёс зүйн хороодын хараат бус байдлыг хангах, сургалт, сурталчилгаа явуулах ёс зүйн дүрмийг батлах зэрэг үйл ажиллагаа явуулах, Үйлдвэржилтийн бодлогын байнгын хороо нь нэмүү өртөг шингээх үйлдвэрлэгч болох зорилгыг хангахад чиглэн ажиллах. 
Улсын Их Хурлын гишүүн Энхболд, Ёс зүй, сахилга хариуцлагын байнгын хороо нь Төрийн албаны өдөр тутмын үйл ажиллагааг удирдан чиглүүлэхгүй. Харин төрийн албаны ёс зүйн асуудлаар хууль, тогтоомж болон бодлогын асуудлаар дэмжлэг үзүүлж түүний хэрэгжилтэд хяналт тавих үндсэн чиг үүрэгтэй талаар мөн Байнгын хороодын эрхлэх асуудлыг болон Байнгын хороодын хуралдах хуваарийг давхардуулахгүйгээр зохион байгуулж байх талаар Ж.Сүхбаатар Улсын Их Хурлын зохион байгуулалтын асуудлыг Улсын Их Хурал өөрөө шийдээд явах нь Хууль зүйн хувьд боломжтой талаар гэр хорооллыг хөгжүүлэх цогц бодлого болон төрийн албан хаагчийн ёс зүйн асуудлыг  сайжруулах нийгмийн захиалга байгаа талаар Ёс зүй, сахилга хариуцлагын байнгын хорооны тусгай процедуртай байх нь зөв талаар тус тус санал хэлсэн болно. 
Монгол Улсын Их Хурлын тухай хуульд нэмэлт, өөрчлөлт оруулах хуулийн төслийн үзэл баримтлалыг хэлэлцэх эсэх асуудлыг Байнгын хорооны хуралдаанд оролцсон гишүүдийн олонх дэмжиж, Улсын Их Хурлын чуулганы нэгдсэн хуралдаанаар хэлэлцүүлэх нь зүйтэй гэж үзлээ. 

Улсын Их Хурлын эрхэм гишүүд ээ,

Монгол Улсын Их Хурлын тухай хуульд нэмэлт, өөрчлөлт оруулах тухай  хуулийн төслийн хэлэлцэх эсэх талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.
Г.Занданшатар: Баярлалаа. 
Одоо хууль санаачлагчийн илтгэл болон Байнгын хорооны санал, дүгнэлттэй холбогдуулан асуулт асуух, Улсын Их Хурлын гишүүн байна уу? Б.Энхбаяр гишүүнээр тасаллаа. Раднаасэд гишүүнээр тасаллаа. Эрхэм гишүүн Ёндонпэрэнлэйн Баатарбилэг асуулт асууна. 
Ё.Баатарбилэг: Хуулийн төсөл орж ирж байна. Тэгэхээр нэг ганц нэг асуулт, хоёр гурван санал байна. Тэгэхээр Байнгын хороо Улсын Их Хурлаас бол Улсын Их Хурлын гишүүдийнхээ ажиллах боломж нөхцөлийг хангаж өгөх үүрэгтэй. Ялангуяа энэ хууль тогтоох, хууль санаачлах хуулийн хэрэгжилтэд хяналт тавих энэ ажилд нь бол бүрэн дүүрэн дэмжлэг үзүүлж ингэж ажиллах учиртай. Энэ агуулгаараа энэ хуульд гурав хүртэл Байнгын хороонд орж байгаа болно гэдэг ийм санал орж ирж байгаа юм байна. Энийг бол дэмжиж байна. Ялангуяа манай гишүүдээс нэлээд өргөн хүрээнд эрчимтэй ажиллая гэдэг саналууд бас нэлээд гарч байна лээ. Тэгэхээр энийг нь ингэж хангаж оруулж ирж байгаа нь зүйтэй байна гэж ингэж үзэж байна. 
Улсын Их Хурал бол хууль тогтоох, хуулийн хэрэгжилтэд хяналт тавих л Үндсэн үүрэгтэй шүү дээ. Тэгэхээр энэ удаагийн Байнгын хороодын энэ хуваарь, бүтэц нь ингээд Засгийн газрын хэрэгжүүлэх үйл ажиллагаа руу бол хутгалдаж оромгүй байгаа юм. Тийм юмгүй орж ирж байгаа байх бас гэж бодож байна. Байнгын хороодуудын ажлын чиг үүргүүд бас давхцах юмнууд гараад байдаг юм. Өнгөрсөн туршлагуудаас харж байхад манай Байнгын хорооны асуудал, танай Байнгын хорооных гээд эсвэл дунд нь орхигдчихдог. Хүндрэлтэй асуудлуудыг бол дундаа орхидог. Манайх биш танайх энэ тэр гээд. 
Ялангуяа хүний эрхийн асуудлууд ингээд орхигддог. Хуулийнх ч юм шиг. Тэр нийгмийн бодлогынх ч юм шиг орхигддог, дундаа гээгддэг. Янз бүрийн хүндрэлтэй асуудал гарахаар аль Байнгын хороо нь яг энийгээ хариуцах юм бэ гээд маргаан үүсдэг. Зарим асуудлууд дээр энэ бол манай Байнгын хорооны асуудал гээд булаацалддаг. Ийм юмнууд байсан юм. Тэгэхээр энийгээ бол Их Хурлын удирдлагуудаас энэ дээрээ бол цааг ялгааг нь маш сайн гаргаж давхардалгүй болгох энэ юмаа бол энэ хуулийнхаа хүрээнд нэлээд сайн оруулж ирсэн байх гэж найдаж байна. 

Энэ Ёс зүйн байнгын хороон дээр нэг ийм юм байгаад байх юм. Тэр юун дээр төслийн танилцуулга дээр. Төрийн албаны бүх шатны ёс зүйн хороодын асуудлыг эрхлэн ажиллана. Төрийн албаны хуультай. Төрийн албаны зөвлөл ажиллаж байгаа. Энэ бол Засгийн газрын хийх ажил. Энэ бүх байгууллагууд дээр байгаа. Төрийн байгууллагууд дээр байгаа төрийн өмчийн болон төрийн байгууллагууд дээр байгаа тэр ёс зүйн хороодын ажил бол Засгийн газрын ажил. 

Тэгэхээр энэ Засгийн газрын ажлыг энд бол Ёс зүйн байнгын хороо ингэж татаж оруулж ирж ингэж ажиллана гэдэг юм бол байхгүй. Тэгэхээр ер нь болд бид нар энэ Байнгын хороогоор дамжуулж Засгийн газрын үйл ажиллагаанд оролцох гээд байна гэж ингэж харагдах гээд байгаа юм. Тэгэхээр энэ бол үзэл баримтлал, төслийн танилцуулга юм байна. Тухайн яг Байнгын хороо эрхлэх ажлынхаа хүрээнд бол энэ дээр онцгой анхаарч битгий Засгийн ажил руу хутгалдаарай. Парламентынхаа ажлыг л хийгээрэй гэдэг ийм зүйлийг бас захиж хэлэх гээд байгаа юм. Байнгын хороо ахалж ажиллах, ажиллах хүмүүст хэлэхэд. Тэгээд эцэст нь энэ Их Хурлын гишүүд нөгөө янз бүрийн спортын холбоод төрийн бус байгууллагууд ингэж ахалж ажиллаад байдаг. Энийгээ бол бас жаахан хумьж цэгцэлбэл яадаг юм бэ. Ёс зүйн асуудал яригдаад байна шүү дээ. 
Их Хурлын гишүүн, Их Хурлын гишүүнийхээ ажлыг л сайн хийх хэрэгтэй. Энэ хуралдаа суугаад энэ хууль тогтоох энэ Их Хурлынхаа үйл ажиллагаанд идэвхтэй оролцоод явж байх нь хамгийн нэн тэргүүний ажил болохоос биш өөрийнхөө ажил мэргэжил, сонирхол хоббигоороо ингээд спортын холбоод ахалдаг. Тэрүүгээрээ одоо нөгөө холбоондоо цаг зарцуулдаг. Энэ чинь Их Хурал дээр ирц идэвхээс эхлүүлээд нэлээд ажлууд бас саатах гээд байдаг. Ийм юмыг битгий гаргаасай гэж бодож байна. 

Гишүүд маань өөрсдөө санаачилгаараа бас энэ холбоодоосоо татгалзаад хэрвээ ахалдаг бол. Тэгээд тэрийгээ бодлогоороо дэмжээд явах бүрэн боломж байгаа шүү дээ. 

Тэгэхээр одоо ингээд нэг байр байрандаа байх байх газраа .../минут дуусав/.

Г.Занданшатар: Нямаагийн Энхболд гишүүн асуултад хариулна. 
Н.Энхболд: Санал байна. Гэхдээ би 2 үг хэлчихье. Баатарбилэг гишүүний ярьсантай санал нэг байгаа. Байнгын хороон дээр асуудлыг хэлэлцэх үеэр ч гэсэн гишүүдээс яг ийм байр суурь гарч байсан. Монгол Улсын Үндсэн хуульд нэмэлт, өөрчлөлт орсон. Энэ Үндсэн хуулийн нэмэлт, өөрчлөлтөөр төрийн байгууллагуудын ажлын зааг ялгаа эрх үүрэг, хариуцлагын зааг ялгааг их тодорхой болгож өгсөн. Ингэхдээ Монгол Улсын Засгийн газрыг тогтвортой байлгах үүднээс Ерөнхий сайд Засгийн газрын эрхийг нэлээд нэмэгдүүлсэн. Улсын Их Хурлын гишүүд болоод Улсын Их Хурлын өөрийнх нь бас энэ урд өмнө төрийн ажилд хутгалдаад Засгийн ажилд бусад ажилд хутгалдаад байсан практикийг зогсоох багасгах агуулгатай яг ийм өөрчлөлт орсон байгаа юм. Яг энэ утгаар Байнгын хороон дээр гишүүд нэлээд ярьсан. 

Ёс зүйн ялангуяа Ёс  зүйн, сахилгын байнгын хороотой холбогдуулж энэ Байнгын хороо төрийн байгууллагууд, бусад байгууллагуудын өдөр тутмын үйл ажиллагаанд оролцохгүй ээ. Ажил нь давхардаж болохгүй ээ. Засгийн ажилтай хутгалдаж болохгүй ээ. Анх үзэл баримтлал дээрээ удирдан чиглүүлэх гэсэн үгтэй орж ирсэн. Энийг ярьж байгаад бас өөрчилсөн. Ерөнхийдөө эрх зүйн орчныг нь боловсронгуй болгох тэр ёс зүйн 600 гаруй ёс зүйн хороод байдаг юм билээ. Төрийн бус байгууллагууд дээр. Энэ байгууллагууд дээр ажиллаж байгаа ёс зүйн хороодыг эрх зүйн талаас нь хууль тогтоомж, үйл ажиллагаагаа явуулах процедурыг нь их нарийн болгож дэмжих тэгээд Улсын Их Хурлын зүгээс гаргасан хууль, тогтоомжийнхоо хэрэгжилтэд хяналт тавих ажлын хүрээнд л үйл ажиллагаагаа явуулахаас биш тэнд очоод амьтан хүнд арга хэмжээ аваад захиргааны ажил хийж байгаа юм шиг Засгийн газрын ажил хийж байгаа юм шиг байдалтай байж болохгүй гэдгийг үг хэлсэн гишүүн бүр ярьсан. Протоколд тусгагдсан байгаа. 

Цаашдаа өөрөө Байнгын хорооны ажлын хуваарь, ажиллах дүрэм, журам юмнууд гарна. Энэ дээр нарийвчилж тусгаж өгөх ёстой гэдэгтэй бол гишүүд бол санал нэгтэй байна лээ. 
Г.Занданшатар: Баярлалаа. Төрийн албаны зөвлөл Улсын Их Хурлын харьяа байгууллагад тооцогдож явдаг. Тэгээд Төрийн албаны зөвлөлөөс ирүүлсэн санал хагас жилийн ёс зүйн хороодынхоо тайланг нэгтгээд 20-иос дээш ажилтантай төрийн бүх байгууллага заавал ёс зүйн зөвлөлтэй байх шаардлага тавигддаг. Тэр зөвлөлүүд нь хараат бус байдал хангагдахгүй байна. Дарга нь томилдог. Тэгээд янз бүрийн зөрчлийн гомдол ирээд шаардлага тавихаар дарга, цэрэг нөгөө албан тушаалтан. 
Тийм учраас ер нь Улсын Их Хурал дээр ёс зүйн хороонд харьяалуулж өгөөч гэсэн хүсэлт тавьсан. Тэр нь бол үндсэндээ ёс  зүйн зөвлөлүүдийнхээ хараат бус байдлыг хангах л асуудлыг энэ ёс зүйн хороо хариуцах юм байна гэж протоколд тэмдэглүүлж Төрийн байгуулалтын байнгын хороон дээр хэлэлцэгдсэн. 
Одоо эрхэм гишүүн. Баттөмөрийн Энхбаяр. 

Б.Энхбаяр: Гишүүдийнхээ өдрийн амгаланг айлтгаж мэндчилье. Тэгэхээр хууль санаачлагчаас нэг асуулт байна. Улсын Их Хурлын гишүүн Төрийн бус байгууллагын сонгуульт албан тушаалыг хавсарч эрхэлж болохоор буюу нээхээр хуулийн төсөлд орж ирсэн байгаа. Тэгэхээр аливаа хуулийн төсөл бол Үндсэн хуульд нийцэх учиртай. Үндсэн хуулийн 23 дугаар зүйлд Улсын Их Хурлын гишүүн бол нийт иргэн улсын ашиг сонирхлыг эрхэмлэн баримтална гэж заасан. Мөн 29 дүгээр зүйлд Улсын Их Хурлын гишүүн нь Ерөнхий сайд Засгийн газрын гишүүнээс бусад хуулиар тогтоосон үүрэгт нь үл хамаарах ажил албан тушаал хавсарч болохгүй гэж заасан. 29 дүгээр зүйлийн 3-т энэ бол шинэ зүйл байгаа. Улсын Их Хурлын гишүүн бүрэн эрхээ хэрэгжүүлэхдээ өргөсөн тангаргаасаа няцаж Үндсэн хууль зөрчсөн бол түүнийг Улсын Их Хурлын гишүүнээс нь эгүүлэн татах үндэслэл болно гэж байгаа юм. 
Өөрөөр хэлбэл Улсын Их Хурлын гишүүнийг эгүүлэн татах үндэслэл нь өргөсөн тангаргаасаа няцсан байх асуудал болж байгаа. Бид сая хэдхэн хоногийн өмнө цоо шинэ Үндсэн хуульд заасан тангараг өргөсөн. Тэр нь Авлига ашиг сонирхлын зөрчлөөс ангид байна гэдэг тангаргийг өргөсөн. 
Энэ урьд нь байгаагүй. Улсын Их Хурлын гишүүн төрийн бус байгууллагын сонгуульт албан тушаалыг хавсрах нь ашиг сонирхлын зөрчил болдог. Өнгөрсөн парламент дээр Улсын Их Хурлын 76 гишүүн 300 орчим төрийн бус байгууллагын даргын албан тушаалыг хавсарч эрхэлж байсан. Төрийн наадмын холбоодоосоо эхлээд сур харваа. Морь уяачдын Үндэсний бөхийн гэдгээсээ эхлээд спортын холбоод мөн өөрсдийнхөө нэр дээр сангууд байгуулдаг. Ийм асуудал бол хавтгайдаа байсан. Нутгийн зөвлөлүүд бол угаасаа нийтлэг байсан. Одоо Улсын Их Хурлын гишүүдийн хариуцлага бол нэлээд нэмэгдэж байгаа. 

Ашиг сонирхлын зөрчлөөс ангид байх асуудал бол эхний өдрөөсөө эхлэх учиртай. Янз бүрийн өөрсдийнхөө нэр дээр сан байгуулж элдэв хандив авдаг. Мөнгө угаадаг. Ийм асуудал урьд нь бас яригдаж байсан. Энэ бол Улсын Их Хурлыг өөрийг нь бас цэвэр тунгалаг байхад их чухал ач холбогдолтой. Ер нь буруу зөрүү явж байгаад гишүүд маань Их Хурлын гишүүнийхээ бүрэн эрхийг хэрэгжүүлсэн гэхээсээ илүү тухайн төрийн бус байгууллагын сонгуульд ажил албан тушаалыг эрхлэх явцдаа авлига албан тушаалын гэмт хэрэгт орооцолдох барьцаалагдах шалгагдах ийм үндэс суурь бол нэн их байгаа. Нэг иргэн нэг сая төгрөгийн хандив загасчдын холбоонд гэж өгөөд л энэ төгрөгийн юунд зарцуулсан бэ гээд нөгөө Улсын Их Хурлын гишүүд чинь шалгагдана. Энэ хүсээд байх зүйл биш. Төрийн бус байгууллагаар дамжуулж мөнгө угааж байгаа гэдэг үндэслэл манай улсыг саарал жагсаалтад оруулах нэг үндэслэл болж байсан. Төрийн бус байгууллага гэдэг бол иргэний нийгмийн байгууллага. Улсын Их Хурал гэдэг маань төрийн эрх барих дээд байгууллага. 
Төр нь нэг гартаа төр бариад, нөгөө гартаа иргэний нийгэм болж 2 нүүртэй явах боломжгүй. Ийм боломжийг бол Үндсэн хуулиар, шинэ Үндсэн хуулийн өөрчлөлтөөр хаасан гэж ойлгож байгаа. Тийм учраас энэ орж ирж байгаа заалт Үндсэн хуульд нийцэж байгаа юу гэдэг асуултыг хууль санаачлагчаас асууж байна. 

Баярлалаа. 

Г.Занданшатар: Хууль санаачлагч Аюурсайхан гишүүн асуултад хариулна. 
Т.Аюурсайхан: Монгол Улсын Үндсэн хуульд бид нэмэлт, өөрчлөлт оруулсан. Ингээд хүчин төгөлдөр хэрэгжээд явж байгаа. Ингээд Үндсэн хуулийн хэрэгжилт бол одоо ингээд хэрэгжээд явж байна. Нэмэлт, өөрчлөлт оруулахаасаа өмнө мөн ялгаагүй энэ ижил зохицуулалтууд байсан. Улсын Их Хурлын гишүүнийг хавсарч ажиллаж болохгүй, ажил албан тушаалын асуудал бол явж байсан. Энэ бол бас орон тооны болон тэр байгууллагаасаа цалин авдаг энэ ажил албан тушаал гэж ойлгогдож энэ дээр бол бас өмнөх Улсын Их Хурлын тухай хууль дээр Төрийн бус байгууллагын сонгуульт ажил хийдэг байж болохоор зохицуулалт бол явсаар ирсэн. Тэгээд энэ хугацаанд бол үндсэндээ Үндсэн хуулийн зөрчилтэй холбогдуулж ямар нэгэн санал гомдол маргаан Үндсэн хуулийн цэц дээр бас үүсэж байгаагүй гэдгийг тэмдэглэх нь зүйтэй. 

Үндсэн хуулийн нэмэлт, өөрчлөлтийн 29.3-аар Улсын Их Хурлын гишүүн өргөсөн тангаргаасаа няцах юм бол эгүүлэн татах үндэслэл болно гэдгийг би санаачилж баталсан байгаа. Энэ бол хүчин төгөлдөр цаашдаа бас хэрэгжинэ. Ийм ч утгаараа гишүүн бүр одоо тус тусдаа тангаргаа төрийнхөө сүлдэндээ өргөсөн байгаа. Тэгэхээр энэ Төрийн бус байгууллага сонгуульт ажил хаших эсэх асуудлын цаана хүн бүрийг бас авлига албан тушаалын гэмт хэрэгт холбогдоод байна гэж үзэх нь өрөөсгөл. Яагаад вэ гэвэл төрийн бус байгууллага бол Монгол Улсын төрийн бус байгууллагын тухай хуулиараа үйл ажиллагаа нь бас зохицуулагдаад явж байдаг. Төрийн бус байгууллагын тухай хууль дээрээ тэр хүмүүс нь заавал ч үгүй одоо ашиг сонирхлын зөрчил үүсэж байдаг гэдэг ойлголт бол байхгүй. Тэр хүмүүсээсээ тухайн ажил хариуцаж байгаа хүмүүсээсээ нэгдүгээрт шалтгаална. 
Тийм учраас хэрвээ ашиг сонирхлын зөрчил гаргах юм бол шууд Үндсэн хуулийнхаа дагуу эгүүлэн татах үндэслэл болно. Өмнө нь шалгагдаад зарим нөхдүүд хариуцлагагүй улмаас асуудалд орж байсан гэдгээрээ бас бусад хүмүүсийн сонгуульт ажил хийх нийтийн төлөө, биеийн тамир спортын төлөө шинжлэх ухааны төлөө ажиллах энэ эрхийг нь бас нээлттэй орхих нь зүйтэй гэж үзэж байгаа. Мэдээж гишүүд зарим үйл ажиллагаагаа шинэ Үндсэн хуулийнхаа дагуу хэллээ шүү дээ. Ийм нөхцөл байдал бол бодитоор үүсдэг шүү гээд. Тэр бол яах аргагүй үнэн л дээ. 
Тийм учраас энийгээ  мэдрээд зарим нь болиод ийм үйл ажиллагаа явуулах хэрэгтэй. Гэхдээ Улсын Их Хурлын тухай хуулиараа энэ эрдэм шинжилгээний ажил болон улс төрийн намын сонгуульт ажил хаших эрхийг нь нээсэн мөртөө жишээлбэл тэр чиглэлийн төрийн бус байгууллага сонгуульт ажил хийхийг нь нэг талаасаа хориглох гээд байгаа байхгүй юу. Өөрөөр хэлбэл улс төрийн намуудын дэргэд төрийн бус байгууллагууд байгаа юм. Хэдий улс төрийн намын дэргэдэх гээд улс төрийн намынхаа хүрээнд үйл ажиллагаа нь зохицуулагдсан ч гэсэн эрх зүйн хүрээнд энэ нь бол төрийн бус байгууллагын статустай учраас энэ чиглэлээр одоо жишээлбэл Монгол Ардын намын хүрээнд, Ардчилсан намын хүрээнд залуучуудын, оюутнуудын эмэгтэйчүүдийн, ахмадуудын байгууллагуудтай хэлэлцэх эсэх, Улсын Их Хурлын гишүүд удирдах зөвлөлд нь орж ажилладаг. Тэндээ тогтмол мэдээж орон тооны ажил хийхийг нь хуулиар хориглоод үргэлжлүүлэх нь зүйтэй гэж ингэж бас үзэж байгаа юм. 

Тийм учраас энийг бас протоколд бас таны асуулт, миний хариултыг бас тэмдэглээд цаашдаа хуулийн хэрэгжилт дээр нь энэ шинээр байгуулагдах Ёс зүйн хариуцлагын байнгын хороо нь бас хяналтаа тавиад ингээд явах боломжтой гэж үзэж байгаа. 
Г.Занданшатар: Шинээр байгуулагдах Ёс зүй хороо гишүүний хориглох үйл ажиллагаа, ёс зүйн дүрмийн дагуу угаасаа саяын хэлж байгаа асуудлыг зохицуулаад энэ чиглэлээр Энхбаяр гишүүн бас Байнгын хороонд орж ажиллаад чиглэлийг нь гаргаж ажиллавал сайн байна. 
Одоо Шатарбалын Раднаасэд гишүүн 

Ш.Раднаасэд: Хоёр асуулт гэх юм уу, санал гэх юм уу. Яах вэ Ёс зүй, сахилгын хороо гээд байх хэрэгтэй л байх. Энэ дотор шүүгчээс бусад төрийн өндөр албан тушаалтан гээд оруулаад өгчихмөөр байх юм. Төрийн албан хаагчийн сахилга хариуцлагын бодлого гэхээр шүүгч нь тусдаа явдаг гэх үү. Энэ төрийн өндөр албан тушаалтан гэдгээ оруулж өг. Энэ чинь 280 гаруй л хүний юм байгаа шүү дээ.  Энийгээ оруулаад өгчихгүй байж доошоо тэр төрийн жинхэнэ албаны тэр гишүүдийн асуугаад байгаа тэр Төрийн жинхэнэ албан хаагч төрийн албаны зөвлөл дээр байдаг юмнуудтай давхцал харагдаад байна гэдэг чинь зөв байх. Тэрийг нь засаад оруулчих. Нэг зүйл гишүүд өөрсдөө Ёс зүйн байнгын хороон дээр байнга дуудагдахаар болж байна шүү. 
Гурван Байнгын хороонд орчихдог. Энд Байнгын хорооны хуралтай гээд цагийн өмнө зарладаг. Одоо чухам энэ жилээс өөр болдоггүй л юм бол. Эхнийх нь Байнгын хороо зарлаад ингээд ирц нь арай гэж хуралдах гэж байтал дараагийн нь эхэлсэн явж байдаг. Нөгөө гишүүн хаана байна, тэр гишүүн хаана байна. Ялангуяа энэ төсвийн хэлэлцүүлгийн үеэр их гарч ирдэг. Тэгээд 1, 2 гишүүнээс болоод хуралдаан хойшилдог, гацдаг ийм байдал үүсдэг. Гурван Байнгын хороонд орохоор өөрсдийн хурлын ирцийн асуудлаараа Ёс зүйн байнгын хороон дээрээ л байнга дуудагдана даа. Санал унана зарим зүйл дээр. Энийг яаж зохицуулах юм бэ. Ордон дотор орж ирсэн цагийг нь бүртгэхгүй л бол наадах чинь зовлонтой юм болж байгаа. 

Хоёрдугаарт зарчмын нэг санал байдаг юм. Урд өмнө нь олон удаа сонгогдсон гишүүдтэй ч санал солилцож л байсан. Тусгай хяналтын дэд хороо гээд Аюулгүй байдал дээр явдаг. Яг ярих юм бол энэ Хууль зүйн байнгын хорооны дэргэд байвал зохилтой ийм хороо байдаг юм. 

Бүх байгууллагуудын тусгай чиг үүрэгтэй байгууллагуудын гүйцэтгэх ажлын төсөв түүнтэй холбоотой үйл ажиллагааны хэрэгжилтийг нь хянадаг ганцхан төрийн нууц болоод тагнуулын байгууллагын үйл ажиллагаатай холбоотой хуулийн хэрэгжилт гэдгээр тэр аюулгүй байдал тэр үед яваад ирчихсэн. 

Энэ яг мэргэжлийнхээ хувьд бодитой дүгнэлт гаргах, бодитой асуудалд хандах үүднээсээ харах юм бол Хууль зүйн байнгын хорооны дэргэд байх юм бол арай илүү үр дүнтэй юм уу гэж харагдаж байдаг юм. Тэгээд энэ бол сая ажлын хэсэг гэх юм уу одоо энэ хууль санаачлах үеэр энийг бас бодолцож үзсэн үү гэж асуумаар байгаа юм. 

Яагаад гэвэл үүний цаана өөрөө энэ бүх тусгай албадын явуулж байгаа хүний нүдэнд харагдаж гарт баригддаггүй хэрэглэж байгаа арга техникээс өгсүүлээд энэ явуулдаг үйл ажиллагаа нь хуульд нийцэж үү, үгүй юу гэдгийг харахаас өөр аргагүй байдаг, нэгдүгээрт. 

Хоёрдугаарт түүний цаана төсөв явдаг. Хэн нэгэнд мэдэгдэхээр. Энэ дээр нь хяналт тавих ямар ч боломж бол Хууль зүйн байнгын хороонд байдаггүй. Орж болдоггүй. Тийм учраас энийг Хууль зүйн байнгын хороо руу шилжүүлэх ийм асуудал яригдсан уу, үгүй юу гэж ийм санал, ийм асуултууд байна. 

Баярлалаа. 

Г.Занданшатар: Төсөл санаачлагч Улсын Их Хурлын гишүүн Төмөрбаатарын Аюурсайхан асуултад хариулна. 
Т.Аюурсайхан: Ёс зүй сахилга хариуцлагын байнгын хорооны эрхлэх асуудлын хүрээнд бас тодорхой асуудлуудыг бас оруулж байгаа. Энэ дээр бол энэ төрийн албан хаагчдын ёс зүйн хариуцлагын асуудал бол төрийн албан хаагчдын ёс зүй, сахилга хариуцлагын бодлого гэж. Төрийн албаны бүх шатны ёс  зүйн хорооны асуудал гэж байгаа юм. Тэгэхээр энийг Улсын Их Хурал өөрөө хууль тогтоогчийнхоо хүрээнд мөн хуулийн хэрэгжилтэд хяналт тавих эрх үүргийнхээ хүрээнд энэ асуудалд бас хандаж байгаа гэж үзэл баримтлал дээрээ бас тусгасан байгаа. 

Энэ шүүгчдийн ёс  зүйн асуудлыг хариуцдаг, төрийн албан хаагчдын ёс зүйн хариуцлагыг хариуцдаг субъектүүд бас байгаа. Төрийн албаны зөвлөл дээр гүйцэтгэх засаглал дээр шүүх засаглал дээр байдаг. Тийм учраас эдгээрийг би Улсын Их Хурлын зүгээс энэ ажилд нь шууд одоо удирдан чиглүүлэх ийм асуудлыг хийх ёсгүй. Энэ чиглэлээр эрх зүйн шинэчлэлийн асуудлыг хэрэгжүүлэх эдгээрт мэдээлэл солилцох сургалт, судалгаа явуулах хуулийн шинэчлэлтийг явуулах хуулийн реформыг явуулах хуулийн хэрэгжилтэд хяналт тавих ийм асуудлуудыг бас хариуцах нь зүйтэй гээд нийтлэг байдлаар нь энэ асуудалдаа бас Улсын Их Хурал хууль дээр олгогдсон эрхийнхээ хүрээнд хандах нь зүйтэй гэдэг ийм байр сууринаас хууль санаачлагчид хандсан байгаа. 
Тусгай хяналтын дэд хороог Хууль зүйн харьяанд харьяалуулах ёстой юу гэдэг асуултад хариулахдаа Аюулгүй байдал, гадаад бодлогын байнгын хорооны эрхлэх асуудлын хүрээнд төрийн нууцын хадгалалт, хамгаалалтын асуудал харьяалагдсаар ирсэн байгаа. Тэгээд бүрэлдэхүүнд нь тусгай хяналтын дэд хороо ажиллаж энэ Тусгай хяналтын дэд хорооны эрх үүрэгт нь гүйцэтгэх ажиллагааны тухай хууль тогтоомжийн хэрэгжилт бас орж байгаа. Тэгэхээр энэ дээр үндсэндээ энэ гүйцэтгэх ажиллагаа ер нь үүний цаана байгаа бас хууль эрх зүйн орчин түүний хэрэгжилтийн асуудал бол яах аргагүй төрийн нууцтай холбогдуулаад явдгийг та бас мэднэ тийм ээ. Төрийн нууцын хадгалалт хамгаалалт, Аюулгүй байдал, гадаад бодлогын байнгын хороо хариуцлагынхаа хүрээнд бас Тусгай хяналтын дэд хороо гэсэн бүрэлдэхүүндээ ажиллуулаад ингээд өнгөрсөн хугацааны хуулийн хэрэгжилтийн Улсын Их Хурлын болон холбогдох Байнгын хороо, дэд хорооны үйл ажиллагааны практикт энэ дээр бас ямар нэгэн зөрчил үйл ажиллагааны давхцал бас сүүлд үүссэн ийм нөхцөл байдал байгаагүй гэдгийг хариулъя. 

Г.Занданшатар: Нямаагийн Энхболд гишүүн. 

Н.Энхболд: Байнгын хорон дээр яг Раднаасэд гишүүний ярьсан ийм агуулгаар бид нар ярьсан. Энэ бол хүн шалгаад яваад байдаг, айлгаж ичээгээд яваад байдаг байгууллага биш. Тийм байх ч ёс гүй тэгэхээр зориуд бид нар яриад протоколдоо тусгасан зүйл нь хууль тогтоомж, эрх зүйн орчныг нь боловсронгуй болгож өгөх. тэрнийхээ хэрэгжилтэд Ерөнхий хяналт тавина уу гэхээс шүүгчийг ч байна уу, эсвэл төрийн албан хаагчийг ч байна уу, албан байгууллагыг очоод та нар тэгж байна уу гээд байдаг байгууллага байж огт болохгүй гэдэг талаас нь бүгдээрээ ярилцсан байгаа. Өөрийн чинь ярьсан зүйтэй тийм агуулгаар бид нар хэлэлцэх эсэхийг нь дэмжсэн гэж би ойлгож байна. Хуралдаан даргалж байсан хүний хувьд. 
Зүгээр хууль хяналтын байгууллагад парламентын зүгээс хяналт тавих нийтлэг зарчмуудын талаар Олон улсын Парламентын холбооноос гаргасан тийм гарын авлага маягийн зүйл байдаг юм. Мөрдөгддөг нийтлэг зарчмууд бусад улс орнуудад яаж парламентын зүгээс хууль хяналтын байгууллагуудад хяналт тавьдаг вэ. Ямар практик нь ямар улсад илүү тохиромжтой байна вэ гэдэг талаар тэрийг бас хэдүүлээ хамт судлах ёстой юм билээ. Одоогийн хуулиараа бол гол төлөв улсад хамгаалалттай, гүйцэтгэх ажилтай холбоотой зүйлүүдийг ярьдаг учраас Аюулгүй байдал, гадаад бодлогын байнгын  хороонд харьяалагдаж ирсэн байх гэж би ойлгож байгаа. 

Хууль зүйн талаас нь бас хянаж байх шаардлага байхыг үгүйсгэхгүй. Тэгээд өнөөдөр бол энэ талаар яригдаагүй. Шаардлагатай гэж үзвэл явц дундаа энэ асуудлыг жишээ нь би хувь гишүүний хувьд тэгээд хэлэлцэх л ёстой асуудлын нэг. Тэгээд нэг талд нь гаргах ёстой юм билээ гэж ойлгодог. 

Г.Занданшатар: Гишүүд асуулт асууж, хариулт авч дууслаа. Одоо хэлэлцэх эсэхийг шийднэ. Санал хураалт явуулна. Тэрний өмнө дэмжсэн, дэмжээгүй гурав хүртэлх гишүүн үг хэлж болно. 

Үг хэлэх гишүүн байна уу? Энхбаяр гишүүнээр тасаллаа. 

Бөхчулууны Пүрэвдорж гишүүн. 

Б.Пүрэвдорж: Энэ дэмжихгүй байгаа. Үйлдвэржилтийн бодлогын байнгын хороо гэж байгуулж байгаа. Тэгэхээр энэ нь одоо хуучин бол Эдийн засгийн байнгын хороон дээр явдаг байсан. Тэгэхээр ер нь бол Үйлдвэржилтийн бодлого үйлдвэрлэлийг жижиг, дунд үйлдвэрлэл, хөнгөн үйлдвэр, хүнд үйлдвэрийг дэмжихийн тулд хамгийн чухал ажил бол зээлийн хүүгийн асуудлыг тодорхой хэмжээнд бага түвшинд барьж байж энэ үйлдвэрлэлийгээ дэмжих ийм бодлого зайлшгүй гарах юм. Тэгэхээр энийг бол Эдийн засгийн байнгын хороо хангалттай хийгээд явах боломжтой. Зөндөө бага цагаар ажилладаг. Гэтэл Эдийн засгийн байнгын хороон дээр хэлэлцье гэхээр одоо жишээ нь зээлийн хүүгийн дээд хязгаарыг тогтоох тухай хуулийн төсөл өргөн бариад явдаг. 

Дээрээс нь гадаадын хөрөнгө оруулалттай банкийг оруулах тухай асуудал яригддаг. Энэ бүх асуудлууд чинь ерөөсөө энэ даргын зөвлөлөөсөө гарч чаддаггүй шүү дээ. Тийм учраас энэ Эдийн засгийн байнгын хороон дээр яригддаггүй байхгүй юу. Одоо энэ зээлийн хүүгийн одоо энэ зээлийн хүү танай намын мөрийн хөтөлбөрт орсон байж байгаа. Нэг оронтой тоонд оруулах тухай асуудал. Энэ зарим талаараа захиргааны арга хэмжээ авч энэ хүүгийн дээд хэмжээг тогтоох замаар жил бүр зорилго тавиад тэрийгээ одоо тодорхой функтээр буулгаад ингээд явахгүй бол энэ арван гуравхан банкны эзэн Монголын бүх зээл төлж байгаа тэр хүмүүсийг шимэгчилж идсээр байгаад явж байна шүү дээ. Тэгэхээр энэ асуудлыг хэлэлцье гэхээр даргын зөвлөл дээрээс наашаа Эдийн засгийн байнгын хороо руу өнгөрсөн хугацаанд ерөөсөө орж ирээгүй байхгүй юу. Тийм учраас энийг Эдийн засгийн байнгын хороо хэлэлцдэггүй. 
Гадаадын хөрөнгө оруулалттай банкны асуудал байна. Хэдэн банкны эздийн лоббинд орчихсон. Их Хурлын гишүүд тэр юмнуудыг нь явуулдаггүй. Ийм нөхцөл байдалд л байгаа шүү дээ. Тэгэхээр энэ Үйлдвэржилтийн бодлогын байнгын хорооны хамгийн гол асуудал бол зээлийн хүүг л бууруулах тухай асуудал хамгийн эхний шатанд хийж байж дараагийнхаа энэ үйлдвэржилтийг дэмжих тухай асуудал хамгийн гол нь явах ёстой. Тэгэхээр энэ асуудлуудаа хамгийн гол нь даргын зөвлөл дээр хурдан шуурхай тэр хуулиудыг нь оруулж ирээд хэлэлцэх асуудлыг нь тогтоолын төслийг нь шуурхай хийхгүй бол энэ чинь явахгүй хэвээрээ л байх болно шүү гэдгийг хэлье. 
Энэ Үйлдвэржилтийн бодлогын байнгын хороог бол Эдийн засгийн байнгын хороон дээр байж байсан нь хамаагүй дээр гэсэн ийм саналтай байна. 

Г.Занданшатар: Баттөмөрийн Энхбаяр гишүүн. 

Дэмжсэн дэмжээгүй. 

Б.Энхбаяр: Энэ Улсын Их Хурлын гишүүн төрийн бус байгууллагын сонгуульт албан тушаалыг хавсрах асуудал бол би бас гишүүдийнхээ бүрэн эрхэд санаа зовж хэлээд байгаа юм. Яагаад гэхээр урд нь бол Улсын Их Хурлын гишүүн зөвхөн гэмт хэрэг үйлдсэн шүүхийн шийдвэр эцэслэж гарсан тохиолдолд эгүүлэн татагддаг. Үндсэн хуультай байж ирсэн. Одоо энэ шинэ Үндсэн хуулиар энэ өргөтгөсөн. Эгүүлэн татах үндэслэл их өргөтгөгдсөн. Өргөтгөхдөө өргөсөн тангаргаасаа няцаж Үндсэн хууль зөрчсөн бол гэдэг ийм байдлаар өргөтгөгдсөн. Бид тангараг өргөхдөө ашиг сонирхлын зөрчлөөс ангид байна гээд тангараг өргөсөн. Жишээлбэл газар тариалангийн бизнестэй гишүүн газар тариаланчдын холбоо гэдгийн тэргүүлэгч болсон тохиолдолд энэ Үндсэн хуулиа зөрчиж байгаа юм. Өөрөөр хэлбэл шууд эгүүлэн татагдана гэсэн үг. Ийм эрсдэлийг одоо бас Улсын Их Хурал, гишүүд мэдэхгүйгээсээ болоод Үндсэн хууль зөрчөөд асуудалд орчих вэ. Бид шинэ Үндсэн хуулийн нөхцөл байдалд бас орсон шүү. 

Тийм учраас би энэ төрийн бус байгууллагын сонгуульт албан тушаалыг хавсарч эрхэлнэ гэдгийг ялангуяа бизнестэй гишүүд би бол өөртөө санаа зовж байгаа юм алга. Би бол хувийн бизнес байхгүй. Гэхдээ энд маш олон бизнестэй гишүүд байгаа гэж ойлгож байна. Хувийн бизнестэй. Энэ гишүүд маань янз бүрийн тухайн чиглэлийн янз бүрийн бизнесийнхээ холбоод юм уу, төрийн бус байгууллагын албан тушаал хашиж байгаад эгүүлэн татагдчих вий дээ. Хувийн их дээд сургуультай хүн жишээлбэл Боловсрол, соёл, шинжлэх ухааны чиглэлээр төрийн бус байгууллагын гишүүн болж байгаад л эгүүлэн татагдана гэсэн үг. Ийм том Үндсэн хуулийн шинэ Үндсэн хуулийн орчинд бид орсон шүү. Тийм учраас сая Аюурсайхан гишүүн бас хэлээд байна л даа. Зөвхөн улс төрийн намын болон одоо шинжлэх ухааны ийм төрийн бус байгууллагын сонгуульт ажлыг хийж болно гэдгээр энэ хүрээ хязгаарыг нь хумьж болохгүй юу. 

Ялангуяа энэ бизнесийн чиглэлийн холбоод бол маш их байдаг. Эндээ орж байгаад одоо Үндсэн хууль зөрчсөн гээд гишүүн ч үгүй юу ч үгүй болчих вий дээ. Шинэ Үндсэн хууль үйлчилж байгаа гэдгийгээ бас анхаараасай гэж ингэж л хүсэж байна. 

Г.Занданшатар: Одоо эрхэм гишүүн Жамъянхорлоогийн Сүхбаатар гишүүн. 

Ж.Сүхбаатар: Гишүүдийнхээ энэ өдрийн мэндийг хүргэе. Би энэ Байнгын хороодыг хянаж үзэж байгаа энэ бодлогыг бол түрүүний хэлсэн гишүүдтэй санаа бодлоо хуваалцаж бас бүлэг дээр ч Байнгын хороон дээр ч хэлсэн. Тэрийгээ бас хэлье гэж бодож байна. Байнгын хороо бол энэ Улсын Их Хурлын гол зохион байгуулалтын хэлбэр. Бид нар 76 гишүүнтэй. Тэгээд 7, 8 байнгын хороотойгоор олон жил явж ирсэн. Том одоо энэ 11 хүртэл гэдгээ ийм хэмжээгээ өсгөж байсан тохиолдол бол миний санахын 16 жил, 15 жил байсан санагдаж байна. Тэгээд ирцийн асуудал их том асуудал болсон. Сая Раднаасэд гишүүн хэлж байна. Зөв шүү дээ. Цагийн өмнө зарладаг. Тэгээд одоо цагийн өмнө зохион байгуулалтаа хийж амжаагүй гишүүд хурал тасалсанд тооцогдоод ёс зүйн асуудалд орох болдог. Хуралдааны менежментийн асуудал энэ Байнгын хорооны тоотой бас хамааралтай байгаа юм. Одоо ингээд уг нь болдог бол 15 Байнгын хороотой л баймаар байдаг л даа. Жишээлбэл одоо манай энэ Нийгмийн бодлогын байнгын хороо гэхэд боловсролыг тусад нь салгасан байхад Нийгмийн бодлого чинь дотроо бол боловсрол, эрүүл мэнд, орон сууц гээд олон асуудлууд бий шүү дээ. Даатгал, тэтгэвэр гээд. 
Гэтэл нийгмийн бодлогын гээд үгээрээ үлдсэн. Бид нарын ер нь энд орхигдоод байгаа юм бол эрүүл мэндийн асуудал, салбарын асуудал гэхэд энд үгээрээ байхгүй Байнгын хороон дотор. Нийгмийн бодлого дотроо эрүүл мэнд нь хохирсон гээд ойлгосон. Боловсролыг нь сугалаад гарсан. Ер нь бол үг үсэг, хууль зүйн нэр томьёо гэдэг бол бодлогын тодорхой илэрхийлэл байдаг. Тэгээд би энийг бол дэмжиж байгаа. Гэхдээ дотор нь жишээлбэл төрийн бус байгууллагын сонгуульт албан тушаалыг Их Хурлын гишүүд эргүүлээд ингээд хавсарч болдгоор хийхийг энэ заалтыг нэгдүгээр зүйл дээр бол эсрэг санал өгнө гэсэн бодолтой байгаа юм. Түрүүн Энхбаяр гишүүн их тодорхой хэллээ. 

Ер нь бол яах вэ өөрсдөө Аюурсайхан гишүүн бол тэгж байна л даа. Өөрсдөө ухамсраараа тэр холбоогоо хашихгүй байна биз дээ гэж. Тэгээд одоо янз бүрийн шаардлагаар хаших шаардлагад орно л доо. Тэгээд ороод тэр мөнгө хөрөнгөтэй холбоотой асуудалтай холбогдоод явах байдал үүсэх магадлалтай. 

Ер нь Их Хурлын гишүүдийн ёс зүй шударга ёс, цэвэр тунгалаг байдал түрүүн Баатарбилэг ч бас хэлээд л байна. Зөв л хэлж байна. Бид нар бол урд нь ярьсан асуудал. Их Хурлын гишүүн бол хууль тогтоох ажлаа л хийж сурмаар байгаа юм. Тэгээд энэ ажлаасаа илүү олон ажлыг хийж чадна гээд ингээд гүйгээд байдаг. Энэ чинь буруу байна гэдэг нь бол харагдсан. Би тэгээд гол анхаарлаа хандуулах юм нь бол ингээд Аюурсайхан гишүүн маань одоо санаачилж байна. Яах вэ Их Хурлын дэд дарга маань өөрөө зохион байгуулалтын үйл ажиллагаа хариуцдаг хүн. Энэ ирц ёс зүйн асуудал гээд. Тоо олон болох тусам зохион байгуулалт хүндэрдэг. Өөр дээр чинь энэ хариуцлага ирнэ шүү. 

Хоёр дахь юм нь бол гэр хорооллыг хөгжүүлэх бодлогын асуудал бол та бид нарын хувьд чухал асуудал. Нийслэлийн одоо Чингэлтэй дүүрэг гэхэд 70 хувь нь одоо гэр хороололд л амьдарч байна. Улсын хэмжээнд 900 мянган айл өрхийн чинь 630 мянга нь байна уу, галлагаатай энэ гэр хорооллын орчинд амьдарч байгаа. Гэр хороолол хөгжүүлэх бодлого гэхэд манай Байнгын хороодын алин дээр ч байхгүй. Яагаад вэ гэвэл энэ бол цогц асуудал учраас. Тэгээд энэ гэр хорооллыг хөгжүүлэх тухай л яриад байдаг. Ганц нэг юмыг хэлдэг. Барилгажуулна гээд байдаг. Гэр хороолол гэдэг чинь өөрөө хот тосгоны хэлбэртэй явна шүү дээ. Тосгоны хэмжээнд яах юм бэ. Энэ барилгажих хүртэл чинь хүүхдийн тоглоомын талбай, сургууль, цэцэрлэг, стандартууд яах юм бэ. Энэ гэр хорооллыг хөгжүүлэх бодлогын уг нь Байнгын хороо гээд байгуулсан бол бараг илүү тусах байсан. Бусад нь бол үйлдвэржилт ёс зүй сахилга, хариуцлага гарцаагүй л байна. Ер нь тэгээд анхаарах юм бол зохион байгуулалт үйл ажиллагааны хүндрэл үүсэж, Улсын Их Хурлын хуралдаан зохион байгуулалтын менежмент хэцүүднэ шүү. 

Тэгээд гишүүдийг загнаад байв. Цагийн өмнө зарлаад, таван цагийн өмнө зарлаад ирсэнгүй гээд. Ялангуяа одоо тэр ёс зүйг хариуцах нөхөр бол өөрөө бас бодох ёстой шүү гэж хэлмээр байна. 

Г.Занданшатар: Түрүүн зөндөө яригдсан л даа. Одоо энэ Улсын Их Хурлын гишүүдийн авлига ашиг сонирхлын асуудал тэр эрсдэлийн асуудлууд ёс зүйн дүрмээрээ Үндсэн хуулиар өөр холбоогүй давхар ажил хийхийг бол хориглоно. Гэтэл гишүүдийг одоо үндэсний бодлогын хорооны гишүүн намын бага хурлын гишүүн, төрийн бус байгууллагын сонгууль огт хийж болохгүйгээр хориглох чинь бас гишүүдийнхээ эрхийг хэт хязгаарлаж байгаа. Сүүлд нь хууль зөрчсөн асуудалд орох тэгээд амьдрал баян янз бүрийн юм гарч болно шүү дээ. Тэр авлигатай мөнгө, төгрөгтэй төрийн бус байгууллагатай холбогдохгүй байх нь угаасаа ёс зүйн дүрмээрээ Их Хурлын хуулиараа Үндсэн хуулиараа хориглогдсон зүйл шүү гэдгийг л маш сайн анхаарч ажиллахад болмоор юм байгаа юм гэж түрүүн Байнгын хороон дээр тайлбарласныг тодруулж хэлье. 
Ингээд одоо Тогмидын Доржханд гишүүн. 

Т.Доржханд: За их баярлалаа. 

Тэгэхээр 3 Байнгын хороо нэмэгдэж байна гэж ойлгож байна. Тэгээд энд бид дэмжиж үг хэлье. Инновац цахим бодлогын байнгын хороог байгуулах болсонд бол талархаж байна. Энэ бол зайлшгүй хийгдэх ёстой зүйл. Тэгээд парламентын түвшинд энэ бодлого бол уягдаад явах нь гэсэн ийм хүлээлттэй байна. Харин нэг санал байна. Тэгэхээр нөгөө үйлдвэржилтийн бодлого чухал юм гээд тусдаа Байнгын хороо гаргаж байх шиг байна. Тэгээд нөгөө энийгээ уяад явахаар үйлдвэрийн бодлого л чухал гэсэн байдлаар битгий хараасай гэж хүсэж байгаа юм. Тэр Байнгын хороодын гишүүдэд нь. 

Эдийн засгийн хөгжил гэдэг чинь загвар дээрээ явдаг. Тэгээд загвар нь яаж явдаг вэ гэхээр тухайн улсын давуу болон сул тал нь юу вэ гэдэг дээр үндэслээд тооцоо судалгаан дээр хийгдэх учиртай л даа. Тэгэхээр нөгөө Алсын хараа 2050 гээд урт хугацааны бичиг баримт гарсан байгаа байх. 

Мөн маш олон судлаачдын хийсэн Монгол хүний товчоон гээд та бүгд бас олж харахыг бодоорой. Тэрэн дээр бол Монгол Улсын хөгжлийн загвар, эдийн засгийн бодит загвар нь ийм байна. Бид нарын давуу тал нь ийм байна. Сул нь ийм байна. Тэгэхээр цаашаагаа ийм хөгжлийн загвараар, ийм бодлогоор явах нь зүйтэй гэсэн ийм тодорхой бичиг баримт байгаа. 

Тэгээд үүгээрээ би юу хэлэх гээд байна вэ гэхээр үйлдвэрийн бодлогоор ингэж заавал дамжиж явна гэдэг энэ ойлголтоосоо та бүгд маань бас татгалзаарай гэж хүсэж байгаа юм. 

Одоо нөгөө аж үйлдвэрийн дөрөв дэх хувьсгал гараад ирсэн. Тэгээд бид нарын давуу тал нь одоо хүнд болон хөнгөн үйлдвэрийг хөгжүүлэх биш илүү нөгөө технологи руугаа ороод явах юм бол зүйтэй байна гэдэг ийм загвар бол байна. Ер нь 1940, 1950 онд гээд дэлхийн улсуудыг аваад үзэхэд бол тухайлбал Оросын загварыг Хятадууд хууль авч байгаад будаа болсон шүү дээ. Денсанфины үед бол хөгжлийн загвараа өөрчлөөд өөрсдийнхөө философийг бол манай эриний өмнөх 2500 жилээс ухаж гаргаж ирж байгаад ингээд Хятад үндэстэнд зориулагдсан хөгжлийн загвар гаргаж ирээд үйлдвэржилтийнхээ бодлогыг өөрчлөөд нөгөө массаар үйлдвэрлэдэг том үйлдвэрүүдээ өөрчилж байж өнөөдрийн Хятад бий болсон байдаг. Солонгос бий болсон байдаг. Сингапур бий болсон байдаг. Тэгэхээр бид нар яг энийгээ бол хандахдаа загвар дээр үндэслэж хандаасай гэдэг ийм нэг хүсэлт байна. 

Эцэст нь хэлэхэд микрофон олдсон дээр Улсын Их Хурлын намрын чуулган дээр бол таван чиглэлээр шинэчлэлийн асуудлуудыг бид хийхээр хүсэлтээ Төрийн байгуулалтын байнгын хороонд өчигдөр өгсөн байгаа. Тэгэхээр Улсын Их Хурлын даргаас хүсэх зүйл нь энэ тэтгэврийн шинэчлэлийг эхлүүлэх санхүүгийн зах зээлийн шинэчлэлийг эхлүүлэх, боловсролын шинэчлэлийг эхлүүлэх, улс төрийн тогтолцооны шинэчлэлийг эхлүүлэх, хот байгуулалтын шинэчлэлийг эхлүүлэх гэсэн ийм 5 чиглэлээр хэлэлцүүлэг хиймээр байна. 
Тэгээд энэ дээр та холбогдох байгууллагад нь чиглэл гаргаж өгөөч гэсэн хүсэлт байна. 

Баярлалаа. 

Г.Занданшатар: Доржханд гишүүнд баярлалаа. Нэгдүгээрт нь  аж үйлдвэрийн 4 дүгээр хувьсгал биш технологийн 4 дүгээр хувьсгал гэж сүүлийн үед орчуулж хэрэглэж байгаа. Энэ нь илүү оновчтой аж үйлдвэр, 4 дэх хувьсгал Монголд ч юм уу хаана ч юм агуулгаараа бол технологийн 4 дүгээр хувьсгал гэж нэрлэх нь зүйтэй юм билээ. Оросууд ч гэсэн тэгж орчуулж байгаа. 
Хоёрдугаарт нь энэ 5 чиглэлээр 5 хороо байгуулагдаж байгаа. Бүлгүүдээс ч гэсэн таван хороонд санал авч байгаа. Энэ 5 чиглэлээр хэлэлцүүлэг байх уу, нээлттэй сонсгол байх уу энийг энэ завсарлагааны хугацаанд зохион байгуулах чиглэлийг холбогдох, Байнгын хороо, Тамгын газарт өгч байна. 

Одоо эрхэм гишүүн Цэрэнжамцын Мөнхцэцэг үг хэлнэ. 

Ц.Мөнхцэцэг: Нийт гишүүддээ энэ өдрийн мэнд хүргэе. Тэгэхээр Үндсэн хуулийн нэмэлт, өөрчлөлтөөр байгуулагдсан хамгийн анхны парламент маань Улсын Их Хурлын гишүүдийн ёс зүйн хариуцлагыг чангатгах зорилгоор ёс зүйн сахилгын Байнгын хороог байгуулж талархалтай хандаж байна. Тэгэхээр Монгол Улсын Үндсэн хуулийн нэмэлт, өөрчлөлтөөр Монгол төрийн шударга ёсыг бэхжүүлэх Улсын Их Хурлын гишүүдийн ёс зүйг чангатгах мөн одоо Монгол төрийн тогтвортой байдлыг бэхжүүлэх энэ асуудал бол нийт 40 гаруй хуулиар бол өөрчлөлт орж явах ёстой. 
Тэгэхээр бид нар бол анхныхаа Улсын Их Хурлынхаа өөрчлөлтөөр ёс зүйн асуудлыг бол ингэж өндөр тавьж байгаа нь бол Монголын ард түмний хүлээлт байгаа. Энэ сонгуульд одоо Монгол Ардын намыг дэмжсэн Монголын Ерөнхий сайд Хүрэлсүхийн шударга ёсны төлөө тэмцлийг дэмжсэн ард түмний маань хүлээлт бол ерөөсөө л ёс зүйг чангатгах, төрийн өндөр албан тушаалтнууд тэр дундаа Улсын Их Хурлын гишүүдийн ёс зүйг чангатгах асуудлаар бол голлон дэмжлэг үзүүлсэн байгаа юм. 
Тийм учраас Улсын Их Хурлын ёс зүйн асуудлыг бол төрийн дээрээсээ эхлээд ёс зүйг чангатгах, ёс зүйн одоо өндөр хариуцлагатай байдлыг нэмэгдүүлэх маань нэгдүгээрх чухал зорилт учраас энэ Байнгын хороог бол дэмжиж байна. Мөн одоо Монгол Ардын мөрийн хөтөлбөрт үндэсний аж үйлдвэрийн сэргэлтийг бол хийхээр заасан байгаа. 
Ирэх 4 жил 150 мянган ажлын байрыг бий болгох ёстой. Тийм учраас энэ асуудлыг одоо үйлдвэржилтийн асуудал хариуцсан Байнгын хороо маань хийгээд явах мөн одоо мөрийн хөтөлбөрөө хэрэгжүүлэх цар тахлын хүндрэлтэй үед бид нар шинэ яам байгуулахгүйгээр Байнгын хороодоороо дамжуулан төрийн бодлогоо авч явахад бол их зохистой шийдвэр гэж үзэж байгаа. 

Мөн одоо Монгол Ардын намын мөрийн хөтөлбөрийн нэг том заалт бол иргэдэд үйлчлэх төрийн хүнд суртлыг арилгах цахим бодлого, цахим засаглалыг хэрэгжүүлэх бодлого байгаа. Тийм учраас бид нар энэ цахим технологи, инновацын байнгын хороо маань энэ асуудал дээр гол нь анхаарч иргэдийг чирэгдүүлдэг хамгийн их хүндрэлтэй байдаг жишээлбэл одоо гааль, иргэний бүртгэл, нийгмийн даатгал, эрүүл мэндийн үйлчилгээ гэх мэт энэ бүх салбаруудыг бид нар цахим болгон шинэчлэх, цахим эрүүл мэндийн төслийг хэрэгжүүлэхэд цахим бодлогын байнгын хороо маань анхаарч ажиллах ёстой. 

Тийм учраас Их Хурлын одоо хуульд оруулж байгаа энэ гурван Байнгын хороог бол зарчмын хувьд бол дэмжиж байна. 

Г.Занданшатар: Баярлалаа. Дэмжиж үг хэлсэнд. 

Одоо эрхэм гишүүн Салдангийн Одонтуяа. 
 С.Одонтуяа: Та бүхэнд энэ өдрийн мэнд хүргэе. Тэгээд энэ парламент ч бас гайхшируулаад эхэлж байна л даа. Та нар энэ хямралын үе байгаа гэдгээ ойлгож байна уу. Улс орон хямралтай. Бүх аж ахуйн нэгжүүд үүд хаалгаа барьчихсан. Татварын орлогууд хэдэн тэрбум их наядаараа тасарсан. Монгол Улс хар жагсаалтад ороод гаднаас мөнгө босгох боломжгүй болсон ийм үед ажиллаж байгаа гэж ер нь ойлгож байгаа хүн байна уу? Төр нь данхайгаад л байх юм. Ийм олон Байнгын хороо хэрэггүй шүү дээ. Өмнө нь хийгээд болдог л байсан. Ер нь юм чинь агуулга нь чухал болохоос биш хэлбэр бол тийм ч чухал биш. Өнөөдөр гэр хорооллыг өмнө зөндөө Байнгын хороод дээр сүржин сүржин нэрүүд байдаг л байсан шүү дээ. Жорлонгоосоо өнөөдөр салаагүй л байна шүү дээ. Нүхэн жорлонгоосоо салаагүй л байна шүү дээ. Энэ чинь Байнгын хорооны нэр хэлбэртээ ерөөсөө биш. Тийм учраас бид нар ерөөсөө ийм төсөв энийг чинь дагаад маш их төсөв хөрөнгө нэмэгддэг. Зардал нэмэгддэг. Бүгдээрээ Байнгын хорооны дарга нар гээд л бүгдээрээ том өрөөнд суух гэнэ. Бүгдээрээ зардлаа нэмүүлэх гэнэ. Ийм мөнгө энэ улсад чинь байхгүй байгаа шүү. 
Тийм учраас энэ ард түмнээсээ ичих хэрэгтэй. 

Дээрээс нь ёс зүйн хороо энэ 76 гишүүнийг ёс зүйтэй байлгахын талаа тусдаа Байнгын хороо хэрэгтэй юм уу. Тийм хороо хэрэггүй шүү дээ. Би одоо 4 жил дүүрэгт ажиллаа. Дүүргийн тэр ажилтан албан  хаагчид ёс зүй дээр ямар ч асуудал байдаггүй. Өдөр шөнөгүй маш бага цалингаар зүгээр нэг сумын статустай учраас тэр цалингаар ажиллаад өдөр шөнөгүй тэр хэдэн мянган иргэнд үйлчлээд явдаг. Тэнд ямар ч ёс зүйн асуудал байхгүй. Энэ 76 гишүүний ёс зүйн байнгын хороо байгуулж барина гэж байгаа бол энийгээ болих хэрэгтэй. Та нар тангаргаа өргөхдөө ёс зүйтэй байна гэсэн л байж байгаа шүү дээ. 

Дээрээс нь инновацыг бол би үнэхээр дэмжиж байна. Энэ инновац бол Монгол Улсад байх ёстой юу, ёстой. 

Бид нар энийг хөгжүүлж байж маш олон зүйлийг хийнэ гэдэг дээр бол би дэмжиж байна. 

Үйлдвэржилт  дээр бас л дахиад л. Хэлбэр хөөж байгаа байхгүй юу. Заавал Үйлдвэржилтийн байнгын хороо байж байж үйлдвэр хөгждөг юм биш. Харин тэр жижиг, дунд үйлдвэрийн зээлийг иргэдэд нь хүргэхгүйгээр харин Улсын Их Хурлын гишүүд дундаас нь авдгийг л болиулчих л даа. Ямар ч тусдаа Байнгын хороо хэрэггүй шүү дээ. 

Тийм учраас энийгээ та нар хэлбэр хөөдгөө боль. Тэгээд боловсролыг дахиад нийгмийн бодлогоос дахиад салгаж байгаа байхгүй юу. Ямар хэрэгтэй юм. Ийм хэлбэр хөөхөө болих хэрэгтэй. Өнөөдөр дэлхийн компаниуд зарласан байна. Бид нар диплом үзэхгүйгээр бид нарын ажилд тэнцэж байгаа бүх хүнийг ажилд авъя гэдэг инновац тэр цахим юмнуудаа 10 жилийн хүүхдүүдийг хүртэл давхар ажилд авч байгаа газрууд зөндөө байна шүү дээ. Тэгэхээр заавал нэг ийм хэлбэр хөөдгөө болимоор байна. 

Тэгээд хамгийн миний санаа зовоож байгаа юм бол ийм олон Байнгын хороотой болохоор төсөв нэмэгдэнэ л гэж би санаа зовж байна. Өнөөдөр төсөв мөнгө хүрэхгүй байгаа. 

Ажлын байр бүгд хаагдаж байна. Маргаашнаас хүмүүс хоол ундгүй болоод яг энэ хямрал чинь одоо л яг ил гарч ирж байна шүү дээ. 

Маш олон хүмүүс орон байрнаасаа хөөгдөх гэж байна. Тэгээд энэ асуудлаа ярихгүй байж ингээд хэлбэр хөөдгөө болиорой л гэж хэлмээр байна. 

Миний хувьд бол Инновацын байнгын хороог дэмжиж байна. Бусдыг нь бол дэмжихгүй байна. 

Г.Занданшатар: Энэ төсвийн тооцоо хийсэн. Улсын Их Хурлын Тамгын газар дээр Байнгын хороо байгуулахад бол гишүүдийн ажлын ачаалал нэмэгдэнэ үү гэхээс биш төсөв тооцоо нэмэгдэхгүй. Тамгын газрын төсөв нэмэгдэхгүй. Дотоод зохицуулалтаар хэрэгжинэ. Өрөө тасалгаа шинээр байгуулахгүй. 
Харин энэ бол Төрийн албаны зөвлөлийн ирүүлсэн энэ тайлан байгаа юм эхний хагас жилийн. 

Энэ тайлан дээр маргаан хянан шалгах газрын Төрийн албаны зөвлөлөөс ёс зүйн зөвлөлийн энэ 20-иос дээш гишүүнтэй бүх төрийн байгууллага ёс зүйн зөвлөл ажиллуулах ёстой. Ёс зүйн зөвлөлийн ажиллах нийтлэг журмыг төслийг боловсруулж батлуулах хэрэгтэй байна. Ёс зүйн зөрчлийг шалган тогтоох, ажлын байрны дарамтгүй орчинг бүрдүүлэх төрийн албан хаагчийн ёс зүйн хэм хэмжээг сахиулах, сахилга, хариуцлагыг сайжруулах ажлын байрны дарамтгүй орчинг бүрдүүлэх урьдчилан сэргийлэх зорилгоор төрийн албаны ёс зүй сахилга хариуцлагыг сайжруулах зөвлөмжийг боловсруулж Улсын Их Хуралд ирүүлсэн. Энэ хороог бол Ёс зүйн байнгын хороог байгуулж эндээ нийт төрийн албаны ёс зүйн бодлогыг захируулаач гэсэн. Ингээд албан байгууллагуудаас ёс зүйн зөвлөлөө байгуулаагүй тайлангаа ирүүлээгүй байгууллагуудад жишээлбэл Баянгол дүүрэг орж байх жишээтэй. Ийм учраас энэ төрийн албан хаагчдын ёс зүйг сайжруулснаар асар их зардал хэмнэгдэх бололцоотой гэж үзэж байгаа. 

Энэ бол Төрийн албаны зөвлөлийн ирүүлсэн тайлан зөвлөлийн талаар гарч байгаа. Энэ гарсан зардал хэмнэгдэж илүү үр дүн гарна гэсэн ийм тайлан гарсан байгаа. Энэ ёс зүй сахилга хариуцлагыг сайжруулахыг нийт ард иргэд хүсээд байна шүү дээ. 

Эрхэм гишүүн Норовын Алтанхуяг. 

Н.Алтанхуяг: Баярлалаа. Гурван Байнгын хороо нэмж байна. Гурван даргатай л хоцрох вий дээ. Гурван дарга нэмэгдээд дуусчих вий дээ. Дээр нь бас энэ хэд хэдэн гишүүний яриад байгаа болгоомжлолыг хэдүүлээ анхаарах л хэрэгтэй. Зохион байгуулалт их төвөгтэй байдал учрах вэ. Тийм учраас менежмент хурлын менежментийг жаахан шинэлэг байдалтай болгох юм уу яах юм. Та бүхэн бодоорой. 

Хоёрдугаарт нь одоо бид нар Их Хуралд ороод юм эхэллээ. Шууд ингээд 3 гишүүн гарын үсэг зураад л хуулийн төсөл өргөн бариад. 62 гишүүн нь ингээд л явах шинжтэй болчихлоо шүү. Тэгэхээр та хэд маань сайн яриарай тэр бүлэг дээрээ. Алдаа оноогоо. Бид нар би ч юм уу энэ бүгдийг чинь хоточ нохой шиг бүгдийг нь уншаад хянаад ингэдэг боломж ч байхгүй, чадал ч байхгүй. Хэцүү. Би одоо энэ оруулж ирж байгаа юман дээр чинь ийм санаа хэлмээр байна. Маш зөрчилтэй юм ярьж байна. Би Энхбаяр гишүүнтэй санал нэг байна. Яг та бүхний Үндсэн хуулийн өөрчлөлт байгаа шүү. Тэр бөхийн холбооны дарга хийдгээ боль. Морины холбооны дарга хийдгээ боль. Сүлжээ байгуулдгаа боль. Энэ чинь ёс зүйн шүү. Энийг энэ Их Хурал дээр тодорхой хэлж өгөх хэрэгтэй. Энэ нөгөө талаасаа гишүүдээ хамгаалж байгаа юм биш. Та нар тийм төрийн бус байгууллага, янз бүрийн юмны дарга, тэргүүнээр томилогдож болохгүй гэдгээ хатуу гаргаж өг. Одоо тэгээд палдигадаад хүрээд ирнэ. Гишүүнээ та тэрний дарга болоод өгөөч. Ингэхээр нөгөө гишүүн нь арга байхгүй болдог. Тэгээд дараа нь хэрэгт орно. 

Би яг Энхбаяр гишүүнтэй санал нэг байна. Будаг чинь хатаагүй Үндсэн хуулийнхаа өөрчлөлтийг мөрд Их Хурал. Асар зөрчилтэй юм ярьж байна шүү дээ. Байж болно, болохгүй шүү. Хэрвээ энэ дээр маргаан гаргаж байгаа бол хуульчдаа оролцуулаад хэлэлцүүлэг хийгээд энийгээ нэр мөр шийдэх хэрэгтэй гэж. 

Би энэ хууль санаачлах эрхэнд бас халдаад эхэллээ гишүүд ээ. Улсын Их Хурлын гишүүн хүнд чинь ганц эрх байдаг. Хууль санаачлах эрх байхгүй юу. Тэгээд Энхболд дарга аа та одоо 7 сарын 7-ны өдөр надад бичиг ирүүлээд бодвол бүгдэд нь л очсон байх. 7 сарын 8-ны дотор багтаагаад намар хэлэлцэх юмаа өг, нэг. Энэ бол буруу байна. 
Хоёрдугаарт яахаараа Улсын Их Хурлын гишүүний санаачилсан төслийг олонхоороо дараалалд оруулна, оруулахгүй гэж ярьдаг юм бэ. Тийм бичиг байгаа юм. Энэ аягүй буруу бичиг. Буруу бичгээсээ гадна. 5 сарын 20-нд баталсан хууль чинь Үндсэн хууль зөрчсөн байна. Одоо ер нь Улсын Их Хурлын тухай хуульд та нар өөрчлөлт оруулаад байна шүү дээ. Тэр Үндсэн хууль зөрчсөн заалтаа өөрчлөөч ээ. Улсын Их Хурлын гишүүн.../минут дуусав/.

Г.Занданшатар: Гишүүд үг хэлж дууслаа. Одоо санал хураалт. Энх-Амгалан гишүүн ээ, Цогтбаатар гишүүн ээ. 

Байнгын хорооны саналаар Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй гэсэн саналын томьёоллоор санал хураалт явуулна. 

Анхдугаар чуулганаар Засгийн газраа байгуулах Улсын Их Хурлынхаа бүтцийг байгуулах асуудлыг хэлэлцэн шийдвэрлэнэ гэсэн дэгтэй. Ингээд гишүүд бэлэн үү. 

Санал хураалт. 

Санал хураалтад 63 гишүүн оролцож, 45 гишүүн дэмжиж, 71.4 хувийн саналаар санал дэмжигдлээ. 

Хуулийн төслийг хэлэлцэх нь зүйтэй гэж гишүүдийн олонх үзсэн тул төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлж байна. 

Одоо шууд Төрийн байгуулалтын байнгын хороо. А танхимд, Чингис хаан танхимд хуралдана. Төрийн байгуулалтын байнгын хорооны хурлын дараа чуулганы нэгдсэн хуралдаан зарлана. Гишүүд бэлэн байгаарай. 

ЗАВСАРЛАГА.

Г.Занданшатар: Улсын Их Хурлын эрхэм гишүүд ээ, 

Монгол Улсын Их Хурлын 8 дахь удаагийн сонгуулийн үр дүнгээр байгуулагдсан Улсын Их Хурлын анхдугаар чуулганы 7 дугаар сарын 8-ны өдрийн нэгдсэн хуралдаан үргэлжилж байна. 

Гишүүд танхимдаа орж ирнэ үү. Хэлэлцэх асуудлын дарааллаар Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулна. 

Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг одоо танилцуулна. 

Ингээд төслийг анхны хэлэлцүүлэгт явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Нямаагийн Энхболд танилцуулна. 

Нямаагийн Энхболд гишүүн. 

Н.Энхболд: Улсын Их Хурлын дарга, эрхэм гишүүд ээ,

Улсын Их Хурлын гишүүн Т.Аюурсайхан, Д.Тогтохсүрэн, Х.Булгантуяа нараас 2020 оны 07 дугаар сарын 09-ний өдөр Монгол Улсын Их Хуралд өргөн мэдүүлсэн Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн хэлэлцэх эсэх асуудлыг Улсын Их Хурал 2020 оны 07 дугаар сарын 09-ний өдрийн нэгдсэн хуралдаанаараа хэлэлцэн шийдвэрлэж, төслийг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн.

Төрийн байгуулалтын байнгын хороо 2020 оны 07 дугаар сарын 09-ний өдрийн хуралдаанаараа хуулийн төслийн анхны хэлэлцүүлгийг явууллаа. 

Байнгын хорооны хуралдаанаар хууль, тогтоолын төслүүдийн анхны хэлэлцүүлгийг явуулах үед Улсын Их Хурлын гишүүдээс зарчмын зөрүүтэй санал гараагүй бөгөөд Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасны дагуу хууль, тогтоолын төслүүдийн анхны хэлэлцүүлгийг эцэслэн батлах үе шаттай нэгтгэн явуулах горимын саналыг Улсын Их Хурлын гишүүн Н.Энхболд гаргасныг хуралдаанд оролцсон гишүүдийн дийлэнх олонх дэмжсэн. 

Улсын Их Хурлын чуулганы хуралдааны дэгийн тухай хуулийн 44 дүгээр зүйлийн 44.1-т заасны дагуу эцэслэн батлуулах төслийн хувилбарыг бэлтгэн тараасан болно.

Улсын Их Хурлын эрхэм гишүүд ээ,

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн, хуулийн төслийг эцэслэн баталж өгөхийг Та бүхнээс хүсье.
Анхаарал тавьсанд баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу?

Норовын Алтанхуяг гишүүн түрүүнийхээ асуултыг. Алтанхуяг гишүүний асуултын дараа санал хураалт явуулна. Гишүүд чуулганы танхимд. 

Түрүүн Байнгын хороон дээр таны санал хэлэлцэгдсэн юм. 

Н.Алтанхуяг: Байнгын хороон дээр тэгээд ямар ч өөрчлөлт орохгүй байгаа юм уу?
Г.Занданшатар: Алтанхуяг гишүүний гаргасан саналын дагуу хуулиар тас хориглох нь гишүүд жишээлбэл намынхаа бага хурлын гишүүн байх, үндэсний бодлогын зөвлөлийн гишүүн байх, сонгуульт ажлыг бүгдийг нь хориглож байгаа юм. 

Ийм учраас гишүүний ёс зүйн дүрмээр авлигал ашиг сонирхлын зөрчлөөс ангид байж аливаа түүнтэй холбоотой гишүүнийх нь үүрэгт ажилд хамааралгүй төрийн бус байгууллагын сонгуульт ажил эрхлэхийг хориглож нутгийн зөвлөл, бөхийн холбоо тэрийг ёс зүйн дүрэмд. Ёс зүйн хороо байгуулаад Ёс зүйн хороо гишүүний ёс зүйн дүрмийг байгуулна. Ийм байдлаар зохицуулахаар шийдвэрлэх нь оновчтой юм байна гэж үзсэн шүү. 

Ёс зүйн дүрмээ зөрчвөл Үндсэн хуулийн цэц гишүүнийг эргүүлэн татах эсэх асуудлыг хэлэлцэн шийдвэрлэж Их Хуралд оруулж ирнэ. Шинэ Үндсэн хуулийн нэмэлт, өөрчлөлтөөр. Одоо Норовын Алтанхуяг гишүүн тодотгож асууна. 

Н.Алтанхуяг: Хэдүүлээ уг нь тас хорьсон чигтээ л байж байвал дээр шүү дээ. Тэр намын юм чинь бол хамаа байхгүй. Тас хорьж байгаа юмыг чинь одоо дүрэм болгож хувиргах гээд байх юм. Би буруу ойлгоод байна уу. 

Г.Занданшатар: Тас хорьж байгаа. Дүрмээр тас хорино гэсэн үг. 

Н.Алтанхуяг: Дүрмээр тас хорино гэж байхгүй. Хуулиар л тас хорино л доо. Тэгэхээр би бол эсрэгээр нь ингээд байгаа шүү дээ. Улсын Их Хурлын гишүүн бол Их Хурлын гишүүнийхээ ажлыг л хий. Тэр бусад юманд очно гэдэг чинь бид нарт бүгдээрэнд нь халтай. Улсын Их Хурлын гишүүнийх нь хувьд маш их халтай зүйл байхгүй юу. Ер нь намын дэргэдэх байгууллага гэдэг чинь бол мэдэхгүй хуучин социалист системийн орнуудад л байдаг болохоос өөр орнуудад байдаггүй юм билээ шүү дээ. Энэ ахмад эмэгтэйчүүд залуучууд гээд. Тэр чинь бол энд хамаарахгүй байхгүй юу. Угаасаа намын гишүүн болохоор. 
Г.Занданшатар: Төрийн бус байгууллага гэж байгаа. Гишүүний дүрмээр улс төрийн төрийн бус байгууллагаас бусад орохыг хориглоно гээд гишүүд асуулт асууж, хариулт авч дууслаа. 

Байнгын хороо Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын санал гаргасан. 

Эцэслэн батлахад 39 гишүүнээр батална. Эцэслэн батлахад. 

Энхбаяр гишүүнээ, Алтанхуяг гишүүн ээ. Улсын Их Хурлын гишүүд Үндсэн хуульд зааснаас бусад ажил албан тушаал эрхлэхийг хориглосон асуудлыг Улсын Их Хурлын гишүүний эрх зүйн байдлын тухай хууль. Түрүүний ярьсан бүх зүйлийг Улсын Их Хурлын гишүүний ёс зүйн дүрмээр зохицуулж хаалт тавья гэж Байнгын хороон дээр шийдвэрлэсэн. Улсын Их Хурлын тухай хуулиар зохицуулахгүй юм байна. Хууль зүйн техникийн хувьд Алтанхуяг гишүүн ээ Улсын Их Хурлын гишүүний эрх зүйн байдлын тухай хуулиар зохицуулах юм билээ. Улсын Их Хурлын тухай хуулиар тэгж хааж нээх нь өөрөө эрсдэлтэй. Улсын Их Хурлын гишүүний эрх зүйн байдлын тухай хуулиар ийм ийм ажил огт хэрэглэж болохгүй ээ. Ёс зүйн дүрмээр ийм ийм үйл ажиллагаанд орж болохгүй. Авлига ашиг сонирхлын зөрчил бүгд хаагдана. Энийг Ёс зүйн хороо боловсруулж оруулж ирнэ. Одоо бидний байгуулж байгаа. Улсын Их Хурлын гишүүний эрх зүйн байдлын тухай хууль чинь өөрөө хууль. Бас төрийн албаны ёс зүйн тухай хууль бэлэн болсон. Ёс зүйн дэд хороо бэлтгэгдсэн байгаа юм. 

Төрийн албаны ёс зүй сахилга хариуцлагын тухай хууль. 

Байнгын хороо Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын санал гаргасныг дэмжье гэсэн саналын томьёоллоор санал хураалт явуулна. 

Санал хураалтыг гар өргөн явуулъя гэсэн горимын саналаар санал хураалт явуулъя.

Татгалзаж түдгэлзсэн гишүүн байна уу? 2 гишүүн байна. Ингээд олонхын саналаар горимын санал дэмжигдэж гар өргөж санал хураалгахаар шийдвэрлэлээ. 

Байнгын хороо Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийн анхны хэлэлцүүлгийг эцэслэн батлах үе шаттай нэгтгэн явуулах горимын санал гаргасныг дэмжье гэсэн саналын томьёоллоор санал хураалт явуулна. Гараа өргөе.

Тоолоорой Тамгын газар. Олонхын санал. Горимын саналаар анхны хэлэлцүүлгийг эцэслэн батлах үе шаттай нь нэгтгэн явуулах горимын санал дэмжигдлээ. Байнгын хорооноос гаргасан горимын саналыг нэгдсэн хуралдаанд оролцсон гишүүдийн олонх дэмжсэн тул Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Төрийн байгуулалтын байнгын хороонд шилжүүлнэ. 

Байнгын хороо эцэслэн батлах төслийн хувилбарыг нэгтгэж гишүүдэд тараасан байгаа. 

Хуулийн төслийг эцэслэн батлах санал хураалтыг одоо явуулна. Эцэслэн батлахдаа 39-өөс дээш гишүүнээр эцэслэн батална. 

Хуулийн төслийг эцэслэн батлах санал хураалтыг  Монгол Улсын Их Хурлын чуулганы хуралдааны дэгийн тухай хуулийн 44.2-т нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүдийн олонх дэмжсэн бол хууль эцэслэн баталсанд тооцно гэж заасан. 

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулна. 

Санал хураалт явуулах бэлтгэлийг хангаарай. Хуулийн төслийг эцэслэн батлах санал хураалт явуулъя. 

Монгол Улсын Их Хурлын чуулганы хуралдааны дэгийн тухай хуулийн 44.2-т нэгдсэн хуралдаанд хуулийн төслийг эцэслэн батлах санал хураалт явуулах бөгөөд Улсын Их Хурлын нийт гишүүдийн олонх дэмжсэн бол хууль эцэслэн батлахад тооцно гэж заасан. Ингээд Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төслийг эцэслэн баталъя гэсэн саналын томьёоллоор санал хураалт явуулъя. 

Дэмжиж байгаа гишүүд гараа өргөнө үү. 

Санал хураалтад 60 гишүүн оролцож, 41 гишүүн дэмжлээ. Ингээд нийт гишүүдийн олонх дэмжсэн тул Монгол Улсын Их Хурлын тухай хуульд нэмэлт, өөрчлөлт оруулах тухай хуулийн төсөл эцэслэн батлагдлаа. 

Монгол Улсын Их Хурлын тухай хуульд нэмэлт, өөрчлөлт оруулах тухай хуулийн эцсийн найруулга дээр саналтай гишүүн байна уу. Тараагдсан байгаа. 
Эцсийн найруулга шүү дээ. Эцсийн найруулга дээр Жамъянхорлоогийн Сүхбаатар гишүүн.

Ж.Сүхбаатар: Манай гишүүд ч гэсэн хэлээд байгаа. Энэ 24.4.10 дээр парламентыг гэдэг үг яваад байгаа. Тэгэхээр Монгол Улсын Их Хурлыг гэдгээ тодотгож бичихгүй бол бас хэл найруулга, соёл, хуулийн шаардлага дээр бас байгаа. 

Г.Занданшатар: Редакц, эцсийн найруулга дээр үүнийг анхаараарай. 

Эцсийн найруулга дээр өөр санал байна уу? Алга байна. Эцсийн найруулгыг сонссонд тооцлоо. 

Дараагийн асуудал. 

Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай асуудлыг хэлэлцэнэ. 

Монгол Улсын Их Хурлын чуулганы хуралдааны дэгийн тухай хуулийн 26.1.3-т Улсын Их Хурлын дарга энэ хуулийн 26.1.1, 26.1.2-т заасны дагуу ирүүлсэн саналыг нэгтгэн нам эвслийн бүлэгтэй зөвшилцөж, Байнгын хорооны бүрэлдэхүүний талаарх саналаа нэгдсэн хуралдаанд танилцуулах гэж заасны дагуу Монгол Улсын Их Хурлын Байнгын хорооны бүрэлдэхүүнийг тогтоох тухай, Улсын Их Хурлын тогтоолын төслийг та бүхэнд уншиж танилцуулъя. 

Тогтоолын төсөл хаана байна. Бүлгүүд танилцуулах юм уу. 

Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай Улсын Их Хурлын тогтоол. 

Монгол Улсын Их Хурлын тухай хуулийн 17 дугаар зүйлийн , 17.3.5 дахь заалт, 26 дугаар зүйлийн 26.1 дэх хэсэг Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.1.4 дэх заалтыг үндэслэн Монгол Улсын Их Хурлаас тогтоох нь.

1.Монгол Улсын Их Хурлын Байнгын хороодыг дараах бүрэлдэхүүнтэй байгуулсугай. 


1/Аюулгүй байдал, гадаад бодлогын байнгын хороо:
1.Ширнэнбаньдын Адьшаа
2.Норовын Алтанхуяг
3.Пүрэв-Очирын Анужин
4.Төмөрбаатарын Аюурсайхан
5.Хавдисламын Баделхан 
6.Энхтайваны Бат-Амгалан
                      7.Сүхбаатарын Батболд

                      8.Баагаагийн Баттөмөр


 9.Бадмаанямбуугийн Бат-Эрдэнэ 

                     10.Дашдэмбэрэлийн Бат-Эрдэн 
11.Дашдондогийн Ганбат
                      12.Тогмидын Доржханд
                      13.Борхүүгийн Дэлгэрсайхан
14.Нанзадын Наранбаатар    
15.Лувсаннамсрайн Оюун-Эрдэнэ
16.Цэдэвийн Сэргэлэн
17.Дамдины Цогтбаатар
18.Бямбасүрэнгийн Энх-Амгалан
19.Нямаагийн Энхболд
2/Байгаль орчин, хүнс, хөдөө аж ахуйн байнгын хороо:
                      1.Цогт-Очирын Анандбазар
2.Телуханы Аубакар
3.Бадмаанямбуугийн Бат-Эрдэнэ
4.Жадамбын Бат-Эрдэнэ

5.Жигжидийн Батжаргал
6.Буланы Бейсен
7.Хаянгаагийн Болорчулуун
8.Гочоогийн Ганболд 

9.Наянтайн Ганибал 

10.Гонгорын Дамдинням 

11.Гомпилдоогийн Мөнхцэцэг
12.Нанзадын Наранбаатар

13.Дамдинсүрэнгийн Өнөрболор
14.Батсүхийн Саранчимэг
15.Ганзоригийн Тэмүүлэн
16.Цэвэгдоржийн Туваан 
17.0донгийн Цогтгэрэл
18.Цэдэндамбын Цэрэнпунцаг

19.Төмөртогоогийн Энхтүвшин
З/Боловсрол, соёл, шинжлэх ухаан, спортын байнгын хороо:

1. Амгалангийн Адъяасүрэн
2.Ганибалын Амартүвшин

3.Пүрэв-Очирын Анужин

4.Телуханы Аубакар

5. Ёндонпэрэнлэйн Баатарбилэг
6.Балжиннямын Баярсайхан

7.Хассуурийн Ганхуяг

8.Гонгорын Дамдинням 

9.Бадарчийн Жаргалмаа

10.Жамъяангийн Мөнхбат

11.Гомпилдоогийн Мөнхцэцэг
11.Цэрэнжамцын Мөнхцэцэг

12.Дамдинсүрэнгийн Өнөрболор
13.Даваажанцангийн Сарангэрэл 

14.Жигжидсүрэнгийн Чинбүрэн

15.Чинбатын Ундрам
16.Ням-Осорын Учрал
17.Төмөртогоогийн Энхтүвшин

4/Ёс зүй, сахилга хариуцлагын байнгын хороо:

1.Ширнэнбаньдын Адьшаа

2.Пүрэв-Очирын Анужин

3.Хавьдисламын Баделхан

4.Бадмаанямбуугийн Бат-Эрдэнэ

5.Балжиннямын Баярсайхан

6.Баагаагийн Баттөмөр

7.Сандагийн Бямбацогт

8.Буланы Бейсен

9.Лувсанцэрэнгийн Энх-Амгалан

10.Мөнхөөгийн Оюунчимэг

5/Инновац цахим бодлогын байнгын хороо

1.Амгалангийн Адъяасүрэн

2.Цогт-Очирын Анандбазар

3.Телуханы Аубакар

4.Жадамбын Бат-Эрдэнэ

5.Жигжидийн Батжаргал

6.Дамбын Батлут

7.Гочоогийн Ганболд

8.Нанзадын Наранбаатар

9.Дамдинсүрэнгийн Өнөрболор

10.Баттогтохын Чойжилсүрэн

11.Шатарбалын Раднаасэд

12.Ганзоригийн Тэмүүлэн

13.Төмөртогоогийн Энхтүвшин

14.Цэвгэдоржийн Туваан

15.Ням-Осорын Учрал
6/Нийгмийн бодлогын байнгын хороо:
1.Пүрэв-Орчирын Анужин

2.Балжиннямын Баярсайхан

3.Дамбын Батлут
4.Буланы Бейсен
5.Хүрэлбаатарын Булгантуяа

6.Сайнхүүгийн Ганбаатар
7.Бадарчийн Жаргалмаа
8.Цэндийн Мөнх-Оргил
9.Цэндийн Сандаг-Очир
10.Даваажанцангийн Сарангэрэл
13.Батсүхийн Саранчимэг
14.Салдангийн Одонтуяа
15.Цэвэгдоржийн Туваан 
16.Чинбатын Ундрам
17.Жигжидсүрэнгийн Чинбүрэн
18.Цэдэндамбын Цэрэнпунцаг
19.Содномын Чинзориг
20.Лувсанцэрэнгийн Энх-Амгалан
7/Төрийн байгуулалтын байнгын хороо:
1.Сайнбуянгийн Амарсайхан

2.Амгалангийн Адъяасүрэн
3.Ёндонпэрэнлэйн Баатарбилэг
4.Жамбын Батсуурь

5.Сандагийн Бямбацогт
6.Жамбалын Ганбаатар
7.Гочоогийн Ганболд
8.Гомбожавын Занданшатар
9. Жамъянгийн Мөнхбат 
10.Цэндийн Мөнх-Оргил
11.Хишгээгийн Нямбаатар
12.Лувсаннамсрайн Оюун-Эрдэнэ
13.Бөхчулууны Пүрэвдорж
14.Долгорсүрэнгийн Сумъяабазар
15.Жамъянхорлоогийн Сүхбаатар
16.Дуламдоржийн Тогтохсүрэн
17.Ухнаагийн Хүрэлсүх
18.Лувсанцэрэнгийн Энх-Амгалан
19.Нямаагийн Энхболд
8/Төсвийн байнгын хороо:
1.Сайнбуянгийн Амарсайхан

2.Ганибалын Амартүвшин
3.Цогт-Очирын Анандбазар
4.Хавдисламын Баделхан

5.Жигжидийн Батжаргал
6.Жамбын Батсуурь
7.Хүрэлбаатарын Булгантуяа
8.Сайнхүүгийн Ганбаатар
9.Цэрэнпилийн Даваасүрэн
10.Болдын Жавхлан
11.Лхагвын Мөнхбаатар
12.Салдангийн Одонтуяа

13.Бөхчулууны Пүрэвдорж
14.Шатарбалын Раднаасэд
15.Долгорсүрэнгийн Сумъяабазар
16.Дуламдоржийн Тогтохсүрэн
17.Ганзоригийн Тэмүүлэн 
18.Чимэдийн Хүрэлбаатар
19.Баттогтохын Чойжилсүрэн
9/Үйлдвэржилтийн бодлогын байнгын хороо:
1.Амгалангийн Адъяасүрэн

2.Цогт-Очирын Анандбазар

3.Телуханы Аубакар

4.Жадамбын Бат-Эрдэнэ

5.Жигжидийн Батжаргал

6.Дамбын Батлут

7.Гочоогийн Ганболд

8.Нанзадын Наранбаатар

9.Дамдинсүрэнгийн Өнөрболор

10.Баттогтохын Чойжилсүрэн

11.Шатарбалын Раднаасэд

12.Ганзоригийн Тэмүүлэн

13.Төмөртогтоогийн Энхтүвшин

14.Цэвэгдоржийн Туваан

10/Хууль зүйн байнгын хороо:
1.Ширнэнбаньдын Адьшаа
2.Норовын Алтанхуяг
3.Сайнбуянгийн Амарсайхан
4.Сандагийн Бямбацогт
5.Дашдондогийн Ганбат
6.Борхүүгийн Дэлгэрсайхан
7.Лхагвын Мөнхбаатар
8.Цэрэнжамцын Мөнхцэцэг 
9.Хишгээгийн Нямбаатар 
10.Шатарбалын Раднаасэд
11.Цэндийн Сандаг-Очир
12.Жамъянхорлоогийн Сүхбаатар
13.Цэдэвийн Сэргэлэн
14.Ням-Осорын Учрал

15.Дамдины Цогтбаатар
16.Бямбасүрэнгийн Энх-Амгалан
17.Баттөмөрийн Энхбаяр
11/Эдийн засгийн байнгын хороо:
1.Төмөрбаатарын Аюурсайхан
2.Энхтайваны Бат-Амгалан
3.Дамбын Батлут  
4.Баагаагийн Баттөмөр                    
5.Дашдэмбэрэлийн Бат-Эрдэнэ
6.Жадамбын Бат-Эрдэнэ
7.Хаянгаагийн Болорчулуун
8.Хүрэлбаатарын Булгантуяа

9.Жамбалын Ганбаатар 
10.Наянтайн Ганибал
11.Хассуурийн Ганхуяг
12.Цэрэнпилийн Даваасүрэн

13.Тогмидын Доржханд
14.Болдын Жавхлан
15.Мөнхөөгийн Оюунчимэг 

16.Одонгийн Цогтгэрэл

17.Цэдэндамбын Цэрэнпунцаг

18.Содномын Чинзориг

19.Баттөмөрийн Энхбаяр.


Энэ тогтоолыг баталсантай холбогдуулан Монгол Улсын Их Хурлын байнгын хорооны бүрэлдэхүүний тухай Монгол Улсын Их Хурлын 2020 оны 7 дугаар сарын 01-ний өдрийн 3 дугаар тогтоолыг хүчингүй болсонд тооцсугай. 


3.Энэ тогтоолыг 2020 оны 7 дугаар сарын 9-ний өдрөөс дагаж мөрдсүгэй. 


Саяны санал дээр Цахим бодлогын хороон дээр Саранчимэг гишүүн, Сайнхүүгийн Ганбаатар гишүүн. Жигжидсүрэнгийн Чинбүрэн, Дамдинсүрэнгийн Өнөрболор нарыг Цахим бодлогын байнгын хороон дээр нэмж орууллаа. Цахим бодлогын байнгын хороон дээр нэмэгдлээ. 


Анандбазар, Аубакар, Бат-Эрдэнэ, Батжаргал, Батлут, Ганбат, Наранбаатар, Өнөрболор, Чойжилсүрэн, Раднаасэд, Тэмүүлэн, Энхтүвшин, Туваан, Адъяасүрэн, Цогтгэрэл. Үйлдвэржилтийн байнгын хороо. 


Цахим бодлого, инновацын байнгын хороон дээр саяын нэр дурдсан гишүүд Өнөрболор.


Цахимаас Чойжилсүрэн гишүүнийг хаслаа. Ингээд Ганибалын Амартүвшин гишүүн, Жигжидсүрэнгийн Чинбүрэн, Доржханд гишүүн, Өнөрболор гишүүн нар нэмэгдлээ. 


Тогтоолын төслийг уншиж танилцууллаа. Тогтоолын төсөлтэй холбогдуулан асуулт асууж, үг хэлэх Улсын Их Хурлын гишүүн байна уу? Алга байна. 


Пүрэвдорж гишүүн ойлголоо. Энд байгаа юм байна. Хууль зүйн байнгын хороон дээр Пүрэвдорж гишүүн нэмж уншигдсан. 


Ингээд асуулт, үг алга байна. 


Байнгын хороодын шинэчлэн батлах тухай тогтоолын саяын санал гаргасан гишүүдийн саналыг харгалзаад Үйлдвэржилтийн бодлогын байнгын хороо Цогт-Очирын Анандбазар, Телуханы Аубакар, Жадамбын Бат-Эрдэнэ, Ж.Батжаргал, Дамбын Батлут, Гочоогийн Ганболд, Нанзадын Наранбаатар, Дамдинсүрэнгийн Өнөрболор, Баттогтохын Чойжилсүрэн, Шатарбалын Раднаасэд, Ганзоригийн Тэмүүлэн, Төмөртогоогийн Энхтүвшин, Цэвэгдоржийн Туваан, Амгалангийн Адъяасүрэн, Одонгийн Цогтгэрэл.


Цахим бодлого инновацын байнгын хороо:


Энхтайваны Бат-Амгалан, Дамбын Батлут, Хассуурийн Ганхуяг, Гонгорын Дамдинням, Жигжидсүрэнгийн Чинбүрэн, Ням-Осорын Учрал, Цэдэвийн Сэргэлэн, Цэрэнжамцын Мөнхцэцэг, Батсүхийн Саранчимэг, Тогмидын Доржханд, Н.Ганибал, Сайнхүүгийн Ганбаатар, Амгалангийн Адъяасүрэн орсон тийм ээ. 


Ёс зүйн байнгын хороо:


Бадмаанямбуугийн Бат-Эрдэнэ, Балжиннямын Баярсайхан, Баагаагийн Баттөмөр, Сандагийн Бямбацогт, Лувсанцэрэнгийн Энх-Амгалан, Мөнхөөгийн Оюунчимэг, Хавдисламын Баделхан, Анужин, Буланы Бейсен. Ширнэнбаньдын Адьшаа. 


Хууль зүйн байнгын хороон дээр таныхыг нэмээд уншсан. Пүрэвдорж Хууль зүйн байнгын хороон дээр. 15 дахь гишүүн. 


Ингээд гишүүд асуулт санал алга байна. Бүлгийн саналуудыг нэгтгээд тогтоолыг баталъя. 


Байнгын хороо Монгол Улсын Их Хурлын тогтоолд нэмэлт, өөрчлөлт оруулах тухай тогтоолын төслийг 


Ёс зүй, сахилга хариуцлагын байнгын хороонд Жамъяангийн Мөнхбат гишүүнийг нэмлээ. Ингээд протоколд тусгаснаар. Баттөмөрийн Энхбаяр гишүүн Ёс зүйн хороонд, Тогмидын Доржханд гишүүн Инновац, цахим бодлогын байнгын хороонд түрүүн уншсан. Бичээрэй.


Ингээд Монгол Улсын Их Хурлын Байнгын хорооны бүрэлдэхүүнийг шинэчлэн батлах тухай Монгол Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя. 


Гар өргөж санал хураалт явуулна. Дэмжсэн гишүүд гараа өргөнө үү. Татгалзаж түдгэлзсэн гишүүн байна уу. 


Алга байна. 100 хувийн саналаар тогтоолын төсөл батлагдлаа. 


Тогтоолын төслийг уншиж танилцуулсан сүүлийн засваруудыг оруулаад тогтоолын эцсийн найруулга дээр саналтай гишүүн байна уу? Алга байна. Эцсийн найруулга сонссонд тооцлоо. 


15 цагаас Байнгын хороод хуралдаж, Байнгын хорооны даргаа сонгоно. 


Дараагийн асуудал тэр Статистикийн даргыг чөлөөлөх асуудал. 


ЗАВСАРЛАГА.

Г.Занданшатар: Улсын Их Хурлын чуулганы нэгдсэн хуралдааны 2020 оны 7 дугаар сарын 9-ний өдрийн үдээс хойших нэгдсэн хуралдааныг үргэлжлүүлье. 
Хэлэлцэх асуудалдаа оръё. Байнгын хорооны дарга нарыг сонгох тухай асуудал. Дэд хорооны бүрэлдэхүүнд өөрчлөлт оруулах тухай. 

Үндэсний статистикийн хорооны даргыг үүрэгт ажлаас чөлөөлөх тухай. 

Монгол Улсын Их Хурлын чуулганы хуралдааны дэгийг шинэчлэн тогтоох эсэх асуудлаар шийдвэр гаргах тухай.

Ингээд анхдугаар чуулганы хаалт болно. Ийм таван асуудал хэлэлцэнэ. 

Ингээд хэлэлцэх асуудалдаа оръё. 

Байнгын хорооны дарга нарыг сонгох тухай асуудлыг хэлэлцье. 

Аюулгүй байдал, гадаад бодлогын байнгын хорооны санал дүгнэлтийг Улсын Их Хурлын гишүүн Төмөрбаатарын Аюурсайхан гишүүн уншина. Аюурсайхан гишүүнийг индэрт урьж байна. 
Т.Аюурсайхан: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 17 дугаар зүйлийн 17.3.5 дахь заалт, 8 дугаар зүйлийн 8.1.7, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Аюулгүй байдал, гадаад бодлогын байнгын хорооны даргад нэр дэвшүүлэх тухай асуудлыг тус Байнгын хороо 2020 оны 07 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Улсын Их Хурлын гишүүн Б.Баттөмөрийн Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Аюулгүй байдал, гадаад бодлогын байнгын хорооны даргад нэр дэвшүүлсэн тухай Улсын Их Хурал дахь Монгол Ардын Намын бүлгийн саналыг Улсын Их Хурал дахь Монгол Ардын Намын бүлгийн дарга, Улсын Их Хурлын гишүүн Д.Тогтохсүрэн танилцуулсан.
Улсын Их Хурлын гишүүн Б.Баттөмөр нь 1957 онд төрсөн. 1979 онд Хөдөө аж ахуйн их сургууль, 1991 онд ОХУ-ын Москва хотын Нийгэм-улс төрийн дээд сургууль, 2001 онд Монгол улсын их сургуулийн Хууль зүйн дээд сургуулийг төгссөн. Эрх зүйч, эдийн засагч, улс төр судлаач мэргэжилтэй. Эдийн засгийн шинжлэх ухааны докторын зэрэгтэй.
Улсын Их Хурлын гишүүн Б.Баттөмөр нь 1980-1986 онд Ой модны аж үйлдвэрийн яаманд мэргэжилтэн, хэлтсийн дарга, 1986-1989 онд Хөнгөн үйлдвэрийн яаманд хэлтсийн дарга, 2000-2008 онд Гаалийн ерөнхий газрын дэд дарга, дарга, 2011-2013 онд Үндэсний татварын ерөнхий газрын дарга, 2016-2020 онд Улсын Их Хурлын гишүүн, 2020 оноос Улсын Их Хурлын гишүүнээр сонгогдон ажиллаж байгаа болно.
Байнгын хорооны хуралдааны үед нэр дэвшигчээс асуулт асуух, үг хэлэх гишүүд гараагүй болно.
Аюулгүй байдал, гадаад бодлогын байнгын хорооны даргад Улсын Их Хурлын гишүүн Б.Баттөмөрийг нэр дэвшүүлснийг Байнгын хорооны хуралдаанд оролцсон гишүүдийн олонх дэмжсэн болно.

Улсын Их Хурлын эрхэм гишүүд ээ,

Аюулгүй байдал, гадаад бодлогын байнгын хорооны даргад Улсын Их Хурлын гишүүн Б.Баттөмөрийг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 


Анхаарал тавьсанд баярлалаа. 


Г.Занданшатар: Байгаль орчин, хүнс, хөдөө аж ахуйн байнгын хорооны санал, дүгнэлтийг улсын Их Хурлын эрхэм гишүүн Гомпилдоогийн Мөнхцэцэг танилцуулна.

Г.Мөнхцэцэг: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 8 дугаар зүйлийн 8.1.7 дахь заалт, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэг заасныг тус тус үндэслэн Байнгын хорооны даргад нэр дэвшүүлэх тухай асуудлыг Байгаль орчин, хүнс. хөдөө аж ахуйн байнгын хороо 2020 оны 07 дугаар сарын 9-ний өдрийн хуралдаанаараа хэлэлцлээ.
Улсын Их Хурал дахь Монгол Ардын Намын бүлгийн дарга, Улсын Их Хурлын гишүүн Д Тогтохсүрэн Байгаль орчин, хүнс, хөдөө аж ахуйн байнгын хорооны даргад Улсын Их Хурлын гишүүн Хаянгаагийн Болорчулууныг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан нэр дэвшүүлснийг Байнгын хорооны хуралдаанд оролцсон гишүүдийн олонх дэмжсэн болно.
Улсын Их Хурлын гишүүн Х.Болорчулуун нь 1987 онд Хөдөө аж ахуйн дээд сургуулийг агрономич мэргэжлээр төгссөн. 1987-1990 онд Дорнод аймгийн Ардын Депутатуудын хурлын гүйцэтгэх захиргааны дэргэдэх Хөдөө аж ахуйн хэлтэст агрономич, 1990-1992 онд Дорнод аймгийн Булган суманд агрономич, 1990-1997 онд "Хишиг агро" компанийн захирал, 1997-2012 онд “Дорнод гурил" хязгаарлагдмал хариуцлагатай компанийн захирал, 2000-2012 онд Дорнод аймгийн Иргэдийн Төлөөлөгчдийн хурлын төлөөлөгчөөр ажиллаж, 2012 оноос Улсын Их Хурлын гишүүнээр 3 дахь удаагаа сонгогдон ажиллаж байна
Улсын Их Хурлын эрхэм гишүүд ээ,
Байгаль орчин, хүнс, хөдөө аж ахуйн байнгын хорооны даргад Улсын Их  Хурлын гишүүн Хаянгаагийн Болорчулууныг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 
Г.Занданшатар: Боловсрол, соёл, шинжлэх ухаан, спортын байнгын хорооны санал, дүгнэлтийг Улсын Их Хурлын гишүүн Гомпилдоогийн Мөнхцэцэг танилцуулна. 
Мөнхцэцэг гишүүнийг индэрт урьж байна. 

Г.Мөнхцэцэг: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Боловсрол, соёл, шинжлэх ухаан, спортын байнгын хорооны даргад нэр дэвшүүлэх тухай асуудлыг Байнгын хорооны 2020 оны 7 дугаар сарын 09-ний өдрийн хуралдаанаар хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.
Улсын Их Хурлын гишүүн Ж.Мөнхбатыг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан тус Байнгын хорооны гишүүдийн олонхын саналаар Байнгын хорооны даргад нэр дэвшүүлсэн болно.
Улсын Их Хурлын гишүүн Ж.Мөнхбат нь 2002 онд Монгол Улсын Их сургуулийн Нийгмийн Шинжлэх Ухааны сургуулийг улс төр судлаач, нийгмийн ухааны багш мэргэжлээр, 2008 онд Америкийн Нэгдсэн Улсын Жоржтауны Их сургуулийн англи хэлний мэргэжлийн ангид суралцаж төгссөн.
Ж.Мөнхбат нь 2002-2003 онд Улсын Их Хурлын даргын Ажлын албанд зохион байгуулагч, 2003-2004 онд Улсын Их Хурлын даргын шадар туслах, 2005 онд Ерөнхийлөгчийн Тамгын газарт референт, 2005-2007, 2012 онуудад МАН-ын дэргэдэх Нийгмийн Ардчилал Монголын Залуучуудын Холбооны Ерөнхий нарийн бичгийн дарга, дэд ерөнхийлөгч, 2008-2012 онд Монголын залуу үеийн хөгжлийн ассоциацийн ерөнхийлөгч, 2011-2013 онд МАН-ын төв хэвлэл “Монголын үнэн" сонины ерөнхий эрхлэгч, 2012-2013 онд МАН-ын нарийн бичгийн дарга, 2013 оноос Монгол Ардын Ерөнхий нарийн бичгийн дарга, Удирдах зөвлөлийн гишүүн, 2016-2020 онд Монгол Улсын Их Хурлын гишүүн, 2016-2017 онд Монгол Улсын Засгийн газрын гишүүн, Монгол Улсын сайд, Засгийн газрын Хэрэг эрхлэх газрын дарга, 2020 оноос Монгол Улсын Их Хурлын гишүүнээр сонгогдон ажиллаж байна.
Боловсрол, соёл, шинжлэх ухаан, спортын байнгын хорооны даргад Улсын Их Хурлын гишүүн Ж.Мөнхбатыг нэр дэвшүүлснийг хуралдаанд оролцсон гишүүд санал нэгтэй дэмжлээ.
Улсын Их Хурлын эрхэм гишүүд ээ,
Боловсрол, соёл, шинжлэх ухаан, спортын байнгын хорооны даргад Улсын Их Хурлын гишүүн Ж.Мөнхбатыг нэр дэвшүүлсэн тухай тус Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.

Г.Занданшатар: Одоо Ёс зүй, сахилга хариуцлагын байнгын хорооны санал, дүгнэлтийг Улсын Их хурлын гишүүн Мөнхөөгийн Оюунчимэг танилцуулна. 

М.Оюунчимэг: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Ёс зүй, сахилга хариуцлагын байнгын хорооны даргад нэр дэвшүүлэх тухай асуудлыг Байнгын хороо 2020 оны 7 дугаар сарын 09- ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.
Улсын Их Хурлын гишүүн Бадмаанямбуугийн Бат-Эрдэнийн Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Ёс зүй, сахилга хариуцлагын байнгын хорооны даргад нэр дэвшүүлсэн болно.
Бадмаанямбуугийн Бат-Эрдэнэ нь 1982 онд Хэнтий аймгийн Өмнөдэлгэр сумын 10 жилийн дунд сургууль, 1990 онд Цэргийн дээд сургуулийг хуульч мэргэжлээр тус тус төгссөн. Боловсролын ухааны доктор (Ph.d) зэрэгтэй. 1983-2000 онд Биеийн тамир спортын “Хүч” нийгэмлэгт тамирчин, орлогч дарга, дарга, 1999- 2004 онд "Аварга" биеийн тамирын дээд сургуулийн захирлаар ажиллаж байсан. 2004-2020 онд Улсын Их Хурлын гишүүнээр тав дахь удаагаа сонгогдон ажиллаж байна. Энэ хугацаанд 2009-2010 онд Монгол Улсын Их Хурлын Хууль зүйн байнгын хорооны дарга, 2016-2017 онд Монгол Улсын Засгийн газрын гишүүн, Батлан хамгаалахын сайд, 2019 оноос Монгол Улсын Их Хурлын Ёс зүйн дэд хорооны даргаар ажиллаж байсан.
Байнгын хорооны хуралдааны үед нэр дэвшигчээс Улсын Их Хурлын гишүүд асуулт асууж, санал хэлээгүй болно.
Ёс зүй, сахилга хариуцлагын байнгын хорооны даргад Улсын Их Хурлын гишүүн Бадмаанямбуугийн Бат-Эрдэнийг нэр дэвшүүлснийг хуралдаанд оролцсон гишүүдийн олонх дэмжлээ.
Улсын Их Хурлын эрхэм гишүүд ээ,
Ёс зүй, сахилга хариуцлагын байнгын хорооны даргад Улсын Их Хурлын гишүүн Бадмаанямбуугийн Бат-Эрдэнийг сонгосон тухай Байнгын хорооны санал, дүгнэлтийг хэлэлцэн шийдвэрлэж өгөхийг  та бүхнээс хүсье.

Г.Занданшатар: Одоо Төсвийн байнгын хорооны санал, дүгнэлтийг Ганибалын Амартүвшин танилцуулна. 


Индэрт урьж байна. 


Г.Амартүвшин: Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Төсвийн байнгын хорооны даргыг сонгох тухай асуудлыг Байнгын хороо 2020 оны 7 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Улсын Их Хурлын гишүүн Болдын Жавхланг Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Төсвийн байнгын хорооны даргад нэр дэвшүүлсэн болно.

Болдын Жавхлан нь 1992 онд Сүхбаатар аймгийн 1 дүгээр дунд сургууль, 1997 онд Монгол Улсын Их Сургуулийн Эдийн засгийн сургууль, 2008 онд АНУ-ын Калифорнийн их сургуулийн Риверсайдын хэлний сургууль, 2009 онд АНУ-д Индианагийн их сургуулийг тус тус төгссөн. Банкны эдийн засагч мэргэжилтэй. 1997-1999 онд Монголбанкны Хяналт шалгалтын газрын хянан шалгагч, 1999-2000 онд Монголбанкны Бүрэн эрхт төлөөлөгч, эрх хүлээн авагч, 2000-2004 онд Худалдаа хөгжлийн банкны үйл ажиллагаа эрхэлсэн захирал, 2006-2007 онд Худалдаа хөгжлийн банкны Дэд ерөнхийлөгч, 2010-2016 онд Монголбанкны Тэргүүн дэд ерөнхийлөгчөөр ажиллаж байсан.

Төсвийн байнгын хорооны даргад Улсын Их Хурлын гишүүн Болдын Жавхланг нэр дэвшүүлснийг хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ,

Төсвийн байнгын хорооны даргыг сонгох тухай асуудлыг хэлэлцсэн талаарх Төсвийн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Г.Занданшатар: Баярлалаа. 

Хууль зүйн байнгын хорооны санал, дүгнэлтийг Улсын Их Хурлын гишүүн Жамъянхорлоогийн Сүхбаатар танилцуулна. 


Индэрт урьж байна. 

Ж.Сүхбаатар: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 26 дугаар зүйл, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлд заасан журмын дагуу Байнгын хорооны даргыг сонгох тухай асуудлыг Хууль зүйн байнгын хороо 2020 оны 07 дугаар сарын 09-ний өдрийн хуралдаанаараа хэлэлцэж, тус Байнгын хорооны даргаар Улсын Их Хурлын гишүүн С.Бямбацогтыг нэр дэвшүүлсэн болно.
С.Бямбацогт нь 1974 онд Ховд аймгийн Жаргалант суманд төрсөн, 1992 онд Ховд аймгийн Жаргалант сумын 2 дугаар 10-н жил, 1998 онд Санхүү, эдийн засгийн дээд сургуулийг эдийн засагч мэргэжлээр, 2005 онд Нидерланд Улсын Маастрихтын Их сургуулийг бизнесийн удирдлагын магистр, 2014 онд Монгол Улсын Их сургуулийн Хууль зүйн сургуулийг эрх зүйч мэргэжлээр, 2016 онд мөн сургуулийг эрх зүйн магистраар тус тус төгссөн бөгөөд 1998-2000 онд “Ховдын өргөө” ХХК-ны ерөнхий захирал, 2000-2008 онд “Нью Прогресс” ХХК-ны захирал, төлөөлөн удирдах зөвлөлийн дарга, ерөнхийлөгч, 2008-2012 онд Улсын Их Хурлын гишүүн, 2012-2016 онд Улсын Их Хурлын гишүүн, Улсын Их Хурал дахь Монгол Ардын намын бүлгийн дарга, 2016-2020 онд Улсын Их Хурлын гишүүн, 2016-2017 онд Засгийн газрын гишүүн-Хууль зүй, дотоод хэргийн сайд, 2018-2019 онд Ёс зүйн дэд хорооны дарга, 2019-2020 онд Төрийн байгуулалтын байнгын хорооны даргаар, 2020 оноос Улсын Их Хурлын гишүүнээр сонгогдон ажиллаж байна.
Улсын Их Хурлын гишүүн С.Бямбацогтыг Хууль зүйн байнгын хорооны даргаар сонгохоор нэр дэвшүүлснийг хуралдаанд оролцсон гишүүдийн олонх дэмжсэн.
Улсын Их Хурлын эрхэм гишүүд ээ,
Хууль зүйн байнгын хорооны даргыг сонгох тухай асуудлыг хэлэлцсэн талаарх Хууль зүйн байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.
Анхаарал тавьсанд баярлалаа.
Г.Занданшатар: Одоо Эдийн засгийн байнгын хорооны санал, дүгнэлтийг Улсын Их Хурлын гишүүн Хүрэлбаатарын Булгантуяа танилцуулна. 

Х.Булгантуяа: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Эдийн засгийн байнгын хорооны даргад нэр дэвшүүлэх тухай асуудлыг Байнгын хороо 2020 оны 7 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна. 

Улсын Их Хурлын гишүүн Ж.Ганбаатарын Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Эдийн засгийн байнгын хорооны даргад нэр дэвшүүлснийг хуралдаанд оролцсон гишүүдийн олонх дэмжлээ.
Улсын Их Хурлын эрхэм гишүүд ээ,
Эдийн засгийн байнгын хорооны даргад Улсын Их Хурлын гишүүн Ж.Ганбаатарыг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Улсын Их Хурлын гишүүн Жамбалын Ганбаатар нь 1991 онд Налайх хотын 10 жилийн дунд сургуулийг төгссөн. 1995 онд Худалдаа үйлдвэрлэлийн дээд сургуулийг  эдийн засагч мэргэжлээр, 2000 онд Монгол улсын Их Сургуулийн Хууль зүйн сургуулийг хуульч мэргэжлээр тус тус төгссөн байна. 1996-205 онд Оргил худалдааны төвийн Ерөнхий захирал, зөвлөх, 2004-2012 онд Баянгол дүүргийн Засаг даргын зөвлөлд зөвлөх, 2008-2012 онд Нийслэлийн иргэдийн төлөөлөгчдийн хурлын төлөөлөгч, тэргүүлэгч, 2016-2020 онд Монгол Улсын Их Хурлын гишүүн, 2016-2019 онд жижиг, дунд үйлдвэрлэлийн хөгжлийн дэд хорооны дарга, 2019 оноос Монгол Улсын Их Хурлын эдийн засгийн байнгын хорооны дарга. 

2020 оноос Монгол Улсын Их Хурлын гишүүнээр сонгогдон ажиллаж байна. Жамбалын Ганбаатарын хөдөлмөрийг төр засгаас үнэлж 2012 онд Алтангадас одонгоор шагнасан байна. 

Ингээд зохих журмын дагуу Улсын Их Хурлын эрхэм гишүүд та бүхэн маань шийдвэрлэж өгөхийг хүсье. 
Г.Занданшатар: Баярлалаа. 
Төрийн байгуулалтын байнгын хорооны санал, дүгнэлтийг Улсын Их Хурлын эрхэм гишүүн, Нямаагийн Энхболд танилцуулна. Индэрт урьж байна. 

Н.Энхболд: Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Төрийн байгуулалтын байнгын хорооны даргад нэр дэвшүүлэх тухай асуудлыг Байнгын хороо 2020 оны 7 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Улсын Их Хурлын гишүүн Лувсанцэрэнгийн Энх-Амгалангийн Улсын Их Хуралд сонгогдон ажилласан туршлага. төрийн ажлын мэдлэг, ур чадварыг харгалзан Төрийн байгуулалтын байнгын хорооны даргад нэр дэвшүүлсэн болно.

Байнгын хорооны хуралдааны үед Улсын Их Хурлын гишүүн Л.Оюун-Эрдэнэ Төрийн байгуулалтын байнгын хороо Засгийн газрын хэрэг эрхлэх газартай нягт хамтран ажиллах нь зүйтэй талаар, Улсын Их Хурлын гишүүн Ж.Мөнхбат Улсын Их Хурлын чуулганы хуралдааны дэгийн тухай хуулийг шинэчлэн найруулсантай холбоотойгоор ээлжит чуулганаар хэлэлцэх асуудлын дараалал тогтоох асуудалд анхаарах нь зүйтэй талаар, Улсын Их Хурлын гишүүн Ё.Баатарбилэг Төрийн албаны зөвлөлийн үйл ажиллагаа болон Төрийн албаны тухай хуульд холбогдох өөрчлөлт оруулах нь зүйтэй талаар саналаа илэрхийлсэн болно.

Төрийн байгуулалтын байнгын хорооны даргад Улсын Их Хурлын гишүүн Лувсанцэрэнгийн Энх-Амгаланг нэр дэвшүүлснийг хуралдаанд оролцсон гишүүд санал нэгтэйгээр дэмжлээ.

Улсын Их Хурлын эрхэм гишүүд ээ,

Төрийн байгуулалтын байнгын хорооны даргад Улсын Их Хурлын гишүүн Лувсанцэрэнгийн Энх-Амгаланг нэр дэвшүүлсэн тухай Байнгын хорооны санал, дүгнэлтийг болон Байнгын хорооны дарга нарыг сонгох тухай Улсын Их Хурлын тогтоолын төслийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа. 

Г.Занданшатар: Баярлалаа. 
Одоо Нийгмийн бодлогын байнгын хорооны санал, дүгнэлтийг Улсын Их Хурлын эрхэм гишүүн Батсүхийн Саранчимэг танилцуулна. 

Индэрт урьж байна. 

Б.Саранчимэг: Улсын Их Хурлын дарга, эрхэм гишүүд ээ,

Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Нийгмийн бодлогын байнгын хорооны даргад нэр дэвшүүлэх тухай асуудлыг Байнгын хороо 2020 оны 7 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.

Улсын Их Хурлын гишүүн Мөнхөөгийн Оюунчимэгийн Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Нийгмийн бодлогын байнгын хорооны даргад нэр дэвшүүлсэн болно.

Улсын Их Хурлын гишүүн Мөнхөөгийн Оюунчимэг нь ОХУ-ын Ленинградын улсын их сургуулийг сэтгүүлч мэргэжлээр төгссөн, АНУ-ын Оклахома мужийн улсын их сургуульд сэтгүүл зүйн мастер хамгаалсан. 1995-2009 онд Монголын үндэсний телевиз, “ММ" агентлагийн редактор, ерөнхий редактор-захирал, 2009-2012 онд Засгийн газрын Хэрэг эрхлэх газрын Хэвлэл мэдээллийн албаны дарга, Ерөнхий сайдын хэвлэлийн төлөөлөгч. 2013-2015 онд Улсын Их Хурал дахь Монгол Ардын Намын бүлгийн ажлын албанд зөвлөх, 2015 онд “Монголын мэдээ” агентлагийн захирал, 2016-2020 онд Монгол Улсын Их Хурлын гишүүн, Өргөдлийн байнгын хорооны даргаар тус тус сонгогдон ажилласан.

Байнгын хорооны хуралдааны үеэр нэр дэвшигчээс Улсын Их Хурлын гишүүд асуулт асууж хариулт аваагүй бөгөөд Улсын Их Хурлын гишүүн Ц.Туваан эрүүл мэндийн салбарын хөрөнгө оруулалтыг нэмэгдүүлэх, цогц бодлого боловсруулж хамтран ажиллах, малчдын эрүүл мэндийг хамгаалах, хавдрын өвчлөлийг бууруулах, иргэн бүрийг урьдчилан сэргийлэх үзлэгт хамруулах асуудлыг цогцоор шийдвэрлэх зэрэг саналыг гаргалаа.

Нийгмийн бодлогын байнгын хорооны даргад Улсын Их Хурлын гишүүн Мөнхөөгийн Оюунчимэгийг хуралдаанд оролцсон гишүүд санал нэгтэйгээр дэмжлээ.

Улсын Их Хурлын дарга, эрхэм гишүүд ээ,

Нийгмийн бодлогын байнгын хорооны даргад Улсын Их Хурлын гишүүн Мөнхөөгийн Оюунчимэгийг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье.

Анхаарал тавьсанд баярлалаа. 

Г.Занданшатар: Баярлалаа. 
Үйлдвэржилтийн бодлогын байнгын хорооны санал, дүгнэлтийг Улсын Их Хурлын гишүүн Төмөртогоогийн Энхтүвшин танилцуулна. 

Индэрт урьж байна. 

Т.Энхтүвшин: Монгол Улсын Их Хурлын тухай хуулийн 8 дугаар зүйлийн 8.1.7, 17 дугаар зүйлийн 17.3.5 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Үйлдвэржилтийн бодлогын байнгын хорооны даргад нэр дэвшүүлэх тухай асуудлыг Байнгын хорооны 2020 оны 7 дугаар сарын 09-ний өдрийн хуралдаанаар хэлэлцээд дараах санал, дүгнэлтийг чуулганы нэгдсэн хуралдаанд танилцуулж байна.
Улсын Их Хурлын гишүүн Б.Чойжилсүрэнгийн Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Үйлдвэржилтийн бодлогын байнгын хорооны даргад нэр дэвшүүлснийг хуралдаанд оролцсон гишүүдийн олонх дэмжлээ.

Улсын Их Хурлын эрхэм гишүүд ээ,

Үйлдвэржилтийн бодлогын байнгын хорооны даргад Улсын Их Хурлын гишүүн Б.Чойжилсүрэнг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Г.Занданшатар: Одоо Инновац, цахим бодлогын байнгын хорооны санал, дүгнэлтийг Батсүхийн Саранчимэг танилцуулна. 
Индэрт урьж байна. 
Б.Саранчимэг: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 17 дугаар зүйлийн 17.3.5, 8 дугаар зүйлийн 8.1.7 дахь заалт, 26 дугаар зүйлийн 26.4 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1 дэх хэсэгт заасныг тус тус үндэслэн Инновац, цахим бодлогын байнгын хорооны даргад нэр дэвшүүлэх тухай асуудлыг тус Байнгын хороо 2020 оны 07 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг Улсын Их Хурлын чуулганы нэгдсэн хуралдаанд танилцуулж байна.
Улсын Их Хурлын гишүүн Н.Учралын Улсын Их Хуралд сонгогдон ажилласан туршлага, төрийн ажлын мэдлэг, ур чадварыг харгалзан Инновац, цахим бодлогын байнгын хорооны даргад нэр дэвшүүлсэн тухай Улсын Их Хурал дахь Монгол Ардын Намын бүлгийн саналыг Улсын Их Хурал дахь Монгол Ардын Намын бүлгийн дэд дарга, Улсын Их Хурлын гишүүн Х.Булгантуяа танилцуулсан.
Улсын Их Хурлын гишүүн Н.Учрал нь 2007 онд Их засаг олон улсын их сургуулийг эрх зүйч, Монгол Улсын Боловсролын их сургуулийг түүхч, 2010 онд Их Британийн Букингхамын их сургууль, Лимкоквиний их сургуулийг бизнесийн удирдлагын мэргэжлээр суралцаж төгссөн. Эрх зүйч, бизнесийн удирдлагын мэргэжилтэй. Түүхийн ухааны доктор зэрэгтэй.
Улсын Их Хурлын гишүүн Н.Учрал нь 2007-2008 онд Их засаг олон улсын их сургуулийн ТУЗ-ийн дэд дарга, 2010-2016 онд Рояль Академи, Рояль олон улсын дээд сургуулийн үүсгэн байгуулагч, ерөнхий захирал, 2012-2014 онд Нийслэлийн Монгол Ардын намын хорооны улс төрийн хэлтсийн дарга, 2015 онд Монгол Улсын Шадар сайдын олон нийттэй харилцах бодлогын зөвлөх, 2016 онд Улсын Их Хурал дахь Монгол Ардын намын бүлгийн зөвлөх, 2012-2016 онд Баянзүрх дүүргийн иргэдийн Төлөөлөгчдийн Хурлын төлөөлөгч, 2016-2020 онд Улсын Их Хурлын гишүүн, 2018-2020 онд Цахим бодлогын түр хорооны дарга, 2020 оноос Улсын Их Хурлын гишүүнээр сонгогдон ажиллаж байна.
Байнгын хорооны хуралдааны үед нэр дэвшигчээс асуулт асуух, үг хэлэх гишүүд гараагүй болно.

Улсын Их Хурлын эрхэм гишүүд ээ,
Инновац, цахим бодлогын байнгын хорооны даргад Улсын Их Хурлын гишүүн Н.Учралыг нэр дэвшүүлснийг Байнгын хорооны хуралдаанд оролцсон гишүүд санал нэгтэйгээр дэмжсэн болно.

Улсын Их Хурлын эрхэм гишүүд ээ, 

Инновац, цахим бодлогын байнгын хорооны даргад Улсын Их Хурлын гишүүн Учралыг нэр дэвшүүлсэн тухай Байнгын хорооны санал, дүгнэлтийг хэлэлцэн шийдвэрлэж өгөхийг та бүхнээс хүсье. 

Анхаарал тавьсанд баярлалаа. 

Г.Занданшатар: Баярлалаа. Нэр дэвшигчдээс асуулт асууж үг хэлэх Улсын Их Хурлын гишүүд байна уу? Алга байна. 
Балжиннямын Баярсайхан гишүүн, Ёндонпэрэнлэйн Баатарбилэг гишүүн.

Б.Баярсайхан: Та бүхэндээ энэ өдрийн мэндийг хүргэе. Нийгмийн бодлогын байнгын хорооны даргаар томилогдож байгаа Оюунчимэг даргыг бол дэмжиж байна. 
Монгол Ардын намын мөрийн хөтөлбөрт хөгжлийн маш том бодлого энэ жил одоо суусан байгаа. Энэ бол хүний хөгжлийн бодлого. Бид нар өнгөрсөн жилүүдэд олон олон салбарын хөгжлийн бодлогыг ярьсан. Гэхдээ хүний хөгжлийн бодлогыг бол орхигдуулсан буруу талтай. Алдаа оноо байгаа. Тийм учраас өнөөдөр хаана хаанаа ёс зүйтэй иргэн байх. Сайн тэр ёс жудагтай Монгол иргэн бий болгох ийм нийгэм бий болгох гэдэг дээр одоо хүн бүр санаа зовж байгаа гэж бодож байна. Энэ нь сая Улсын Их Хурлын сонгуулийн сурталчилгааны үеэр ард иргэдтэй уулзаад явж байхад ч гэсэн ёс суртахуунтай иргэн бий болгох бэлдэх гэдэг дээр бол сайн тэр Монгол хүн бий болгох гэдэг хүн бүр нэлээд ийм анхаарал тавьж байгаа. Санаа зовж байгаа асуудал байсан. 
Энэ хүний хөгжлийн цогц бодлогыг боловсруулахад Хөдөлмөр, нийгмийн хамгааллын яамны чиг үүрэгт хамаарагдаж байгаа юм билээ. 

Гэхдээ энэ нь урд өмнө нь явагдаж байсан тэр хүн амын хөгжил юм уу нийгмийн халамжийн тэр бодлого бол огт биш. Бид нар яг одоо Монгол хүн эхийн хэвлийд байхаас авхуулаад яаж эрүүл байх юм. Насан эцэслэх хүртэл бид нар хүнээ яаж хайрлах юм, яаж одоо тэр ёс жудагтай тэр сайн эрүүл энэ боловсролтой Монгол иргэнийг бэлдэх юм бэ гэдэг ийм цогц бодлогыг хэрэгжүүлэх бодлогыг боловсруулах ийм хариуцлагатай үе бидэнд ирсэн. 

Тийм учраас Нийгмийн бодлогын байнгын хороог Хөдөлмөр, нийгмийн хамгааллын яамандаа илүү их одоо тус дэм болж чиглүүлж ингэж ажиллана гэж бодож байна. 

Боловсрол, соёл, шинжлэх ухаан, спортын яамны Төрийн нарийн бичгийн даргаар ажиллаж байхад хүнээрээ хүн хийх энэ ачааг багш нарт үүрүүлдэг. Гэтэл энийг бол багш нар дангаараа авч явж чадахгүй ээ. 

Монгол өвөг дээдсийн маань хүнээр хүн хийж байсан ардын ухаан уламжлалт зан заншил ерөнхийдөө бол алдагдсан. Тийм учраас багш нарыгаа энэ хүүхдээ хүмүүжүүлэх, хүүхдээ сайн хүн болго гэдэг үүргийг багш нарт даатгаад байдаг. Өнөөдөр гэр бүлийн хүмүүжил нийтээрээ нэг хүүхдийн хүмүүжилд сайн хүн болгоход анхаарал тавьдаг байсан энэ бодлого бол алдагдсан. 

Тийм учраас би өөрөө энэ Байнгын хорооны гишүүн байгаа. Энэ хүний хөгжлийн цогц бодлогыг үндсээр нь өөрчилж энэ бодлогыг боловсруулж сайн иргэн бэлдэх тал дээр бол одоо хамтраад сайхан ажиллая. Таныг бас энэ тал дээр илүү их анхаарч ажиллаасай гэж хүсэж байна. 

Хоёрдугаарт нь бас бид нарын чиг үүрэгт байгаа малчдын эрүүл мэндийн асуудал байгаа. Хөдөө орон нутагт амьдарч байгаа малчдын маань эрүүл мэнд өнөөдөр үнэхээр орхигдсон байна. Хөдөө аж ахуйн салбар гэж үндэсний аюулгүй байдалд нөлөөлөх энэ том салбарыг авч явж байгаа малчдын эрүүл мэндийг ярихгүйгээр энэ салбарыг хөгжүүлэх ийм бодлого бол цаашаа явахгүй ээ. 

Тийм учраас хүнээ эрүүл байлгаж байж мэдээж энэ салбар нь хөгжөөд явах байх. Мал нь өсөөд явах байх, эдийн засаг нь сайжрах байх. 

Тийм учраас энэ малчдын эрүүл мэндийн асуудал дээр бас энэ Байнгын хороог бол нэлээд анхаарч ажиллана гэж итгэж байна. 
Баярлалаа. Танд амжилт хүсье. 

Г.Занданшатар: Баярлалаа. Гишүүд асуулт асууж, хариулт авч үг хэлж дууслаа. 
Одоо санал хураалт явуулна. 

Аюулгүй байдал, гадаад бодлогын байнгын хорооны даргаар Улсын Их Хурлын эрхэм гишүүн Баагаагийн Баттөмөрийг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 64 гишүүн оролцож, 47 гишүүн дэмжиж, 73.4 хувийн саналаар санал дэмжигдлээ. 

Байгаль орчин, хүнс, хөдөө аж ахуйн байнгын хорооны даргаар Хаянгаагийн Болорчулууныг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 66 гишүүн оролцож, 52 гишүүн дэмжиж, 78.8 хувийн саналаар санал дэмжигдлээ. 

Боловсрол, соёл, шинжлэх ухаан, спортын байнгын хорооны даргаар Жамъянгийн Мөнхбатыг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 66 гишүүн оролцож, 52 гишүүн дэмжиж, 78.8 хувийн саналаар санал дэмжигдлээ. 

Ёс зүй, сахилга хариуцлагын байнгын хорооны даргаар Бадмаанямбуугийн Бат-Эрдэнийг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 66 гишүүн оролцож, 51 гишүүн дэмжиж, 77.3 хувийн саналаар санал дэмжигдлээ. 

Инновац, цахим бодлогын байнгын хорооны даргаар Ням-Осорын Учралыг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 64 гишүүн оролцож, 54 гишүүн дэмжиж, 84.4 хувийн саналаар санал дэмжигдлээ. 

Нийгмийн бодлогын байнгын хорооны даргаар Мөнхөөгийн Оюунчимэгийг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 64 гишүүн оролцож, 52 гишүүн дэмжиж, 81.2 хувийн саналаар санал дэмжигдлээ. 

Төсвийн байнгын хорооны даргаар Болдын Жавхланг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 6 гишүүн оролцож, 52 гишүүн дэмжиж, 81.2 хувийн саналаар санал дэмжигдлээ. 

Үйлдвэржилтийн бодлогын байнгын хорооны даргаар Баттогтохын Чойжилсүрэнг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 66 гишүүн оролцож, 54 гишүүн дэмжиж, 87.1 хувийн саналаар санал дэмжигдлээ. 

Хууль зүйн байнгын хорооны даргаар Сандагийн Бямбацогтыг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 62 гишүүн оролцож, 54 гишүүн дэмжиж, 87.1 хувийн саналаар санал дэмжигдлээ. 

Эдийн засгийн байнгын хорооны даргаар Жамбалын Ганбаатарыг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 62 гишүүн оролцож, 55 гишүүн дэмжиж, 88.7 хувийн саналаар санал дэмжигдлээ. 

Төрийн байгуулалтын байнгын хорооны даргаар Лувсанцэрэнгийн Энх-Амгаланг сонгохыг дэмжье гэсэн саналын томьёоллоор санал хураалт явуулъя.

Санал хураалт. 

Санал  хураалтад 62 гишүүн оролцож, 55 гишүүн дэмжиж, 88.7 хувийн саналаар санал дэмжигдлээ. 

Байнгын хорооны даргаар сонгох саналуудыг хуралдаанд оролцсон гишүүдийн олонх дэмжсэн тул Байнгын хороодын дарга нарыг сонгох тухай Улсын Их Хурлын тогтоолыг баталсанд тооцлоо. 
Тогтоолыг уншиж танилцуулъя. 

Монгол Улсын Их Хурлын тогтоол.

Байнгын хорооны дарга нарыг сонгох тухай. 

Монгол Улсын Их Хурлын тухай хуулийн 26 дугаар зүйлийн 26.3, 26.4 дэх хэсэг Монгол Улсын Их Хурлын чуулганы хуралдааны дэгийн тухай хуулийн 27 дугаар зүйлийн 27.1, 27.2 дахь хэсэг санал хураалтын дүнг үндэслэн Монгол Улсын Их Хурлаас тогтоох нь. 

1.Улсын Их Хурлын Байнгын хороодын даргаар дараах Улсын Их Хурлын гишүүдийг сонгосугай. 

1.Аюулгүй байдал, гадаад бодлогын байнгын хорооны даргаар Баагаагийн Баттөмөрийг, 

2.Байгаль орчин, хүнс, хөдөө аж ахуйн байнгын хорооны даргаар Хаянгаагийн Болорчулууныг, 

3.Боловсрол, соёл, шинжлэх ухаан, спортын байнгын хорооны даргаар Жамъянгийн Мөнхбатыг,

4.Ёс зүй, сахилга хариуцлагын байнгын хорооны даргаар Бадмаанямбуугийн Бат-Эрдэнийг, 

5.Инновац, цахим бодлогын байнгын хорооны даргаар Ням-Осорын Учралыг, 

6.Нийгмийн бодлогын байнгын хорооны даргаар Мөнхөөгийн Оюунчимэгийг, 

7.Төрийн байгуулалтын байнгын хорооны даргаар Лувсанцэрэнгийн Энх-Амгаланг, 

8.Төсвийн байнгын хорооны даргаар Болдын Жавхланг, 

9.Үйлдвэржилтийн бодлогын байнгын хорооны даргаар Баттогтохын Чойжилсүрэнг, 

10.Хууль зүйн байнгын хорооны даргаар Сандагийн Бямбацогтыг, Эдийн засгийн байнгын хорооны даргаар Жамбалын Ганбаатарыг сонгосугай. 

2.Энэ тогтоолыг 2020  оны 7 дугаар сарын 9-ний өдрөөс эхлэн дагаж мөрдсүгэй. Тогтоолын эцсийн найруулга дээр саналтай гишүүд байна уу? 

Алга байна. Эцсийн найруулгыг сонссонд тооцлоо. 

Байнгын хорооны даргаар сонгогдсон эрхэм гишүүддээ Улсын Их Хурлын нийт гишүүдийн нэрийн өмнөөс баяр хүргэж ажлын өндөр амжилтыг хүсэн ерөөе. 
Их үүрэг хариуцлага даалгавар хүлээж байгаа. 

Дараагийн асуудалд орно. Дэд хорооны бүрэлдэхүүнд өөрчлөлт оруулах тухай асуудлыг хэлэлцэнэ. 
Үйлдвэржилтийн бодлогын байнгын хорооны санал, дүгнэлтийг Улсын Их Хурлын гишүүн Төмөртогоогийн Энхтүвшин танилцуулна. 

Энхтүвшин гишүүнийг индэрт урьж байна. 

Т.Энхтүвшин: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 28 дугаар зүйлийн 28.1.5 дахь заалт, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3, 26.5 дахь хэсгийг тус тус үндэслэн Үйлдвэржилтийн бодлогын байнгын хороо 2020 оны 07 дугаар сарын 09-ний өдрийн хуралдаанаараа Жижиг, дунд үйлдвэрлэлийн дэд хороо, Хөнгөн үйлдвэрлэлийн хөгжлийн дэд хороо, Хүнд үйлдвэрлэлийн хөгжлийн дэд хорооны бүрэлдэхүүний тухай асуудлыг хэлэлцлээ.
Байнгын хорооны гишүүдийн зүгээс дэд хороодын бүрэлдэхүүнд дараах гишүүдийг оруулах санал гаргасныг хуралдаанд оролцсон гишүүдийн олонх дэмжсэн болно.

Жижиг, дунд үйлдвэрлэлийн дэд хороонд:
Амгалангийн Адъяасүрэн,

Жигжидийн Батжаргал, 

Жадамбын Бат-Эрдэнэ,

Гочоогийн Ганболд, 

Төмөртогоогийн Энхтүвшин, 

Хөнгөн үйлдвэрлэлийн дэд хороонд:
Амгалангийн Адъяасүрэн, 

Цогт-Очирын Анандбазар, 

Телуханы Аубакар,

Дамдинсүрэнгийн Өнөрболор, 

Шатарбалын Раднаасэд,

Ганзоригийн Тэмүүлэн, 

Цэвэгдоржийн Туваан.

Хүнд үйлдвэрлэлийн хөгжлийн дэд хороонд:

Цогт-Очирын Анандбазар, 

Нанзадын Наранбаатар, 

Одонгийн Цогтгэрэл, 

Баттогтохын Чойжилсүрэн, 

Ганзоригийн Тэмүүлэн, 

Төмөртогоогийн Энхтүвшин, 

Цэвэгдоржийн Туваан.

Улсын Их Хурлын эрхэм гишүүд ээ,
Жижиг, дунд үйлдвэрлэлийн дэд хороо, Хөнгөн үйлдвэрлэлийн хөгжлийн дэд хороо болон Хүнд үйлдвэрлэлийн дэд хорооны бүрэлдэхүүний тухай асуудлыг хэлэлцсэн талаарх Үйлдвэржилтийн бодлогын байнгын хорооны санал, дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа. 
Г.Занданшатар: Төрийн байгуулалтын байнгын хорооны санал, дүгнэлтийг улсын Их Хурлын эрхэм гишүүн Сандагийн Бямбацогт танилцуулна. 
Бямбацогт гишүүнийг индэрт урьж байна. 

С.Бямбацогт: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуулийн 17 дугаар зүйлийн 17.3.5 дахь заалт, Монгол Улсын Их Хурлын чуулганы хуралдааны дэгийн тухай хуулийн 26.3 дахь хэсэг болон 2020 оны 07 дугаар сарын 09-ний өдрийн чуулганы нэгдсэн хуралдаанаар Монгол Улсын Их Хурлын тухай хуульд нэмэлт, өөрчлөлт оруулах тухай хуулийг баталж, Байнгын хорооны бүрэлдэхүүнийг шинэчлэн баталсантай холбогдуулан зарим дэд хорооны бүрэлдэхүүнд өөрчлөлт оруулах тухай асуудлыг Төрийн байгуулалтын байнгын хороо 2020 оны 07 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг гарган танилцуулж байна.
Улсын Их Хурлын гишүүн Балжиннямын Баярсайхан, Жигжидсүрэнгийн Чинбүрэн нарыг Агаарын бохирдлыг бууруулах асуудлын дэд хорооны, Улсын Их Хурлын гишүүн Баагаагийн Баттөмөрийг Төсвийн зарлагын хяналтын дэд хорооны, Улсын Их Хурлын гишүүн Сайнбуянгийн Амарсайханыг Тогтвортой хөгжлийн зорилгын дэд хорооны, Лувсанцэрэнгийн Энх-Амгаланг Сонгогчийн нэрсийн жагсаалт, бүртгэлийн хяналтын дэд хорооны, Улсын Их Хурлын гишүүн Энхтайваны Бат-Амгалан, Дамбын Батлут, Жамбалын Ганбаатар, Хассуурийн Ганхуяг, Тогмидын Доржханд, Мөнхөөгийн Оюунчимэг, Одонгийн Цогтгэрэл, Баттөмөрийн Энхбаяр нарыг Жижиг, дунд үйлдвэрлзлийн дэд хорооны бүрэлдэхүүнээс тус тус чөлөелж, Улсын Их Хурлын гишүүн Телуханы Аубакарыг Агаарын бохирдлыг бууруулах асуудлын дэд хорооны, Улсын Их Хурлын гишүүн Хүрэлбаатарын Булгантуяа, Улсын Их Хурлын гишүүн Хассуурийн Ганхуяг, Тогмидын Доржханд нарыг Тогтвортой хөгжлийн зорилгын дэд хорооны, Улсын Их Хурлын гишүүн Сайнбуянгийн Амарсайханыг Сонгогчийн нэрсийн жагсаалт, бүртгэлийн хяналтын дэд хорооны бүрэлдэхүүнд тус тус нэмж оруулах нь зүйтэй гэж үзлээ.
Ёс зүйн дэд хороог хүчингүй болгож, Хөнгөн үйлдвэрлэлийн дэд хороо, Хүнд үйлдвэрлэлийн дэд хороог шинээр байгуулж, Жижиг, дунд үйлдвэрлэлийн хөгжлийн дэд хорооны нэрийг Жижиг, дунд үйлдвэрлэлийн дэд хороо гэж өөрчилж, Улсын Их Хурлын гишүүн Амгалангийн Адъяасүрэн, Жигжидийн Батжаргал, Жадамбын Бат- Эрдэнэ, Гочоогийн Ганболд, Төмөртогоогийн Энхтүвшин нарыг Жижиг, дунд үйлдвэрлэлийн дэд хорооны бүрэлдэхүүнд, Улсын Их Хурлын гишүүн Амгалангийн Адъяасүрэн, Цопг-Очирын Анандбазар, Телуханы Аубакар, Дамдинсүрэнгийн Өнөрболор, Шатарбалын Раднаасэд, Ганзоригийн Тэмүүлэн, Цэвэгдоржийн Туваан нарыг Хөнгөн үйлдвэрлэлийн хөгжпийн дэд хорооны бүрэлдэхүүнд, Улсын Их Хурлын гишүүн Цогт-Очирын Анандбазар, Нанзадын Наранбаатар, Одонгийн Цогтгэрэл, Баттогтохын Чойжилсүрэн, Ганзоригийн Тэмүүлэн, Төмөртогоогийн Энхтүвшин, Цэвэгдоржийн Туваан нарыг Хүнд үйлдвэрлэлийн дэд хорооны гишүүнээр батлах нь зүйтэй гэж үзлээ.
Улсын Их Хурлын эрхэм гишүүд ээ,
Дэд хорооны бүрэлдэхүүнд өөрчлөлт оруулах талаар Төрийн байгуулалтын байнгын хорооноос гаргасан санал, дүгнэлтийг хэлэлцэн шийдвэрлэж, Улсын Их Хурлын тогтоолын төслийг баталж өгөхийг хүсье.

Анхаарал тавьсанд баярлалаа. 
Г.Занданшатар: Баярлалаа. Одоо Байнгын хорооны санал, дүгнэлтүүдтэй холбогдуулж асуулт асууж, үг хэлэх Улсын Их Хурлын гишүүд байна уу? Алга байна. 
Дэд хороодын бүрэлдэхүүнд өөрчлөлт оруулах тухай Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя. 

Санал хураалт. 

Санал хураалтад 61 гишүүн оролцож, 46 гишүүн дэмжиж, 75.4 хувийн саналаар санал дэмжигдлээ. 

Тогтоолын төсөл батлагдлаа. 

Тогтоолын төслийг уншиж танилцуулъя. 

Дэд хорооны бүрэлдэхүүнд өөрчлөлт оруулах тухай. 

Монгол Улсын Их Хурлын тухай хуулийн 17 дугаар зүйлийн 17.3.5 дахь заалт, 28 дугаар зүйлийн 28.1 дэх хэсэг, Монгол Улсын Их Хурлын чуулганы хуралдааны дэгийн тухай хуулийн 26 дугаар зүйлийн 26.3 дахь хэсгийг үндэслэн Монгол Улсын Их Хурлаас ТОГТООХ нь:

Нэг.Монгол Улсын Их Хурлын дэд хорооны бүрэлдэхүүний тухай 2020 оны 7 дугаар сарын 8-ны өдрийн 9 дүгээр тогтоолд доор дурдсан агуулгатай 7, 8 дахь заалт нэмсүгэй. 


Хөнгөн үйлдвэрлэлийн дэд хороонд:

Амгалангийн Адъяасүрэн, 

Цогт-Очирын Анандбазар, 

Телуханы Аубакар,

Дамдинсүрэнгийн Өнөрболор, 

Шатарбалын Раднаасэд,

Ганзоригийн Тэмүүлэн, 

Цэвэгдоржийн Туваан.

Хүнд үйлдвэрлэлийн хөгжлийн дэд хороонд:

Цогт-Очирын Анандбазар, 

Нанзадын Наранбаатар, 

Одонгийн Цогтгэрэл, 

Баттогтохын Чойжилсүрэн, 

Ганзоригийн Тэмүүлэн, 

Төмөртогоогийн Энхтүвшин, 

Цэвэгдоржийн Туваан.

2.Улсын Их Хурлын гишүүн Балжиннямын Баярсайхан, 

Жигжидсүрэнгийн Чинбүрэн нарыг Агаарын бохирдлыг бууруулах асуудлын дэд хорооны, 

Улсын Их Хурлын гишүүн Баагаагийн Баттөмөрийг Төсвийн зарлагын хяналтын дэд хорооны, 

Улсын Их Хурлын гишүүн Сайнбуянгийн Амарсайханыг Тогтвортой хөгжлийн зорилгын дэд хорооны, 

Лувсанцэрэнгийн Энх-Амгаланг Сонгогчдын нэрсийн жагсаалт, бүртгэлийн хяналтын дэд хорооны, 

Улсын Их Хурлын гишүүн Энхтайвны Бат-Амгалан, Дамбын Батлут, Жамбалын Ганбаатар, Хассуурийн Ганхуяг, Тогмидын Доржханд, Мөнхөөгийн Оюунчимэг, Одонгийн Цогтгэрэл, Баттөмөрийн Энхбаяр нарыг Жижиг, дунд үйлдвэрлэлийн хөгжлийн дэд хорооны бүрэлдэхүүнээс тус тус чөлөөлсүгэй. 

3.Улсын Их Хурлын Телуханы Аубакарыг Агаарын бохирдлыг бууруулах асуудлын дэд хорооны, 

Улсын Их Хурлын гишүүн Хүрэлбаатарын Булгантуяа, Хассуурийн Ганхуяг, Тогмидын Доржханд нарыг Тогтвортой хөгжлийн зорилгын дэд хорооны, Улсын Их Хурлын гишүүн Сайнбуянгийн Амарсайханыг Сонгогчдын нэрсийн жагсаалт, бүртгэлийн хяналтын дэд хорооны, Улсын Их Хурлын гишүүн Амгалангийн Адъяасүрэн, Жигжидийн Батжаргал, Гочоогийн Ганболд, Төмөртогоогийн Энхтүвшин нарыг Жижиг, дунд үйлдвэрлэлийн дэд хорооны гишүүнээр тус тус баталсугай. 

4.Монгол Улсын дэд хорооны бүрэлдэхүүний тухай 2020 оны 7 дугаар сарын 8-ны өдрийн 9 дүгээр тогтоолын 1 дэх заалтын 4, 5, 6 дахь дэд заалтын дугаарыг 3, 4, 5 гэж, мөн заалтын 8 дахь дэд заалтын дугаарыг 6 гэж, 7, 9 дэх дэд заалтын дугаарыг 9, 10 гэж, мөн заалтын 8 дахь дэд заалтын гарчгийг Жижиг, дунд үйлдвэрлэлийн гэж тус тус өөрчилсүгэй. 
5.Монгол Улсын дэд хорооны бүрэлдэхүүний тухай 2020 оны 7 дугаар сарын 8-ны өдрийн 9 дүгээр тогтоолын 1 дэх заалтын 3 дахь дэд заалтыг хүчингүй болгосугай. 

6.Энэ тогтоолыг баталсан өдрөөс нь эхлэн дагаж мөрдсүгэй. 

Тогтоолын эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо. 


Дараагийн асуудалд орно. 


Үндэсний статистикийн хорооны даргыг үүрэгт ажлаас чөлөөлөх тухай асуудлыг хэлэлцэнэ. Үндэсний статистикийн хорооны даргын үүрэгт ажлаас чөлөөлөх тухай саналыг уншиж танилцуулъя. 


Эдийн засгийн байнгын хорооны санал, дүгнэлтийг Улсын Их Хурлын гишүүн Мөнхөөгийн Оюунчимэг танилцуулна. 
М.Оюунчимэг: Улсын Их Хурлын дарга, эрхэм гишүүд ээ,
Монгол Улсын Үндэсний статистикийн хорооны дарга Аюушийн Ариунзаяа нь Монгол Улсын Засгийн газрын гишүүн, Хөдөлмөр, нийгмийн хамгааллын сайдын албан тушаалд нэр дэвшиж байгаатай холбогдуулан үүрэгт ажлаасаа чөлөөлөгдөх өргөдлөө 2020 оны 07 дугаар сарын 08-ны өдөр Улсын Их Хурлын даргад гаргасныг Эдийн засгийн байнгын хорооны 2020 оны 07 дугаар сарын 09-ний хуралдаанаар хэлэлцлээ.
А.Ариунзаяаг Үндэсний статистикийн хорооны даргын үүрэгт ажлаас чөлөөлөх тухай Улсын Их Хурлын даргын саналыг Байнгын хорооны хуралдаанд оролцсон гишүүдийн олонх дэмжсэн болно.
Монгол Улсын Их Хурлын чуулганы хуралдааны дэгийн тухай хуулийн 108 дугаар зүйлийн 108.1 дэх хэсэг, Статистикийн тухай хуулийн 131 дүгээр зүйлийн 4 дэх хэсгийн 3 дахь заалтыг тус тус үндэслэн Эдийн засгийн байнгын хорооноос тогтоолын төслийг боловсруулж, өргөдлийн хамт Та бүхэнд тараасан.
Улсын Их Хурлын эрхэм гишүүд ээ,
 А.Ариунзаяаг Үндэсний статистикийн хорооны даргын үүрэгт ажлаас чөлөөлөх тухай асуудлаар Эдийн засгийн байнгын хорооноос гаргасан санал, дүгнэлтийг хэлэлцэн шийдвэрлэж, тогтоолын төслийг баталж өгөхийг Та бүхнээс хүсье.
Анхаарал хандуулсанд баярлалаа. 

Г.Занданшатар: Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүд байна уу? Алга байна. 
Жамъянхорлоогийн Сүхбаатар гишүүн асуулт асууж үг хэлнэ. 

Ж.Сүхбаатар: Баярлалаа. Ингээд ямар ч байсан Ариунзаяа маань бол нөгөө дэвшиж гэх үү. Ямар ч байсан намынхаа ч байна уу бодлогын хүрээнд ингээд ажлаа хүлээлгэж өгч байна. Тэгээд хамгийн онцолж хэлэх юм нь бол бас Үндэсний статистикийн хорооны даргаар эмэгтэй хүн урд нь бас ажиллаж байсан. Миний мэдэхийн хориод жилийн өмнө Даваасүрэн гээд бас мундаг бүсгүй байсан. 
Дараа нь Ариунзаяа маань ажилласан. Тэгээд үнэхээр одоо нийтэд энэ статистикийн мэдээллийг хүргэх үйлчилгээ, иргэдийн сэтгэл ханамж гэдэг юм уу хэрэглэгчдийн хувьд бол бас хүлээн зөвшөөрөгдсөн ийм мундаг зохион байгуулагч, гүйцэтгэгч ийм эмэгтэй байлаа. Тэгээд одоо гүйцэтгэх эрх мэдлийнхээ хүрээнд үргэлжлүүлээд өөр салбарт ажиллаж байна. Тэр хүрээнд бол нэлээд одоо бас статистик мэдээллийг цэгцлэх ажлууд бол бас нэлээд бий. Өөртэйн ч холбогдож ажиллаж байсан байх. Ариунзаяадаа бол амжилт хүсэж байна. 

Эмэгтэйчүүдийн талаарх бодлого бас цаашаа үргэлжлэх байх. 
Хоёрдугаарт энэ тогтоол дээр тасалбар болгон чөлөөлсүгэй гэсэн байна. Энэ сүүлийн үед ингэдэг болсон юм уу. Эсвэл одоо бид нар чинь урд нь тэдний өдрөөс чөлөөлсүгэй л гэдэг шүү дээ. Тасалбар болгон чөлөөлсүгэй гээд байгууллагууд дарга нар нэг тийм тушаал дээрээ тийм юм бичээд байдаг. Тэгэхээр энэ үг хэллэгээ тогтоол юм чинь тасал болгоод ч байх юу байх вэ. Энийг одоо манай Тамгын газрынхан зассан дээр байх гэж бодож байна. 

Г.Занданшатар: Одоо эрхэм гишүүн Бадарчийн Жаргалмаа асуулт асууж үг хэлнэ. 

Б.Жаргалмаа: Ариунзаяадаа амжилт хүсье. Мэдээж нийгмийн бодлого, эмэгтэйчүүд хүүхэд асуудал дээр хамтарч ажиллах байх, дэмжинэ. Хуулийн, тогтоолын төсөл дээр бас нэг санал байна. Нэр дэвшиж байгаа гэдгээр ороод ирэхээр хугацааны хувьд өчигдөр бид нар чинь сайдаар батламжлаад тангаргаа өргөсөн биз дээ. Тэр тогтоол дээр нэр дэвшигч гэж орох нь зөв үү, үгүй юу л гэж асуух гэсэн юм. 

Г.Занданшатар: Бадарчийн Жаргалмаа гишүүний хэлснээр Ариунзаяа нь Тогтоолын төсөл дээр ч гэсэн Монгол Улсын Засгийн газрын гишүүн, Хөдөлмөр, нийгмийн хамгааллын сайдад нэр дэвшиж томилогдсонтой холбогдуулан Үндэсний статистикийн хорооны даргын үүрэгт ажлаасаа чөлөөлөгдөх хүсэлтээ 2020 оны 7 дугаар сарын 8-ны өдөр Улсын Их Хурлын даргад ирүүлсэн байна. Тэгээд ийм учраас статистикийн хуулийн 131 дүгээр зүйлийн 4 дэх хэсгийн 3 дахь заалтыг үндэслэн үүрэгт ажлаас нь чөлөөлөх саналыг танилцуулж байгаа. 

Ингээд Байнгын хорооны саналаар Аюушийн Ариунзаяаг Үндэсний статистикийн хорооны үүрэгт ажлаас өөр ажилд томилогдсонтой нь холбогдуулан чөлөөлөх саналыг дэмжье гэсэн томьёоллоор санал хураалт явуулна. 

Санал хураалт.

Санал хураалтад 61 гишүүн оролцож, 44 гишүүн дэмжиж, 72.1 хувийн саналаар санал дэмжигдлээ. 
Үүрэгт ажлаасаа чөлөөлөгдөх тухай санал, хүсэлтийг нэгдсэн хуралдаанд оролцсон гишүүдийн олонх дэмжсэн тул Үндэсний статистикийн хорооны даргын үүрэгт ажлаас чөлөөлөх тухай Улсын Их Хурлын тогтоол баталсанд тооцлоо. 

Тогтоолыг уншиж танилцуулъя. 

Үндэсний статистикийн хорооны үүрэгт ажлаас чөлөөлөх тухай. 

Монгол Улсын Их Хурлын тухай хуулийн 5 дугаар зүйлийн 5.1 дэх хэсэг, Статистикийн тухай хуулийн 131 дүгээр зүйлийн 4 дэх хэсгийн 3 дахь заалтыг үндэслэн Монгол Улсын Их Хурлаас тогтоох нь.

1.Өөрийнх нь хүсэлтийг харгалзан Аюушийн Ариунзаяаг Үндэсний статистикийн хорооны үүрэгт ажлаас 2020 оны 7 дугаар сарын 8-ны өдрөөр тасал болгон чөлөөлсүгэй. 

2.Энэ тогтоолыг 2020 оны 7 дугаар сарын 9-ний өдрөөс эхлэн дагаж мөрдсүгэй. 

Эцсийн найруулга дээр саналтай гишүүн байна уу? Алга байна. 

Эцсийн найруулгыг сонссонд тооцлоо. 

Дараагийн асуудалд орно. Монгол Улсын Их Хурлын чуулганы хуралдааны дэгийг шинэчлэн тогтоох эсэх асуудлаар шийдвэр гаргах тухай асуудлыг хэлэлцэнэ. 

Төрийн байгуулалтын байнгын хорооны санал, дүгнэлтийг Улсын Их Хурлын гишүүн Ёндонпэрэнлэйн Баатарбилэг танилцуулна. 

Ё.Баатарбилэг: Улсын Их Хурлын дарга, эрхэм гишүүд ээ,
Монгол Улсын Их Хурлын тухай хуульд “Улсын Их Хурал хуралдааны дэгээ өөрөө тогтооно", түүнчлэн анхдугаар чуулганаар Улсын Их Хурлын чуулганы хуралдааны дэгийг шинэчлэн тогтоох эсэх талаар шийдвэр гаргахаар заасан. Монгол Улсын Их Хурлын чуулганы хуралдааны дэгийн тухай хуулийн 32.2,-т “Төрийн байгуулалтын байнгын хороо хуралдааны дэгийг шинэчлэн батлах эсэх асуудлыг анхдугаар чуулганы хугацаанд хэлэлцэж, санал, дүгнэлтээ нэгдсэн хуралдаанд оруулна.” гэж заасны дагуу Төрийн байгуулалтын байнгын хороо Улсын Их Хурлын чуулганы хуралдааны дэгийн тухай хуулийг шинэчлэн батлах эсэх асуудлаар 2020 оны 07 дугаар сарын 09-ний өдрийн хуралдаанаараа хэлэлцээд дараах санал, дүгнэлтийг гарган нэгдсэн хуралдаанд танилцуулж байна.
Улсын Их Хурлаас 2020 оны 05 дугаар сарын 14-ний өдөр баталж, Монгол Улсын Их Хурлын 2020 оны ээлжит сонгуулиар байгуулагдсан Улсын Их Хурлын анхдугаар чуулганы хуралдаан эхэлсэн өдрөөс эхлэн дагаж мөрдөж буй Монгол Улсын Их Хурлын чуулганы хуралдааны дэгийн тухай хуулийг Байнгын хорооны хуралдаанд оролцсон гишүүдийн олонх Улсын Их Хурлын хуралдааны дэг гэж хүлээн зөвшөөрөхийг дэмжсэн болно.
Улсын Их Хурлын чуулганы хуралдааны дэгд өөрчлөлт оруулах шаардлагатай гэж үзвэл Монгол Улсын Их Хурлын тухай хуулийн 38 дугаар зүйлийн 38.1-т заасны дагуу Улсын Их Хурлын гишүүн нэмэлт, өөрчлөлт оруулах боломжтой.
Улсын Их Хурлын эрхэм гишүүд ээ, Монгол Улсын Их Хурлын чуулганы дэгийг шинэчлэн тогтоох эсэх асуудлаарх Төрийн байгуулалтын байнгын хорооны санал, дүгнэлт Улсын Их Хурлын тогтоолын төслийг хэлэлцэн шийдвэрлэж өгөхийг та бүхнээс хүсье.
Анхаарал тавьсанд баярлалаа. 

Г.Занданшатар: Байнгын хорооны санал, дүгнэлттэй холбогдуулан асуулт асууж, үг хэлэх Улсын Их Хурлын гишүүн байна уу. Алга байна. 
Норовын Алтанхуяг гишүүнээр тасаллаа. 

Н.Алтанхуяг: Манай хэд яриад энийгээ 5 сарын 14-нд баталсан дэгийн хуулиа цаашаа үргэлжлүүлээд явъя гэж байгаа юм байна. Надад нэг л санал байгаа юм. Өнөөдөртөө бол ингээд явчих байх. Та хэд нэг ярьж байгаад нэг өөрчлөлт оруулахгүй бол би Улсын Их Хурлын гишүүний хууль санаачлах эрхэд халдсан ийм л заалт байна гэж би хараад байна л даа. Та нягталж үзээрэй. Энэ 2020 оны 5 сарын 13-ны өдөр баталсан. Монгол Улсын Их Хурлын чуулганы хуралдааны дэгийн тухай хуулийн 10 дугаар зүйлийн 10.3-т ингэж заасан байгаа юм. Ээлжит чуулганаар хэлэлцэх асуудлын дараалалд ороогүй хууль тогтоолын төсөл өргөн мэдүүлэх юм бол тэр хууль, тогтоолыг тухайн ээлжит чуулганаар хэлэлцүүлэх эсэхийг Төрийн байгуулалтын байнгын хороо холбогдох Байнгын хорооны саналыг үндэслэн хэлэлцэнэ.

Тэгээд саналаа нэгдсэн хуралдаанд оруулна. Тэгээд уг саналыг нэгдсэн хуралдаанаар дэмжээгүй бол тухайн хууль, тогтоолын төслийг дараагийн ээлжит чуулганаар хэлэлцэх асуудлын дараалалд оруулах эсэхийг тусгайлан шийднэ. Тэгээд би ямар санаа хэлэх гээд байна вэ гэхээр Улсын Их Хурлын гишүүн гэдэг чинь хууль санаачлах эрхтэй. Тэгэхээр энийг нь аваачаад маш хүнд процедураар оруулаад тэгээд Их Хурал энэ хуулийг хэн гэдэг юм Алтанхуягийн санаачилсан хуулийг Улсын Их Хурлаар хэлэлцэх асуудлын дараалалд оруулах уу, үгүй юу гээд унагаагаад байх ийм л боломж үүсгэсэн байна. 

Та нар минь тэгэх юм бол одоо вэ гэхээр ерөөсөө Ардын намын 62-ын хууль гарна, санаачилсан хууль. Ардчилсан намын бие даагчийн өөр ямар юм байгаа билээ дээ тэд нарын хууль гарахгүй гэсэн үг. Тэр нь хуулийг нь хэлэлцэхгүйгээр хэлэлцэх асуудалд оруулах уу, үгүй юу гээд хойшлуулаад байх ийм л юм хийчхэж дээ та хэд маань жаахан бодоорой. 62 маань. Тэгээд амраад ирэхээрээ жаахан толгой, тархи нь өөрчлөгдөх байлгүй. Өөрчлөөрэй энэ зүйлийг. 

Өөр юмгүй ээ. 

Г.Занданшатар: Баярлалаа. Хуучин дэг ч гэсэн тийм л утгатай байсан. Одоо гишүүд асуулт асууж, хариулт авч дууслаа. 

Монгол Улсын Их Хурлын чуулганы хуралдааны дэгийн тухай хуулийн төслийг баталъя гэсэн санал томьёоллоор санал хураалт явуулъя. 
Санал хураалт.

Санал хураалтад 59 гишүүн оролцож, 44 гишүүн дэмжиж 74.6 хувийн саналаар санал дэмжигдлээ. 
Тогтоолын төсөл батлагдлаа. 

Тогтоолын төслийг уншиж танилцуулъя. 

Монгол Улсын Их Хурлын чуулганы хуралдааны дэгийн тухай. 

Монгол Улсын Их Хурлын тухай хуулийн 17 дугаар зүйлийн 17.3.10 дахь заалт, Монгол Улсын Их Хурлын чуулганы хуралдааны дэгийн тухай хуулийн 32 дугаар зүйлийн 32.3, 93 дугаар зүйлийн 93.2 дахь хэсэг, санал хураалтын дүнг үндэслэн Монгол Улсын Их Хурлаас ТОГТООХ нь:

1.Улсын Их Хурлаас 2020 оны 05 дугаар сарын 14-ний өдөр баталсан Монгол Улсын Их Хурлын чуулганы хуралдааны дэгийн тухай хуулийг 2020 оны Улсын Их Хурлын ээлжит сонгуулийн дүнд байгуулагдсан Улсын Их Хурлын хуралдааны дэг гэж хүлээн зөвшөөрсөнд тооцсугай.

2.Монгол Улсын Их Хурлын чуулганы хуралдааны дэгийн тухай хуульд өөрчлөлт оруулах шаардлагатай гэж үзвэл Монгол Улсын Их Хурлын тухай хуулийн 38 дугаар зүйлийн 38.1-д заасны дагуу шийдвэрлэсүгэй.

З.Энэ тогтоолыг баталсан өдрөөс эхлэн дагаж мөрдсүгэй.
Эцсийн найруулга дээр саналтай гишүүн байна уу? Алга байна. Эцсийн найруулгыг сонссонд тооцлоо.

Улсын Их Хурлын эмэгтэй гишүүдийн бүлэг байгуулах тухай хүсэлтийг ирүүлсэн байна. Улсын Их Хурлын гишүүн Сарангэрэл, Оюунчимэг, Мөнхцэцэг, Саранчимэг, Одонтуяа, Мөнхцэцэг, Булгантуяа, Ундрам, Өнөрболор, Баярсайхан, Анужин, Жаргалмаа, Адъяасүрэн гэсэн байна. Үүнийг ингээд үүгээр мэдэгдэж байна. Улсын Их Хурлын Тамгын газраас ирүүлсэн лавлагаагаар бол Улсын Их Хурал дахь нам, эвслийн бүлгээс өөр энийг бол бүлгэж гэж нэрлэнэ. Бүлэг бүтэц байгуулахыг хориглоно гэсэн заалтыг анхааруулж байна. 
Ингээд Улсын Их Хурлын Байнгын хороодын дарга нараа сонгосон дэд хороодын бүрэлдэхүүнээ сонгосон. Үүнтэй уялдуулаад Улсын Их Хурлын тухай хуулиар Улсын Их Хурлын дэд дарга захирамж гаргаж энэ Байнгын хороодын дарга нарын өрөө тасалгаа, хуваарь, гишүүдийн өрөө тасалгааны хуваарийг хийж баталж байгаа. Улсын Их Хурлын дэд даргын гаргасан захирамжийн дагуу энэ асуудал шийдвэрлэгдэж явах учиртай гэдгийг бас анхааруулж байна. 

Тийм учраас бас өрөө тасалгааны маргаан гаргалгүй Улсын Их Хурлын Тамгын газар зохион байгуулаарай гэж дэд даргаас танилцуулга ирүүлсэн байна. 

Монгол Улсын Их Хурлын 8 дахь удаагийн сонгуулиар байгуулагдсан Улсын Их Хурлын анхдугаар чуулганыг хааж үг хэлье. 

Улсын Их Хурлын эрхэм гишүүд ээ, 

Улсын Их Хурлын 8 дахь удаагийн сонгуулиар байгуулагдсан шинэ парламент хуульд заасан зорилтуудаа амжилттай хэрэгжүүллээ. Эрхэм гишүүд та бүхэн чуулган, Байнгын хороодын хуралдаанд идэвхтэй оролцож, цагаа чанд баримталж өндөр идэвхтэй ирцтэй оролцож дэгээ ёсчлон сахиж ажилласанд гүн талархал илэрхийлье.

Та бүхний энэ үр бүтээлтэй үйл ажиллагааны үр дүнд Засгийн газраа шуурхай байгуулж, бүтэц бүрэлдэхүүний хуулийг нь баримталлаа. Улсын Их Хурлын бүтэц, бүрэлдэхүүний тухай хуулиудаа баталж, Улсын Их Хурлын тухай хуулиа баталж, Байнгын хороодын дарга нараа томилж, дэд хороодын дарга, бүрэлдэхүүнийг бас томиллоо. 

Энэ бүтээлч үйл ажиллагаанд хүчээ нэгтгэсэн хамтын ажиллагаа цаг баримталж, үр бүтээлтэй хуралдсан энэ ажил цаашид ч Байнгын хэм хэмжээ болж үргэлжилнэ гэдэгт итгэж байна. Одоо бидэнд амарч тухлах асуудлыг хойш тавих эрхгүй. Их олон ажил асуудлууд биднийг хүлээж байна. 

Анхдугаар чуулганы нээлтээр Улсын Их Хурал 5 чиглэлээр ажлын хэсэг байгуулж ажиллахыг мэдэгдсэн. Бид энэ хуулийн дагуу эрх зүйн реформ шинэтгэл хийж эдийн засгаа төрөлжүүлж эрсдэлээс урьдчилан сэргийлж нийгмийн бодлогыг, халамжийг хавтгайруулахгүй зорилтот бүлэгдээ чиглүүлсэн шинэчлэл хийж байгаль орчин, хөдөө аж ахуй, эдийн засгийн бодлогын шинэчлэлийн зорилтуудыг дэвшүүлсэн ингэснээрээ бид төрөө түвшитгэх, сайн засаглалыг бүрдүүлэхэд чиглэсэн хариуцлага, ёс зүйн баримт бичгүүд батлан хэрэгжүүлэх зэрэг чиг үүрэгтэй Улсын Их Хурлын эрхэм гишүүдээс бүрдсэн 5 хороог байгуулан ажиллахаар шийдвэрлээд зохион байгуулалтад орж бэлэн болоод байна. 

Анхдугаар чуулган ингээд завсарласан хэдий ч удахгүй ээлжит бус чуулганыг зарлан хуралдуулна. 

Ээлжит бус чуулганаар энэ 5 хороо маань ажлын төлөвлөгөө нь гарсан, ажил нь жигдэрсэн байх учиртай. Доороо ажлын хэсгүүд байгуулагдаж зээлийн хүү бууруулахаас банк, санхүүгийн салбарын шинэчлэлийг хэрэгжүүлэхээс, үйлдвэржилтийн бодлогоо хэрэгжүүлэхээс ийм олон бодитой үр дүнтэй ажлуудыг хэрэгжүүлнэ. Энэ ээлжит бус чуулганаар бид Монгол Улсын Засгийн газрын үйл ажиллагааны мөрийн хөтөлбөрийг баримтална. Төсвийн тодотголоо хийнэ. Мөн Улсын Их Хурлаас баталж гаргах хууль, тогтоомжуудын үндсэн чиглэлээ гаргана. Энэ завсарлагааны хугацаанд эрхэм гишүүд бид тойрогтоо ажиллаж иргэд сонгогчдынхоо санал бодлыг сонсоно. Хариуцсан хариуцсан ажлын хэсгийнхээ чиглэлээр, хорооныхоо чиглэлээр, ард түмнийхээ холбогдох байгууллагуудынхаа саналыг сонсож, цаашид хийж хэрэгжүүлэх ажлын чиглэлээ тодорхойлно. 
Улсын Их Хурлаас 3 Байнгын хороог шинээр нэмж байгууллаа. Ингэснээрээ төсөв, зардал, Улсын Их Хурлын Тамгын газар дээр нэмэгдэхгүй. Харин ч ёс зүй, сахилга, хариуцлагыг сайжруулж, үйлдвэржилтийг дэмжиж, цахим засаглалыг, эрх зүйн орчныг нь бас бүрдүүлснээр төсөвт, эдийн засагт эрс хэмнэлт, шинэчлэлт хийгдэнэ гэдэгт итгэж байна. Үйлдвэржилтийн Байнгын хороо энэ завсарлагааны хугацаанд Дарханы арьс, ширний үйлдвэр, Төмөр замын бүтээн байгуулалт зэрэг Дарханы засмал зам зэрэг бүтээн байгуулалтын ажлыг газар дээр нь очиж шийдвэрлэх, эрчимжүүлэх талаар эрч хүчтэй ажиллах шаардлагатай. 

Монгол Улс өрөө төлж, гадаад өрөө барагдуулж эдийн засгаа сэргээхийн тулд ажлын байрыг буй болгохын тулд үйлдвэрлэлээ л дэмжих хэрэгтэй. Өнгөрсөн 30 жилийн хугацаанд бид хөдөө аж ахуйн гаралтай түүхий эдээ боловсруулах хөнгөн үйлдвэр, уул уурхайн чиглэлийн хүнд үйлдвэрүүдээ шийдэмгий зээлийн татварын, санхүүгийн бодлогоор дэмжиж байж улс орны эдийн засагт өөрчлөлт гарч эдийн засаг төрөлжиж, солонгорно. 

Цахим бодлогын байнгын хороо энэ төрийн хүнд суртлыг халах, ард иргэдэд үзүүлэх үйлчилгээг хөнгөн шуурхай болгох эрс шинэчлэл гарах учиртай. Эстони улсын жишгээр 5 минутын дотор үл хөдлөх хөрөнгийн гэрчилгээ нь гардаг. Паспорт болон төрийн бүхий л үйлчилгээг цахимаар, авлигал хээл, хахууль, хүнд суртал чирэгдэлгүйгээр шуурхай хэрэгждэг цаашдаа тусгай зөвшөөрөл тендер төрийн олон ажил үйлчилгээ цахимаар, хиймэл оюун ухаанаар шуурхай шийдэгддэг жишиг дэлхий даяар тогтож байна. Ингэвэл зардал ч хэмнэгдэнэ. Төсвийн зардал ч нэмэгдэнэ. Авлига хээл хахуул ч буурна. Эдийн засаг ч эрчимжинэ. Ийм учраас Цахим бодлогын байнгын хороог, инновацын байнгын хороог их ажил хүлээж байна. Энэ ажил парламент, е.parliament болохоос цахим засаглалыг бий болгохоос, цахим хуралдаан бий болгохоос эхэлнэ. Улсын Их Хурлын гишүүдийн бүх үйл ажиллагаа цахимжиж, орчин үеийн шинэ технологид шилжинэ. Энэ ажлаас Байнгын хороо ажлаа эхлэх хэрэгтэй. 
Төрийн албанд ёс зүй, сахилга, хариуцлага ус агаар мэт хэрэгтэй байгааг ард түмэн хүсэн хүлээж байна. Төрийн өндөр албан тушаалтан, төрийн дунд, доод бүхий л түвшинд ёс зүй, сахилга хариуцлагыг бэхжүүлэх шаардлагатай байна. Үүнийг Улсын Их Хурал өөрөөсөө үлгэрлэх хэрэгтэй байна. 

Улсын Их Хурлын гишүүдийн ёс дүрмийг баталж, төрийн бус байгууллагуудад сонгогдож, томилогдож ажиллахаас эхлээд чуулганы хуралдааны дэгийг барих хүртэл ард түмэндээ үлгэр жишээ үзүүлэх үүрэгтэй. Энэ чиглэлээр ёс зүйн байнгын хороо бэлтгэсэн төрийн албаны ёс зүй, сахилга хариуцлагын хуулиа өргөн барьж батлуулахаас эхлүүлээд төрийн албандаа үр ашигтай, ард түмэндээ ээлтэй ийм үйлчилгээ, иргэнлэг төрийг бий болгоход эрс шинэчлэл хийнэ гэдэгт итгэж байна. Ингэснээрээ бид парламентын үйл ажиллагааг орчин үеийн жишигт нийцүүлж чадна гэдэгт итгэж байна. 

Энэ жил Байнгын ажиллагаатай парламентын 30 жилийн ой тохиож байна. Ирэх жил Ардын хувьсгалын 100 жилийн ой болно. Энэ түүхт ойнуудыг угтаж Монголын парламент 100 чухал зорилтыг дэвшүүлж нийгмээ эрүүлжүүлэх төрөө цэгцлэх хуулийн хувьсгал хийх шинэчлэлт, өөрчлөлтийг хэрэгжүүлэхээр төлөвлөж ажиллаж байна. 

Монгол Улсын хууль тогтоох төрийн эрх барих дээд байгууллага Улсын Их Хурал шинэ саруул ирээдүйг төлөвшүүлэх Монгол эх орон ард түмний язгуур эрх ашигт нийцсэн нэн чухал шийдвэрүүдийг хугацаа алдалгүй батлан хэрэгжүүлэх эрхэм үйлсийн манлайлагч нь байх ёстой гэж үзэж байна. 

Эрхэм гишүүд ээ, 

Парламент бол Монгол төрийн нүүр царай юм. Парламентын бүхий л үйл ажиллагаа ард түмэнд нээлттэй, ил тод байдаг. Ард түмний нүдэн дээр байдаг. Тиймээс хариуцлага ёс зүйгээ эрхэмлэж хэдхэн хоногийн өмнө төр, ард түмэндээ өргөсөн тангаргаа ёсчлон биелүүлж, үнэнч шударга, сахилга, хариуцлагатай, ажил хэрэгч байдлыг үйл ажиллагаандаа мөрдлөг болгох нь нэн чухал байна. 

Ингэж байж бид төрд итгэх ард түмнийхээ итгэлийг сэргээнэ. Улс төржилт, талцал, хуваагдал, ёс зүйгүй байдал хэрүүл маргаан зөрчил тэмцэл, хууль зөрчих үзэгдэл энэ удаагийн парламентад байж таарахгүй ээ. Энэ чиглэлээр манай парламент сайн жишиг тогтоож, үлгэр жишээ болно гэдэгт итгэлтэй байна. 

Та бүхэндээ Монголын Үндэсний их баяр наадмын мэндчилгээ дэвшүүлж анхдугаар чуулганы үйл ажиллагаа өндөрлөснийг мэдэгдье. /Төрийн дуулал эгшиглэв/

Дууны бичлэгээс буулгасан: 

ПРОТОКОЛЫН АЛБАНЫ 

ШИНЖЭЭЧ

